Evangelio segin
SAN JUAN

1Dios macu Jesucristo saorine Diore masiama masa.

Rémojune jére nie manojurene fiacoamasifiuju Jesus, 1
jacu racane. Jestine, Dios facoadimasifiuju. 2 Macaracuaro, 0
vecayere quéne, tire Dios 1 rujeoroto rijoroja jére 1 rdcane
flacoamasifiuju 1 maca. 3 Macaracuarore, 0 vecayere quéne
fajediro T macu suorine tire rujeomasifiuju Dios. T macua 1
manone Dios 1 rujeoroti maniboriaroja. 4 Mani rijato beroju-
ma, “Tudirijabeticoato” yigw, Dios 1 catisere isig#, fiacoadi-
masifiuju Dios macu. 1 jaca 1 catisere T macu 1 isise suorine
Dioraca quénaro haama masa, ire masira yuja. 5 Diore ajime-
najgama, rojose yira nari, “Riojo fiamasusere masiaja yaa-
ma”, yiteoiaboarama. To bajiro yird haboarine, “Dioraca qué-
naro fiato” yigs, Jesucristo 1 isisere masa jediro ina ajibetiroti-
re yird, yimasimenama Diore ajitera.

6-7 Sigit hacami Juan vame cutige. Masare, “Rojose yirtabea-
ja yua. T suorine Dioraca quénaro fiaja yua” yirare oco raca inare
bautizagu fiacami. Ire goti rijoro cuatirotiyumi Dios, T macu 1 baji-
roti quetire. T bajiroti quetire ajicari, “To bajiro masu bajigu
flagimi” 1 macure masa jediro ina yitaoiarotire bojagu fiari, to
bajiro ire goti rijoro cutirotiyumi Dios. 8-9Riojo fiamasuse Juan
1 gotimasiocatima 1 masune taoiaquénocoari, 1 goticati me naca-
ju ti. Dios macu adi macaracurojure ejacact yejua fiacajt ti, rio-
jo flamasuse Juan 1 gotimasiocati. “Rojose mani tAmuoborotire
manire yirétobosaroctt fiaami” Dios mactre masa ina yitaoiaro-
tire yigs, ire goti rijoro cutirimasa lacami Juanma.

10 Jestima, adi macarucurojure manire bajiro ruju caticoa-
ri 1 ruyuaroto rijorojune jére facoaiiuju i. T suorine adi maca-
racurore Dios 1 rujeomasire ti iaboajaquéne, ire Tacoari, “Ani,
Dios mact fiaami”, ire yimasibeticama ina, adi macarscuroa-
na masa. 11 Judio masa, “Yu ria iaja mua” Dios 1 yigoticiiboa-

riara tej# manire bajiro ruju caticoari, ina raca 1 nartigtiboaja-
quéne, ire Tatecama ina. 121re ina iateboajaquéne, sigéri ire
yda ajitiréntjare, “Yu ria naja mua”, yware yiiafiumi Dios.
13“Judio masa fari, Dios ria fiaja ywa”, yimasifia manoja.
Gajerd masa quéne, to bajiro yimasibeama. To yicoari, “Mani
masune mani tawoiase sworine Dios ria fiaja mani”, yimasifia
manoja. Ado bajirojua bajiaja: “ ‘Yu ria fiaja mua’ 1 yilamaija-
re, 1 ria iacoaju”, yirejua naja.

14 Dios macua manire bajiro ruju caticoari, yaa raca bajifia-
riiglicami. Yaare Tamaicoari, quénaro yirtigicami. To yicoari,
Dios yere gotigs, riojo gotimasioriigicami. “I fiacami Dios
mact. Sigéine hag#, 1 jacure bajiro Namasugé facami”, ire
yimasiaja ywa, ire facana. 151rene goticami Juan vame cuti-
gt, masare oco raca bautizarimasu. Jests 1 ejarone, ado bajiro
masare goticami:

—Anine flaami muare yu goti rijoro cutigama. I bajirotire
gotigs, ado bajiro muare yigotiadicaju yu: “Yu bero sigé eja-
racami. Yu rijorojune jére facoéafiumi. To bajigu 1 fiajare, yu
rétoro iamasugé Naami ima” muare yigotiadicaju ya —yica-
mi Juan, Jesus 1 bajirotire gotigs.

16 Masare maimasucoag# fari, mani fajedirorene quéna-
ro manire yirtigiami Dios macua. 17 Moisés fiamasiri seorine
masare Dios 1 rotimasirere masire fnaja. Jesucristo saorine
Dios manire 1 maisejaarema masire fiaja. T ocare quéne, riojo
famasusere, Jesucristo suorine tire masire naja. 18 Nijuane
Diore ire Tagé& magémi. To bajiboarine T macu sigéine nag#, 1
jacu racagu nari, 1 jacure bajirone twoiagi fiari, 7 jacu 1 bajise-
re riojo manire gotimasiocami.

Juan vame cutiga, masare oco raca bautizarimass, Jesucristore
i goti rijoro cutibosare queti
(Mt3.11-12; Mr 1.7-8; Lc 3.15-17)

19To bajiri paiare, inare ejarémorare quéne coafiuma ina #ja-
ra, Jerusalén macana. “‘;Nimu fiati ma?’ masare oco raca bauti-
zagure Juanre ire yisénilama” yira, inare coafiuma. 20 To bajiro
ire Tna yiséniiasere ajicoari, ado bajiro inare yicudicami Juan:

—Yuma, masa rojose ina tamuoborotire Inare yirétobosa-
coari, “Rotimuor&goracami” yige, Dios 1 coagé me fiaja yu
—inare yicami Juan.

21 To bajiro 1 yirone, ire s€nilaquénocama ina:

—:Nimu {ig&jua Natique mu, to yijama? ;Elias, Diore goti-
rétobosamasiri, game tudicaticoari, bajiatique mu? —ire yisé-
nifacama.

—I me fiaja ya —yicGacami quéna.

To bajiro 1 yirone, ire séniilacama quéna:

—:Mune natique Diore ire gotirétobosarimass, “Ejaracu-
mi” ina yige? —Juanre yiséniiacama.

—1 me fiaja ya —yicOacami quéna.

22 To bajiro 1 yise fiajare:

—:Nimu {igijua fati mua? —ire yicama ina. —Yuare
séniiaroticoarare, “I fiaami”, inare yigotiruaja yua. ;Nimu tiga
faja y4, yatique mu, m# masune mu yijama? —ire yis€niiaca-
ma quéna, Juanre, masare oco raca bautizagure.

23 To bajiro 1na yisere ajicoari, ado bajiro inare yicudica-
mi:

—Yune fiaja, yucé manoju masare gotimasiocudirfiglig-
ma. Ado bajiro yigotiriigiaja y&: “Mani #ju ejaracami. To
bajiri rojose mua yisere yitajacéari quénasejuare teoiavasoa-
ya, ire yurd”, yirtigliaja y&. To bajiro yu yigotirotire jére tiré&-
mujune, “To bajiro yiracami 17, yiuca rijoro caticoamasifiumi
Diore ire gotirétobosarimasu, Isaias fiamasiri —yicadicami
Juan, ire séniiarare.

24 Fariseo masa ina coariara fiacama ina, Juanre séniiaca-
na. 25 Queéna ire séniiacama ina:

—To bajise yiga haboarine, Cristo me faboarine, Elias
flamasiri me Naboarine, Diore gotirétobosarimasu “Ejartcu-
mi” na yige me fiaboarine, ;no yiga oco raca masare bautiza-
tique mua? —Juanre yiséniiacama.

26 To bajiro Ina yisere ajicoari ado bajiro inare yicudicami:

—Yuma, masa rojose ina yisere yitajacoari, Dios 1 bojase-
jaare yirare oco raca inare bautizagu fiaja y&. To bajiboarine
mani fiarigodoju jére fagémi, “To Nagémi” mua yimasibect.
27 Yu bero masare gotigu fiaboarine, yu rétoro fiamasugé
fagémi Tma. Namasura rine ire yibosamasiama, flamasug#
masu 1 fiajare —inare yicadicami Juan.

28 To bajiri, adi najediro bajicaju Betania vame cuti maca-
j&. Ti maca nacaja Juan, masare oco raca i bautizacatiya Jor-
dén vame cutirisa gajejacatuajt.

29 Gajertimu, yua tuju Jesis 1 vadone ire ifacami Juan
vame cutigs, masare oco rica bautizarimass. Ire Tacoari ado
bajiro masare yigoticami:

—Tafia mua yuja. Ine flaami Dios yu, oveja macure bajiro
masare rijabosaroct. No bojarare “Rojose yu yise vaja yure
rijabosayumi” ire yironare rojose ina yise vaja inare rijabosa-
rocu. 301 yirotirene goti rijoro cutiga ado bajiro muare yigoti-
caju y&: “Masa ina iaro rijorojia y& gotimasioro bero gotima-
siorgcuami gaji” muare yicaja yu. “Yu rijorojune jére fiacoayu-
mi ima. To bajiri yu rétoro iamasugé fiaami” muare yicaju
y&. 31 Yu quéne, “I fiagémi” yimasibeticaju ya maji. To baji-
boarine, “Ine fiagémi ‘Rotimuorégoracumi’ yigu, Dios 1 coari”
mani yilamasirotire bojags fiari, oco raca masare bautizadica-
j& ya —yuare yicami Juan.

32-34 Quéna gajeye ado bajiro yuare yigoticami:

—Ire Taboarine, “Ine fagémi ‘Rotimuoréigoracumi’ yigs,
Dios 1 coari”, yimasibeticaju y& maji. To bajiboarine Dios ado
bajiro yure yi ocaruyucami 1, “Masare oco raca bautizaracuja
mu” yuare yi ocaruyucoari: “Yu coag#, Espiritu Santo, bujare
bajigu rujiadicoari, 1 joere rocajeorucumi. Ine fiarucumi, ‘Rojo-
se Tna yisere quénaro masicoari, teoiavasoatimato ina’ yigs,
Espiritu Santore coaroctt”, yare yi ocaruyucami Dios. To bajiro
yure 1 yicatore bajirone famu yu yuja. To bajiri, “Dios macu
Naami”, yimasiaja y& yuja —yigoticami Juan, yuare gotigt.

Jestire ire ajisayasuoriara queti

35 Gajeréimu oco rdaca masare 1 bautizacatoju iacami Juan
quéna. I rdca Nacaju yua, juara, 1 buera. 36 To yua Naro, Jesus
i rétoato ire facoari, ado bajiro yuware goticami Juan:

—Tlafa. Ine flaami Dios yu, oveja macure bajiro masare
rijabosaroct —yware yicami Juan.

37 To bajiro Juan 1 yisere ajicOari, Jestre ire sayacaju yaa
yuja. 38 To ire yua suyatone, judaréigé iacoari,

—Niere bojara bajiati mua? —yuare yiséniiacami.

To bajiro 1 yiséniiarone:

—Gotimasiorimass, jnoju nari mu faro? —ire yiséniiaca-
j& yua.

39To bajiro ire yua yirone,

—Tara vayd —yuare yicudicami.

To bajiro 1 yijare, ire suyaejacoacaju yua, 1 narojure. Muiju
i rocasaroto rijoro ejacaju yua, tojuare. To bajiri 1 raca bajina,
tojune canicoacaju yua yuja.

40Juan vame cutige, masare oco raca bautizarimass 1
gotisere ajicoari, yu raca Jesure ire sayacact lacami Andrés.
Simén Pedro vame cutigt bedi nacami. 41 Jestre ire Tamasi-
cbari, guaro 1 gaga Siménre ire jiga vacoacami. Ire bujacoari
ado bajiro ire gotiyuju:

—“Rotimuor#@goracumi” yiga, Dios 1 coag#, Cristo mani
yiteolayufiariigligéire Tamu y& yuja —ire yiyuju Andrés.

42To bajiro ire yi, ywa cutojua ire jicoayumi Andrés.
Siménre ire acdari, ado bajiro ire yicami Jests:

—Simo6n fiaja m#, Jonds mack. To bajiboarine Pedro vame
cutirtctja mu yuja —Siménre ire yicami Jesus. (G#ita yire tini
fiaja ti, “Pedro” yire.)

43 Gajerimu Galilea vame cuti sitajuare yware tmato
vacami Jesus. To bajiri tojure ejacoari, Felipe vame cutigure
ire bujacami yuja. Ire bujacoari, ado bajiro ire yicami Jesus:

—Yu raca vaya. Yure ajitiréine sayaya ma —ire yicami.

44 Betsaida vame cuti macagu fiacami Felipe. Ti macanane
flacama Pedro, 7 bedi Andrés quéne. 45 Jestire iamasicoari,
Natanael vame cutigure ire gotiga vacoacami Felipe. Ire buja-
coari, ado bajiro ire gotiyuju 1:

—“Bajirecami” Moisés fiamasiri 1 yiucamasirire lamu y
yuja. Diore ire gotiré€tobosarimasa quéne, “To bajirecami” ina
yiucamasirire Tamu yu yuja. I iaami Nazaret vime cuati maca-
gu, Jesds vame cutigy, José vame cutige mace —Natanaelre
ire yigotiyuju 1.

46 To bajiro 1 yirone,

—;Ima Nazaret vame cuti macaga faboarine, quénagé
fiaguida? —Felipere ire yiséniiafiuju Natanael.

—Vaya4. Ire Taiatoque mani —ire yiyuju Felipejuama.

To bajise gamera yicoari, yua teju vadicoayuma ina yuja.

47 Natanael 1 vadore Tacoari ado bajiro yicami Jests:

—O tusagu, Israel famasiri janami Dios 1 bojasere yiga
vadiami. Masare yitogs me fiaami —yicami Jesus.

48 To bajiro 1 yirone,

—¢No bajiro yicoari yare iamasiati mu«? —ire yicami Nata-
nael.

To bajiro 1 yirone,

—Felipe mure 1 jiroto rijorojune higuera vame cutia éfero-
ca mu Narojune jére mure lTacoamu y& —ire yicami Jesus.

49 To bajiro 1 yisere ajicoari:

—Gotimasiorimass, Dios macu fiaja mu, yuare Israel iama-
siri janerabatiare rotimuoréigdroctt —ire yicami Natanael.

50To bajiro 1 yisere ajicoari ado bajiro ire yicudicami
Jests:

—“;Higuera vame cutit éneroca mu fiarojune jére mure
facoamu y&” mure yu yiserene ajicoari, “ ‘Rotimuorégorucu-
mi’ yigy, Dios 1 coari iaami”, yure yimasiati mua? Adi rétoro
ialaflamanire mure yilortctja ya —ire yicami Jesus.

51 Gajeye quéna ado bajiro yuare yicami Jests:

—Namasusere riojo muare gotiaja ya: Bmuagasero soje ti
janarone, y#, Dios 1 roticoacacure, to yicoari, Diore moabosa-
rare ina mujatore, ina rujiadore quéne Tarwaraja mua —yuare
yicami Jests.

Cand vame cuti maca ina amosiare queti

1 Juaréimu bero, Galilea sita Cand vame cuti macajure sigé
2 i manajo cutirému boseréimu fiaswocaju ti. Jesus jaco qué-
ne fiacamo so, tojure. 2 Jestire, to yicoari, y#a 1 buerdre queé-
ne, yuare jicama ina. To bajiro ina yicana fiari, yaa quéne
Jestiraca fiacaju tojure. 3 Yua idifiaro rine s#ye oco jedicoaca-
j&. To ti bajirone, ado bajiro Jesire yicamo 1 jaco:

—UbYye oco jedicoaju yuja —ire yicamo.

4To so yirone,

—:Caco, no yigo tire yure gotiati ma? Maji, Talafilamani
Dios 1 masise raca yu yiioroti ejabeaja maji —sore yicami
Jests.

5To bajiro 1 yisere ajicoari ado bajiro inare yicamo so, #ye
oco iorimasare:

—1 rotirore bajiro yiya —inare yicamo so.

6 Tore hacaju oco varia soturi, gétane ina vearia soturi.
Cojomo cdro, coja jénituaro fari soturi fnacajs ti. “Ado bajiro
mani yijare, ‘Rojose mana fiaja mua’ manire yilaami Dios”
yira Ina coeri soturi, oco soturi nacaju ti. Ti soturi cincuenta,
to yicoari, setenta litros coro juari soturi facaju. 7 To bajiri
ado bajiro #ye oco iorimasare inare yicami Jesus:

—Oco jiojémuofia adi soturire —inare yicami.

To bajiro 1 yisere ajicoari, ti sotari iaro corone jiojémuoca-
ma Tna. 8 Ina jiojéimuogajanoro iac6ari, ado bajiro inare yica-
mi Jests:

—Boserému imato yirimasare mojoroaca vaami vati, ire
ioaya —inare yicami Jesus.

Inare 1 yirotirore bajirone iocama ina. 9 Tire 1 idiroto rijo-
rojane oco jére wye oco godovedicoasuja ti, ti sotw flaro coro-
ne. “Toaye sye oco fiaroja”, yimasibeticami. Tire iorimasa
rine masicama ina. Tire idicbari, mame manajo catirocure
jicami boser@mu timato yirimass. 101 ejarone, ado bajiro ire
yicami:

—Gajerama, Tna boserfimu yistto vajama, quénasejuare
iostocama. Jairo masa ina idiro beroj#, quénabetibusare ioca-
ma Tna yuja. Mama quénasejaare ra#ayuja mu, yuctaca ina
ioserema —ire yicami boseréimu timato yirimast.

11 To bajiro Jesus 1 yicati, Talahamanire Dios T masise raca
i yilosttocati fiacaju ti Galilea sita, Cand vame cuti macajure.
fafafiamanire 1 yiiojama, “‘Rotimuoré@goracumi’ yiga, Dios 1
cOacacu naja y&” yiga yilossocami. To bajiro 1 yiiosere iacoa-
ri, butobusa ire ajitiréinacaju yua, 1 buera.

SanJuan 2.7-8

El Nuevo Testamento en eduria de Colombia, 2da ed. ©2010, Liga Biblica Internacional



SAN JUAN 2 328

12 Boser&éimu ti jediro bero, Capernaum vame cuti macaju
timato vacami Jestus. I jaco, 1 bedera, to yicoari yuwa 1 buera
quéne, 1 raca vacaju yua. Yoarobusa fiacaju yua, ti macajure.

Diore yiréicubuoriaviju iacoari, gajeyeiini isiriavire bajiro ina
yifiajare, Jests inare 1 tudidagébure queti
(Mt21.12-13; Mr11.15-18; Lc 19.45-46)

13Yua judio masa Pascua boseréimu ywa yirotirémuri
conaro Jerusalénju ejacaju yua, Jesuraca. 14 Toju Diore yir#-
cubuoriavijua ta vecua isirimasa, oveja isirimasa, buja isirima-
sa quéne hacama. Gajera ye raca gajoa vasoarimasa quéne ina
rujiri climurorija rujicama ina. 15To bajiro ina yifiasere
iacoari bajeriamare quénocami Jestis. To bajiro yicoari ina
yara ta vecuare, ovejare Diore yiréicabuoriaviju fiarare inare
bajeagobucami. G3joa vasoarimasa ye gajoatiirire varebate-
reacoacami. To yicoari ina gajoa jeorijaurire tucaguereacami.
16 To yicoari, buja isirimasare ado bajiro yicami yuja:

—Anoa mua Tsironare juabudi vasa mua. Yu jacu ya vire
gajeyelini isiriavi godoveobesa mua —inare yicami Jesus.

17 To bajiro 1 yisere ajicoari, Dios oca masa ina ucamasire-
re ado bajiro twoiabwjacaju yua, 1 buera: “Mu ya vire quénaro
ina yiréicabuobetijare, inare iajiinisiniractja yu. To bajiro yu
yise flajare yure siarocarwarama ina”, yirere twoiabujacaju
yua.

18 To1yirone, to lacana judio masa Jesure ire séniiacama:

—“Dios 1 masise rdca yigt yaja y#” mu yijama, ¢no bajiro
yuare yilogeada mu? —ire yiséniiacama ina, Jesure.

19 To bajiro ina yisere ajicoari ado bajiro inare yicadicami
Jests:

—Adi vi Diore yir&icubuoriavire mua caguerocacéajama,
idiarimu tusatirimune quéna ti vire buajeocOarucuja yu
—1inare yicami.

20To bajiro 1 yisere ajicoari,

—Cuarenta y seis fiaricémari josayujara ina, adi vire bua-
flard. ;Muma, “Idiarimue berone quéna buajeocOarucja”,
yiboati mua? —Jestre ire yicama ina.

21 Jests to bajiro Diore yir&icabsoriavire 1 yijama, 1 masu
rujurene yigua yicoafiumi. 221 bajirocaro bero game 1 tudica-
tiato, “To bajiro bajirtaroja” 1 yigoticatire taoiabujacaju yua,

i buecana. Tire taoiabsjacoari, Dios ocare masa ina ucamasi-
rere, Jesus 1 goticatire quéne ajitiréintcaju yua.

“Masa jediro ina tuoiasere lamasigiét iaami Jests”, yire queti

23 Jerusalénju Pascua boseréim# ina yifiaro, quéna gajeye
ialafiamanire masare yiiocami Jests. To bajiro 1 yiiojare,
“‘Rotimuor#@goracumi’ yige, Dios 1 coari mani #ju fiaami”, ire
yiajitirinecama jajara masa. 24-25 Jestjaama to bajiro ina
yiajitirinusere iamasicoari, “Socara mene yama”, yibeticoa-
cami, masa jediro ina tuoiasere Tamasigé fiari.

Jestis, Nicodemo riaca i fiagore queti

1 Sigé fariseo masu, Nicodemo vame cutiga fiacami. Judio

masa vatoajure flamasug#é fiacami 1. 2 Namiju Jestire ire
ifag@ ejayuju. T tujure ejacoari, ado bajiro Jestre ire yiyuju:

—Gotimasiorimass, “Mure ctifiumi Dios, ‘Masare gotima-
sioato’ yigwe”, mure yimasiaja ywa. Sigé mu yirore bajirone
yilofiamanire yigure iabeticaju. To bajiri, “Dioraca fiacoari,
yami”, yimasiaja yaa —Jesure ire yiyuju.

3 To bajiro 1 yisere ajicoari, ado bajiro Nicodemore gotiyu-
ju Jests:

—Riojo mure gotiaja y&. No bojara, quéna gdme ruyuame-
nama, Dios 1 flarojure ejamasimenama —Nicodemore yiyuju
Jests.

4To bajiro1yijare, ado bajiro Jestire séniiafiuju Nicodemo:

—¢:No bajiro buca hacoaboarine, quéna game tudiruyua-
coare narojari? jQuéna 1 jacore sajacoacsjarique i, quéna
game tudiruyuara? —Jestire ire yiyuju Nicodemo.

5-6 To bajiro 1 yisere ajicéari, ado bajiro ire cadiyuju Jesus:

—“Quéna game ruyuaroti naja” yu yijama, masa saorine
game ruyuarotire yige me yaja. “Quéna gadme ruyuaroti naja”
yt yijama, “‘Dios 1 cOag#, Espiritu Santo 1 ejarémose raca Dio-
raca quénaro fnacoari, 1 bojarore bajiro yira fiato’ yigs, 1 yiro-
tire séniroti fiaja”, yigajua yaja. “Dios 1 bojabeti yiraabeaja
ya. T suorine 1 raca quénaro fiaja ya” yira, oco rica bautizaro-
tiriard, to yicoari, Espiritu Santo 1 ejarémose raca Dioraca
quénaro fiara, ina rine harama Dios 1 fiarojure ejacoari, 1 raca
flamuorégorona. 7 “Dios 1 cbag#, Espiritu Santo 1 ejarémose
raca Dioraca quénaro nara, ina rine Dios 1 harojure ejacoari, 1

raca fiamuoréigoreardma” mure yu yisere, ajiyamanire bajiro
ajimavisiabesa mu#. 8 Mino no ti bojarone véatucéaroja ti.
Mino ti véatujama, ajiaja mani. To bajiboarine, “Toaye vado-
ja. Tojuware vatoja”, yimasibeaja mani. Tire bajirone bajigu
flaami Dios 1 coagi, Espiritu Santo. “Espiritu Santo 1 ejarémo-
se rdca quénaro fiacdari, 1 bojarore bajiro yiga hato” yigs,
gajire1yirotire masibeama masa —Nicodemore yiyuju Jests.
9To bajiro 1yirone, quéna game séniiaquénofiuju Nicodemo:
—¢No bajiro bajiroada ti? —Jestire ire yiséniia quénofiuju 1.

10 Ado bajiro ire cadiyuju Jesus:

—Israelita masare Tnare gotimasiog# flaboarine, adi que-
tirema masibeati m#? 11 Riojo mure gotiaja y&. Mani ase,
Dios 1 yiserene, muare gotiriigiaja yea. To bajiboarine yua
gotirtiglisere ajicoari, “To bajiro me bajiaja”, yicoarfigliaja
mua. 12 Adi macaracuroayere yu gotisere ajitegwt fiari, Dios 1
bajisere lab#jayamanire yu gotijaquéne, ajiteractja mue —ire
yiyuju Jesus.

13 Gajeye quéna ado bajiro ire gotiyuju Jesus:

—Sig#, Dios 1 Narojure myjari maami. Yu sigéine fiaja yu,
Dios 1 fiarojune rujiadicoari, tudi gdme mujarocama. Dios 1
roticbacacu fiaja y& Diordcags. 14 Tirémuju Moisés famasiri,
yucté manojt fiacudiga yuc# joeju anare bajigu nagéire come-

ne quénorire ire jeomasifiuju, “Afia cliniecoriara ire famuoato
ina” yiga. To bajiro 1 yirire ana cliniecoriard, ire Tamuorajua,
caticoamasifiujara ina quéna. To bajiro bajiraaroja yure qué-
ne, Dios 1 roticOacacure quéne. Yucttéroju yure jajutucoari,
vimuoréigorearama ina, yu bajirocarotire yird. 15To bajise
bajirocu fiari, no bojara, “Jesucristo 1 bajirocare suorine yure
favariquénacoari quénaro yirecami Dios” yitaolarare ina rija-
to beroju “Tudirijabeticoato” yigh, yt catisere nare isiractja
ya# —Nicodemore ire yiyuju Jesus.

Najediro masare maigii fiari, i macure Dios i cdare queti

16 —Najediro masare maimasucéag@ fiari, 1 macu sigéne
fiagéire ire coafiumi Dios, “Masare rijabosato” yiga. To bajiro 1
yire fiajare, “Jesucristo 1 bajirocare storine yure 1avariquéna-
coOari, quénaro yirecami Dios” yiteoiarama, ina rijato beroju
“Tudirijabeticoato” yig#, Dios 1 catisere 1 isiriara filarama.
17 Adi macaracuroanare, “Rojose ina yise vaja rojose inare
yato” yige me, 1 macure coafiumi Dios. Ado bajirojua yiyumi.
“Mure ajitirinarona ina rijato beroju, rojose tamuotgjabeti-
riaroju Tna vaborotire inare yirétobosaractja mu” yiga, 1
macure coanumi Dios.

18“Dios macu fiagéimi” Jestre yitaolagéire rojose timuotyja-
betiriarojure ire coabetirecami Dios. Dios macu sigéine fagitire,
“Dios macu me fiagéimi” ire yigajuarema, to bajiro ire 1 yise vaja
rojose timuotujabetiriaroju ire céarucami Dios. 19T macure adi
macaractrojtre ejacacure ire ajitirinemenare rojose tamuotsja-
betiriaroju inare rearucumi. I macu suorine Diordca quénaro
flaama masa, ire masird. Masajaama rojose yitgjarsamena fiara
flari, quénasejuare tuoiavasoartamenama ina. To bajiri Dios
macure ajitirinemenama. To bajiro yira ina fiajare, inare rears-
cuami Dios. 20Rojose yira, Dios macure terama ina. “Masa rijoro-
jaa, ‘To bajise rojose yicajt m#’ yure yiromi Jesds” yibojonera
fiari. 21 Dios 1 bojasere quénasejuare yirama, Dios macure ajiti-
réinarama ina. Yayioroju yirudibeama inajaama, “‘Dios inare 1
yirémojare, quénasejuare yirtigliama’ yimasiato ina” yira.

Juan masare oco raca bautizarimasw, Jesus i iasere i tudigotire

22 Nicodemore Jests 1 gotiro bero, vacoacaja ywa, Judea
sitaju. Tojure yoarobusa fiacaju ywa. Toja masare oco raca

El Nuevo Testamento en eduria de Colombia, 2da ed. ©2010, Liga Biblica Internacional



SAN JUAN 3 332

bautiza narfiglicaju ywa. 23 Juan, oco raca bautizarimasu,
Salim vame cuti maca tgj# Enén vame cuti macaji oco raca
masare bautizartigiiuju 1 quéne. Tojure riaga jairo ti oco cuti-
jare, inare bautiza hartigifiuju 1. Jajard masa ire bautizarotira
ejarfiglifiujara ina, tojure. 24 Ado bajiro yifiamasifiuju Juan,
tubiberiaviju 1 tubibe ecoroto rijoro: 25 Oco raca masare Juan
i bautiza farone, gaji judio masw, Juan buera tujure ejayuju i.
Ejacoari, “To bajiro me bajiaja. Ado bajirojaa mani yijare,
‘Rojose mana fiaja mua’ manire yitagémi Dios” yigh, ina raca
oca josayuju 1. 261 raca ina oca josariaro bero, Juan tuju eja-
coari, ado bajiro ire gotiyujara 1 buera:

—Gotimasiorimas#t, Jorddn vame cutirisa ijacatwaju mu
fagoticackt, mu yirliglirore bajirone masare oco raca inare
bautizartigifiuju i. To bajiri jajard masa mani tajure ejaboro-
na, 1 tujua rine vartiglirama ina, ire yigotiyujara ina —Juanre,
masare oco raca bautizarimasure.

27 To bajiro ina yisere ajicoari, ado bajiro inare gotiyuju
Juan:

—Nie manane fiaborama masa, Dios 1 c6abetijama. Mani
bajiriglise quéne Dios 1 bojasere bajirone bajirtigiaja ti.
28 “Rotimuorégoracumi” yigw, Dios 1 cbari me fiaja yu. “‘1
ejaroto rijoro, ire goti rijoro cutiato’ yigs, Dios 1 cbari fiaja
y#”, jére muare yigoticbacaju y& —inare yiyuju Juan, 1 bueri-
masare.

29To yicoari, “Amosiaga babare bajiro bajiaja y&” yigs,
ado bajiro 1 buerare inare gotimasionuju Juan:

—Amosiariarému so manaju flaroca babare ajisayaroco
me Nagomo. So manaju farocgjuare ajistyaroco fiagémo. So
manajure so ajisuyasere iacoari, buto variquénagémi 1 baba.
Tire bajirone, “Masa jajarare oco raca bautizartigiinuju 1 queé-
ne” mua yisere ajicoari, buto variquénaja yu quéne. 30 Yu
rétoro namasugé fiaami ima. To bajiri, yure ina récabaoro
rétoro ire ina réicabuosere bojaja y& —i buerare yiyuju Juan.

“Gaji mag#émi Jestire bajiro bajigu”, yire queti

31Dios tuju vadiri faami jediro #ju famasugé. Gaji 1 coro
flamasug& magémi. Adi macarucurojure ruyuariara, adi maca-
racuroayere ara fari, tirene gotiaja mani. Dios t&ju vadirima 0
vecayere, to yicoari, adi macaracuroayere quéne quénaro masi-

g@ fiari, jediro uju famasugé fiaami. 32Ima, 1 iarere, 1 ajirere
gotiami 1, Dios yere. To bajiboarine 1 gotisere ajitiréintbeama
masa. 33 “Jesus 1 yirore bajiro bajiroja” ire yiajigama, to bajiro
iyiajise saorine “Socagt me faami Dios” yiga flagéimi. 34 Espi-
ritu Santore ire coafiumi T macure adi macaracurojure 1 coarire,
“I tuoiarore bajiro tuolamasiato” yigs. To bajiro 1 yiri fiari, Dios
ocarene goticami Jestis. 35Mani jact Dios, 1 macure maigé
fnari, “Najedirore rotiya mu”, ire yictiiumi. 36 No bojagu, Dios
mactre ajitiréinagéima, Dios 1 catisere ctogt fiaami. To bajiboa-
rine no bojaga Dios macure ajitirinubecama, Dios 1 catisere
caobeami. To bajiro 1 bajijare, rojose 1 yisere 1ajiinisini tujabe-
cune, rojose 1 yise vaja, rojose ire yiracami Dios, rojose tamuo-
tujabetiriaroju ire rocagt.

Jestis, Samaria sitago oco vago ejagore “Yure ioya”, i yire queti

1To bajiri, “Juan rétobusaro masare oco raca bautizarii-
4 glifiuju Jestjwa. To bajiri Juan buerimasa rétobusaro
flafiujara Jesus 1 buerimasajua” yire quetire ajiyujara fariseo
masa. 2 (Quénaro masuma, masare oco raca bautizabetirtigii-
cami Jests. Ywajwa, 1 buerimasajaa masare oco raca inare
bautizartigiicaj&.) 3 To bajiri, “Jests masare oco raca bautiza-
gt yigumi” fariseo masa ina yitaoiasere masicoari, Judea sita-
re flacana vacoacaju yua Jestraca, Galilea sitaju tudiana yuja.

4To vana, Samaria sitare rétoaroti fiacaju yuare. 5 To baji-
ri tojure ejacoacaju yaa, Sicar vame cuti macajuare. Ti macama
Jacob fiamasiri, T maca Josére 1 isimasire sita taja nacaju ti.
6 Tojure hacaju oco goje, Jacob fiamasiri ya goje. Bogagu
nari, ti goje ture ejartiju ejacami Jestis. Bmurecaji coro muiju
tusacami. 7-8 Yua 1 buerdjuama gaje macaju bare vaja yira
vacoacajua yuaa. Tojure Jesuds 1 rujirone, sigd Samaria sitago
0Co vago ejayumo so. So oco vago ejaro iacoari, sore oco séni-
fiuju Jests:

—Oco yure ioya —sore yiyuju 1.

9Sore 1 oco sénirone, ado bajiro ire yiyuju so, Samaria sitago:

—¢No yigu judio masu fiaboarine, Samaritana yu fiaboaja-
quéne, yure oco s€niati mua? —Jestre yiyuju so. Samaritano
masa, judio masa raca gamera tera nacoayuja yaa. To bajiri,
to bajiro Jestre ire yiyuju so.

10 To bajiro so yisere ajicoari:

—Dios 1 isirotire mu masijama, “I fiaami yure oco sénigét” mu
yimasijama, y#jaare oco sénibogoja mu. Yare mu oco sénijama,
oco catireayere mure iobog#ja y& —sore yiyuju Jesus.

11 To bajiro 1 yijare,

—Niene oco vabecuja mu. Bmuarigoje fiaja adi goje.
¢Nojuayere yure catiorotirema yure oco ioggada ma? 12 Mani
flicu Jacob famasiri adi gojere climasifiumi i. T quéne idimasi-
fluju, adi goje ocore. I ria quéne idiyujara. T yara vaibucura
ecariard quéne idiyujard. Muma, ;“I rétoro fiamasugé fiaja
yu” yigha yatique mua? —Jesure ire yiyuju so.

13 To bajiro so yijare, ado bajiro sore cadiyuju Jesus:

—No bojara adi goje ocore idiboariard, quéna game oco
idireacoarwarama. 14 No bojara oco catireayere masare y
iorama, quéna game oco idireabetirsarama. Inare yu oco iose
storine Diordca quénaro nacoa nartiglirtarama —sore yigoti-
yuju Jesus.

15To bajiro 1 yisere ajicoari:

—Tijuare idirwaja y& quéne, “Quéna adi gojeayere tudi oco
vacoari, idirobe y&” yigo —Jestre ire yiyuju so.

16 To bajiro so yirone,

—Vasa. Ma manajure ire jiaya. Ire ji, vaba quéna adoju
—sore yiyuju Jesus.

17 To bajiro 1 yijare,

—Manaju mago fiaja ya —yicudiyuju so.

To so yisere ajicoari, ado bajiro sore yiyuju Jests:

—“Manaja mago naja y&” mu yiserema soco me yaja m#.
18 Cojomocaracyje manajua catirio fiaja mu. Quéna yuca mu
raca fiagé quéne, m# manajgt masu me fiaami. To bajiri,
“Manaja mago fiaja y&” m# yiserema soco me yaja mu —sore
yiyuju Jesus.

19 To bajise sore 1 yisere ajicoari, ado bajiro ire yiyuju so:

—Diore gotirétobosagt fiaja mu#, mure yimasiaja yu
—yiyuju so, so bajisere 1 gotise fiajare. 20 —Mani ficua, adi
buroju ejacodari, vaibacure soemuwomasifiujard, Diore ire yiré-
cubuora. To bajiboarine mu#ama, judio masama, “Jerusalénju
rine yirtigliroti fiaja”, yirtigliaja mu#a —Jesure yiyuju so.

21 To bajiro so yijare, ado bajiro sore yiyuju Jesus:

—Mure yu gotisere ajitiréinufa mu: Cojoréimu adi burore
quéne, to yicoari Jerusalénjure quéne Diore, mani jacure, ire

yir&icabuora vabetirearama masa. 22 Maama, Diore quénaro
mua masibectarene réicebtoaja mua. Ywajgwama, mua rétoro
ire masiaja ywa. Yua, judio masa sworine masa rojose ina
tamuoborotire inare yirétobosaracumi Dios. 23 “Cojorému
Diore ire yiréicubtorad vabetiretardama” mure yu yigotiserema
yoato mene bajirotirene mure gotiaja ya. Masa, Diore réicu-
bwora masuma, Espiritu Santo 1 bojarore bajiro teoiacoari, ire
rétciboama 1na. To bajiro ire yirticubwosere bojaami mani
jacw. 24Tabujayamagé naami Dios. To bajiri, masa ire ina
réécabuomasucdareajama, socara mene Espiritu Santo 1 boja-
rore bajiro teoiacdari, ire ritcebs#torama —sore yiyuju Jesus.
25To bajiro 1 yisere ajicoari ado bajiro yiyuju so:

—“Diore gotirétobosagu ejartcami, Cristo ina vame yigs”,
yimasiaja ys. EjacOari, yware quénaro gotiquénojeorwcumi
—Jestre yiyuju so.

26 To bajiro so yirone,

—Ine fiaja y&, mure fiagdbg@éma —sore yicami Jesus.

27 To bajiro sore 1 yinarone, tudiejacaju yua, 1 buera. To
romio raca i nagonajare, no yimasibeticaju ywa, titinire Tabeti-
riigiiriard fiari. To bajiboarine, “;Nie @inire bojati ma? ;No
yigh so rdca gamera nagori mua?”, ire yiséniiabeticaju yua.
28 Yua tudiejarone oco varia soture amibecone, so flariaroju
vacoacamo so. So fhariaroju tudiejacoari, ado bajiro masare
inare yigoticudiyuju so:

29 —Jediro yu yiadirere, “Ado bajiro yicajg mu” yure
yigotigure 1ara vaya mua quéne. ;Diore gotirétobosagu, Cris-
to me fiag# yiguida 1? —inare yiyuju so.

30 To bajiro so yirere ajicoari, Jestre iara, yua tujure vayu-
ma na. 31 Ina ejaroto rijoro ado bajiro Jestre yiboacaju yua:

—Gotimasiorimast, baya —ire yiboacaju yua.

32To bajiro re yua yiboajaquéne, ado bajiro yuare cudica-
mi Jests:

—Jére yurema yu bare fiac6aja mua masibeti —yuare
yicOoacami.

33To bajiro 1 yirone,

—Sig# ire bare cligé ejarida i? —ywa masune gamera
yis€niiacaju yua.

34 To bajiro yua gamera yifiagdsere ajimasicoari, ado baji-
ro yuare yicami Jesus:

—Yure cOacacu 1 bojasere yu yijama, ti moarere y# yigaja-
nojama, tine fiaja ya barere bajiro bajise. Masama bare bava-
riquénariigliama. Yuma yure coacact i bojasere bajiro yicoa-
ri, variquénariigiiaja yu. 35 “Babari muijua rayaja maji, ote
ti bucuaroti, tire mani juar€oroti”, tocaraca cémari yirtigtia-
ja mua. Dios ocare masare gotimasiordjwama, ti tnire
yitaoiabesa. “Masare Dios ocare mani gotimasiorotiju eja-
beaja maji”, yiteoiabesa mua. Yama ado bajiro yaja: Jére ote
bucuacoaju yuja. Yucuacane tire juaroti fiaja. Iaiasaque.
Jajara masa yure ajitirinarona vadiama ina. Ado coérone ina-
re mua gotimasiojama, quénamasucdaja, muare yaja y.
36-37 Socaro me bajiaja bucura ina gotimasire: “Sig# fiagi-
mi otega. Gaji fiag#mi ti rica cutiro boca juaréog#”, yiyujara
bucura. To bajiro masune bajiaja ti, y& ocare gotimasiorare
quéne. Tuolasaque mua: Sigéiri Naama ys ocare masare goti-
masiosaora. Oterimasare bajiro bajira fiaama. Ina bero inare
gotimasiora, ti rica cutiro boca juaréorare bajiro bajira naa-
ma gdjerd. Inajua ina gotimasiorone, inare ajitiréinwama
masa yuja. To bajiri goti rijoro cutiriara fia, bero gotimasio-
ra fia, bajiama ina. No bojagu otericare juar€og#, vaja buja-
gt yigami. To bajirone bajirama y# ocare masare gotimasio-
rd quéne, variquénarere bujara. Ina gotimasiose ti fiajare,
yure ajitirineama masa. To bajiri yure ajitir&nura fari, Dio-
raca quénaro fiarfigliraarama, ina rijato beroju quéne. To
bajiro ina bajisere iacoari, Inare gotimasiosaoboariara, bero
inare gotimasiora raca buto variquénargarama ina. 38 Tir#-
muje quéne muare cOacajg yd, mua gotimasiose saorine
masa 1na ajitiréinurotire yiga. Y& ocare inare gotimasiosto-
riara me fiaja mua, bajirdjuma. To bajiri, gajera ina gotima-
sioboariara haama, muajita mua gotimasiorone, yure ajitiré-
narona —yware yigoticami Jesus, 1 buerimasare.

39To bajiro inare 1 yiro bero, “Jediro yu yiadirere, ‘Ado
bajiro yicaju m#’ yure yigotimi 1’ rOmio so yigotisere ajicoari,
jajara ti macariana Samaria sitana, ado bajiro Jestire teoiaca-
ma ina: “Diore gotirétobosagu, Cristo flaami”, Jesure yituoia-
cama ina. 40 To bajiro yitwoiara fari, Jests ta vadieja, ire
iavariquénacoari, yware tujaroticama ina. To bajiri, ina raca
juar@imu Nacaju yua. 41 Ina rica fiacoari, Jesds T masune inare
1 gotimasiosere ajicoari, “Diore gotiré€tobosagu, Cristo fiaa-

mi”, yiteolacama jajarabusa. 42 Jestre ire ajitirénucoari, ado
bajiro sore yicama ina, romiore:

—Jére, ire ajitiréinuaja yua, mu gotise rine me. Yucune yua
masune ire ajicoari, “To bajiro masu bajiga fiaami”, ire yiajiti-
réinuaja yua yuja. “Ine faami adi macaracuroana rojose mani
tamuoborotire manire yirétobosarocw”, yimasiaja ywa yuja
—sore yicama ina, ti macana.

Namasug& macure Jests i catiore queti

43To yiro bero jwarimu bajifia, vacoacaju ywa quéna,
Jestiraca, Galilea sitajuare vana. 44 Ado bajiro yuare yigotica-
mi Jesus, ina gotimasirere gotigs:

—“Diore gotirétobosarimasare ina ye sitana inare récu-
bwobeama” yise socaro mene yigotiaja ti —yware yigoticami
Jests.

45 Galilea sitajure Jests 1 fiariarojure 1 rdca yua ejatone
quénaro yuare yicama toana. Ina quéne Jerusalénja Pascua
boseréimu fiaro iara variara tudiejariara fiacama ina. To baji-
ri jediro Pascua fiaro Jesus 1 yicatire ariara fiafiuma ina queé-
ne.

46 To bajiro bero Galilea sita Cand vame cuti macaju ejaca-
j& ywa quéna, Jesdraca. To fiacaju, ocorene #ye oco 1 godoveo-
cato. Tojure fiacami sigé masu ujure rotibosaga. I macs,
Capernaum vame cati macajua buto rijafiafiuju i. 47 To bajiri,
Judea sitaju fiari Galilea sitajuare Jesus 1 vadisere ajicoari, ire
jag#t ejacami #jure rotibosagu. Jesus twjure ejacoari ado baji-
ro ire yicami:

—Yu ya viju vayd. Ya macs bajirocaca yimi. Ire catioga
vaya —Jesure, ire yicami.

48 To bajiro 1 yisere ajicdari, ado bajiro ire yicami Jesus:

—Ilaiaflamanire yu yiiosere mua iabetijama, “Dios T masise
raca yiga yami”, yure yiajitirinubetirtaraja muwa —ire yicami
Jests.

49 To bajiro 1 yiboajaquéne:

—Yu raca mu vadibetijama, bajirocacoartcami ya macu
—Jesure ire yicami.

50 To bajiro 1 yijare yuja:

—Mau ya viju tudiasa. Jére ire catiocdaja yu —ire boca
yicdacami Jestijuama.

To bajise ire 1 yisere ajicoari, Jesure ire ajitirénacami. To
bajiri 1 ya viju tudicoacami yuja. 511 ya vire 1 cofiariituatone,
ire moabosarimasa bocacoari, ado bajiro ire yigoti bocayujara
ina:

—Jére mu maca quénacoami yuja —ire yiyujara ina.

52 To bajiro ina yirone,

—¢:No coro masune tudiquénasuori i, y& macw? —inare
yis€éniianuju.

—Namica, émurecaji laro masune ire tujamasimu ti —ire
yiyujara ina, ina #jure.

53 To bajiro ire ina yibocarone, “To coro muiju 1 tusatone,
‘Jére mu macure catiocoaja y&’ yare yimasimi Jesus”, yitaoia-
masifiuju 1. To bajiri T quéne, 1 yara quéne, “ ‘Rotimuor&gora-
cumi’ Dios 1 yicOag#t, manire ejarémoroct iaami”, Jestre ire
yiajitirénanujara ina.

54 Ti fiacaju quéna gaje iaiafamani Jesus 1 yiiobabocati,
Judea sitare fiacoari, Galilea sitaju tudiejacoari, 1 yiiocati.

Micagiire Betzata utara tuju agéire Jests i catiore queti

1To 1 yiro bero, judio masa ina bajimasirere twoiacoari,

boseréim# ti ejajare, Jerusalénju yuare timato vacami Jesus.
2Timacana ina vajanare, “Sajaroma ina” yira, ina mataganiria-
cani soje, Oveja vame cuti soje facaju ti. Ti soje ture facaju
masa 1na guarita. Hebreo ocama Betzata vame cuticaju tira.
Tira tare cojomocaraca viriaca sitane ina veariaviriaca fiacaju,
rijaye cutira Tna clinariviriaca. 3 Tojure jajard nacama rijaye
cutird. Caje Tamena, rujasagueri vana, micara quéne, to ctinaca-
ma. Tira oco ti saberotire yura, bajictifiacama ina. 4 Dios tuags,
angel, tocaracaji tirajure 1 ejarone, tira oco saberfigiifiuju ti. To
ti bajirone, no bojagt rijaye cutigh, varocaroastogt rine guaro
catirigiiuju 1. 5 Toju rijaye cutird vatoaja nacami sig# treinta
y ocho céimari rijafiari. 61 ctifaro Tacoari, yoaro 1 clifiartiglirere
famasicoari, ado bajiro ire séniiacami Jesus:

—¢Quéna tudicati quénaejacoarwati mu? —ire yicami
Jests.

7 To bajiro 1 yisere ajicoari, ado bajiro ire yicami:

—Sig#ijuama oco ti saberone yure amirofiuagé maami.
Tocaracaji oco ti sabero, gdjerdjua rine y# rijoro fiunaveocoa-
rligliama Tna —ire yicami, Jesure.

8To bajiro 1 yirone,

—Véamuréigina. Mua clinaritore amifia. To yicoari, vasa
—ire yicami Jesus.

9To 1 yiririmarone, quénaro catiquénagé fhacoacami 1
yuja. I clifiaritore ami, vasaocami yuja. Tirému nacaju judio
masa yua ususdjariaréims. 10 To bajiri 1 clifiaritore 1 gaja vato
facoari, ado bajiro ire yicama judio masa #jara:

—Yucuma ususdjariaréimu faja. To bajiri mu clifiaritore
gajabesa mu. To bajiro mu yijama, moare fiaja ti —ire yicama
sigdri, Jesus 1 catiocacure.

11 To bajiro ina yiro, ado bajiro inare cuadicami Jests 1
catiocacu:

—Ywure catiogs, “Mu clinaritore amiasa”, yare yimi —inare
yicami.

12To bajiro1yisere ajicoari, ado bajiro ire séniiacama ina:

—:Nimu fari, “Mu ciifaritore dmiasa” mure yiguma?
—Iire yisénilacama ina.

13 To bajiro ire ina yiséniiaboajaquéne, tojure jajara masa
vatoaju Jests T vayayicoajare, “I laami”, inare yigotimasibeti-
cami. 14 Tiju bero, Diore yir&icabuoriaviju ywa faro, rijaré-
muri cutirire ire iabsjacami Jesds quéna. Ire Tabujacoari, ado
bajiro ire yicami Jests:

—Ajiya. Quénaro quéna tudicaticoaju m&. Quéna game rojose

yibesa, “Butobusa rojose timuorobe” yige —ire yicami Jests.

15To bajiro 1 yiro bero micase rijaye cutiboacacu, ire
séniiaboariara taju ejacoari, “Jesine fiaami, yure catiogs”,
inare yigotiyumi i. 16 To bajiri ususdjariarémure micaboaca-
cure Jests ire 1 catiocatore bajiro gajerare to bajirone 1 yirtigii-
jare, josari 1 tamuorotire yira, ire rojose yistyacama ina, judio
masa #jara. 17 “Ususdjariaréimu ti fiaboajaquéne, masare 1
catiose vaja, rojose tamuoato 1” yira ina fiaboajaquéne, ado
bajiro inare yicami Jesijaama:

—Masa rijaye cutirare catiotujabect faami Dios, y jact.
To bajiri inare catiotwjabeaja y& quéne —inare yicami Jesus.

18 “Ususdjariaréimure Dios 1 moarotibetiboajaquéne, moa-
mi Jests”, ire yijtinisinicama judio masa sjara, ire siaruara.
To yicoari, “Dios iaami y# jacw” 1 yisere ajicoari, “ ‘Diore baji-
ro namasugi fiaja y&’ yige yami”, yicama ina. To bajiro yira
fiari, butobusa jlinisinira fiari, ire siarta teoiacama ina.

“Dios macs fiari, i rotirore bajiro yimasiaja yu”, Jestis 1 yire

19To bajise ina yituoiasere Tamasicoari ado bajiro inare
yicami Jests:

—Namasusere riojo muare gotiaja y&: Dios macu fiari, ya
bojase yibeaja y&. Yu jact 1 yisere iacoari, 1 yirore bajirone yaja
ya. Jediro y# jacu 1 yirore bajirone y& quéne 1 mact quéne, to
bajirone yaja. 20 Y& jact yare maiami. Yure maigé fari, jediro 1
yisere yure ioami. Adiréimuriaye rétoro josasere yure yiioract-
mi. To bajiro 1 yisere yu yiiosere facoari, no yimasibetiraardja
mua queéne, ti {inire Tabetir{igliriara fiari. 21 Bajireariarare catio-
riigliami y jact. To bajiri y&, T maca quéne, 1 yirtigiirore bajiro-
ne yirtigliaja y&, no yu bojarare. 22Masa rojorare beseroct me
flaami yu jaca. “Inare beserocu fiaja mu”, yure yicami. 23To
bajiro yure yicami, ire quénaro ina yiréicabtaorore bajirone yure
quéne “Yirticubuoato 1na” yige. Quénaro yure yiréicabuobecu-
ma, yt jacure, yure cOacacure quéne yiréicubiobect yigumi
—judio masa #jarare yicami Jesus.

24To bajiro inare yigajanocodari, ado bajiro goticami
Jests:

—Namasusere riojo muare gotiaja yu: No bojagu yu ocare aji-
coari, ydre coacacure ajitiréinugéima, Dios 1 catisere caogu naa-
mi. T Giglrema, rojose timuotujabetiriaroju ire coabetirucumi
Dios. 25 Namasusere riojo muare gotiaja yu: Adiréimuri bajiroti-
rene muare yaja y&: Yure ajitirinemenama, bajireariarare bajiro
bajirama, na rijato beroju “Tudirijabeticoato” yigw, Dios 1 cati-
sere ctomena fiari. To bajiboarine Dios macure yure ajitiréing-
rearama sigéri. Inajuare, “Ina rijato beroju tudirijabeticoato”
yigs, Dios 1 catisere Inare isiractja y&. 26 Masare y jaca 1 catio-
riiglirore bajiro yure 1 catioroticati fajare, 1 catisere inare isima-
siaja yu. 27 To yicoari, Dios macu fiaboarine, masure bajiro ruja
cuticoari, masa vatoaju hari yu fajare, “Masare besemasiractja
mu”, yare yicami yu jact. 28To bajiro yu yisere ajiyamanire
bajiro ajitaoiabesa mua. Bajireariara jediro inare y# jiro, ina aji-
jedirotirimu ejarwaroja. 29To cOrone y# jisere ajicoari, yu taju
ejajedirsarama ina, tudicatiana yuja. Yu tu ejacGari, quénaro
yirtigliriarama, Diordca quénaro fiacoa fartigliraarama ina.
Rojose yirtigliriararema rojose tamuotyjabetiriarojt inare coart-
ctja ya yuja —inare yigoticami Jesus, judio masa sjarare.

“Ado bajiro yure ina yire suaori, ‘ “Rotimuorégoracami” yigs,
Dios i coari fiaami’ yure yimasiroti fiaja”, Jestis i yire queti

30 Quéna ado bajiro inare goticami Jests:

—Yu bojarore bajiro yiga me fiaja yu. Yure c6acacu 1 bojaro-
re bajiro yirua twoiag# nhari, masare rojose yirare, to yicoari
quénase yirare yu iabesejama, quénaro riojo yaja y&. 31“To
bajiro yiga Naja y&” y& masurione y# yijama, “Soctt yami”, yure
yiroti fiaboroja. 32 To bajiboarine, fiaami sig#, yure gotibosa-
gu. Yure 1 gotibosase, quénaro riojo fiaja ti. 33 Gaji quéne, “Ine
flaami ‘Rotimuoréigoracami’ yiga Dios 1 coari”, yure yigotibosa-
yumi, Juan, masare oco raca bautizarimasu. I tujure mua ejaré-
morimasare séniiaroticoafiuja mua. Quénaro riojo muare cudi-
yumi. 34 “Rotimuorégoracumi” yiga Dios 1 cOarire yure 1 goti-
bosajaquéne, yure 1 gotibosabetijaquéne, no yibeaja ti, yure,
Dios 1 coacacu fiari. Juan yure 1 gotibosarere muare gotiaja y,
tire ajitiréinucodari, rojose tamuotujabetiriaroju mua vabetiroti-
re bojagu fiari. 35Siabusuocodari quénaro riojo iamasire fiaja.
Tire bajirone bajicami Juan, quénaro riojo yure gotibosacacu
fari. Ire ajivariquénafnuja mua maji. 36 To bajiro muare yiboa-
rine, “Sig# laami yure gotibosags” y& yijama, Juanre taoiagé
me yaja yu. Juan yure 1 gotibosacati rétoro fiamasuse fiaja.
Tima Talafiamanire muare yu yiiorliglise, y& jaca yure 1 rotise
fiaja. Tire facOari, “Soct me yami. Dios 1 cOari flaami”, yure
yimasiama masa. 37-38 Y jacu yure cOacack quéne, 1 masune,
“Yu mact, ya cOagi naami” yiga fiari, masa ina ajimasirotire
inare coartigiiami. I cOacacure yure ajitir@numena fiari, ire aji-
mena, to yicoari, 1 ocare ajitirinemena fiaja mua. ¢ 39-40 Dios
ocare masa 1na ucamasirere buto buerfigiiboaja mua, “Ti ocare
mani buejama, Diordca quénaro fiacoari, mani rijato beroja 1
raca quénaro fiacoa fartiglireardja mani” yird. To bajiboarine
yu bajiserene muare ti gotiboajaquéne, yure ajirtabeaja mua.
Yure mua ajitirngjama, Dioraca quénaro fiacoari, m#a rijato
beroju 1 raca quénaro fiacoa fiartigiibordja mua.

45.37-38 “‘Diore ajimena, to yicdari, ire JTamena fiaja mua’ Jests 1
yijama, ‘Ire fara fiaboarine, to yicéari, ire ajira fiaboarine, “Dios macu
flaami” yimasibeama’ yig# yiyuju”, yiyujara Dios ocare masa ina
ucamasire buerétoburimasa.

41 “Quénaro yure yiréicabrwoato masa” yiga me, adi maca-
racurojure vadicaju yu. 42Mua tuoiasere Tamasiaja yu. To
bajiri, “Diore maira me fiaja mua”, muare yimasiaja yx. 43 Y
jacu yure iroticoajare, adoju vadicaju y&, muare gotimasiogd.
To bajiro yu bajiboajaquéne, yure ajitirinubeaja mua. No
bojagu, Dios 1 coabecurema, “Masa quénaro yure yiréicubaoa-
to ina” yiga 1 vadijama, fjuare ajitirénurwardja mua. 44 Mua
masune quénase gamera yiréicabuorere bojarfigliaja mwua.
Dios sigéine aami mani #jt. To bajigu 1 fiaboajaquéne, “Qué-
nase manire yato Dios” yira, no bojase mua yirotire yituoiabe-
tirtigtiaja mua. To bajiro bajira fiari, yure ajitirénubeaja mua.
45 Yu jacu tujure mua ejaro, “Yure ajitiréinubeticama”, muare
yigotiyirobetirtctja y&. Moisés fiamasirine flaami to bajisere
muare yigotiyiroga. “Moisés iamasiri 1 rotimasirere quénaro
mani ajitiréingjama, Dios taju varwardja mani”, yitaoiaboaja
mua. 46 To bajiboarine yu bajirotirene ucamasifiumi Moisés.
To bajiri 1 ucamasirere mua ajitirinemasucoajama, yare queé-
ne ajitiréinubordja mua. 471 ucamasirere quénaro ajitirénu-
mena fiari, yure quéne ajitiréinubeaja mwa, —Inare yicami
Jests, judio masa wjarare.

Masa, cinco mil inarare Jests i bare ecare queti
(Mt 14.13-21; Mr 6.30-44; Lc 9.10-17)

1 To bajiro inare 1 yiro bero, utabucura Galilea vame cuti-

6 ra gajejacatwajuaju yware timato jéacami Jesus. Gaje
vame, Tiberias vame cuticaju tira. 2“Dios macune faja yu”
yigs, rijaye cutirdre Jests 1 catioriiglisere acoari, jajara masa
ire suyariigicama ina. 3 Gajejacatuaju ejacOari, burore yuare
timato majacoari, rujicami Jesds. 4Pascua boseréimu judio
masa yt#a quénorotiréimu cofacaju. 5To bajiri jajara masa
Jestre ire suyariiglira ina vadore iacoari, ado bajiro Felipere
ire yicami Jesus:

—Inare ecaruara, ;noju bare vaja yirati mani? —ire yicami.

6 “Ado bajiro yirucuja y#” yimasiboarine, “‘Mu ejarémose
rdca ecamasicoaruwaraja’ Felipe yure 1 yicudiro ajigusa” ire
yigune, yicGafiumi Jesds. 7 To bajiro 1 yijare ado bajiro ire
yicuadicami Felipe:

—Doscientos gajoatiiri raca vaja yiboarine, inare ecajeo-
masibetibordja mani —Jestre ire yicami.

8To1yirone, yua racagy, Pedro bedi Andrés vame cutigs,
ado bajiro Jestire yicami:

9 —Sig# daquegs, cojomo coro pan cebada vame cutise, to
yicOari, jaara vaire caoboami, bajigajuma. Masa jajara ina
fiajare, tijariaro manimasucoaja ti —Jestre ire yicami Andrés.

10 To bajiro 1 yirone,

—Masare inare rujirotiya —yicami Jesus.

Tojure tatiicuro facaju. To bajiri, ta joeju rujicama. Cinco
mil #mua flacama na.? 11 Ina rujijediro Tacoari, pan daquegua
i baborotirene juacéari, “Quénaro yaja mu”, Diore yivarique-
nacami Jesus. To yicoari 1 buerdre yuare isicami, “Rujirare isi-
batoya” yigs. Vaire quéne, to bajirone yicami. Sigé ruyariaro
mano quénaro bausucutijedicdbacama. 12Tna bagajanoro
facoari, ado bajiro yuare yicami Jests:

—1Ina baruasere juaréofia. Bajirearobe tijuma —yuare yica-
mi Jests.

13To bajiro yware 1 yijare, cebada vame cutise cojomo
coro pan fiaboarere yua juaréojama, jgadmo coro, gabo jua
jénituaro farijiburi reyacaju. 14 To bajiro iaiaflamanire Jests
i yiioro Tacdari, ado bajiro yicama masa:

b6.10 Riamasare, romiare cdmenane, émua bucuri rirene ina cOjama,
cinco mil nafiujara ina.

—Diore gotirétobosarimasw, adi macarucurojure vadicoa-
ri, manire rotirocane iaami —Jestire ire yicama masa.

15To bajiro ina yijare, “Y# bojabetiboajaquéne, yure ami-
vacoari #jt yure cliraama” yimasicoari, 1 sigéine buro joejure
majacoacami Jesus.

Oco joene Jestis i vare queti
(Mt 14.22-27; Mr 6.45-52)

16 Ti raioato iacoari, utabucurare rojaejacaju yua, Jesus bue-
rimasa. 17Rojaeja, cimua vasdja jéacaju yua, gajejacatuaju
Capernaum vame csti macaja vana. Ti rétiacoaboajaquéne, eja-
beticbacami Jestis. 18To yua bajijéariituatone, buto mino
vacaja. To bajica yiro, buto sabetwocoacajt ti. 19 Cinco o seis
kilémetros coro yua jéatusatone, yua taja oco joene vadicami
Jests. Oco joene 1 vadire Tarane, ucacaja yua. 20 To bajiro yua
bajiboajaquéne, ado bajiro yuare yicami Jesus:

—Gdiibesa. Yune fiaja —yware yi vadicami Jests.

21 To bajiro yuare 1 yijare, variquénarane, ire sdcaju yua.
ire yua saririmarone jéaejacoacaju yua yuja.

Jestire masa ina macare queti

22-24 Ytabucura gajejacatuwaju tujacana, cimuane ysa 1
buera Jests 1 manone yua jéasere iacama ina. To bajiri gajer-
mu yua tudijéaejabetore acdari, Jesire quéne ire Tabeticoari,
Tiberias macana ina ejase climune jéaejayuma, Capernaum
vame cuti macaju, Jestire macara.

“Pan quénamasusere bajiro bajigu naja yu”, Jestis i yire queti

25 Yuare iabujacoari, ado bajiro Jestire yiséniiacama ina:

—Gotimasiorimast, jDivato adore ejari ma? —ire yisé-
niiacama ina.

26 To bajiro 1na yiséniiasere ajicoari:

—Namasusere riojo muare gotiaja yu. Iaiafiamanire yu
yiiosere iari, “To bajiro yigua 1 fajare, ire ajitiréine suyaroti
flaja” yira me yure macasuyaja mua. “Quénaro bausucutiria-
roju bare ecagu fiaami” yira fiari, bajiaja mua. 27 Bare mua
bojamasusejtama yoaro meacane muare jediveocoatoja ti. To
bajiri mua barotire twoiarejaibeticbafia mua. Gajeye barere
bajiro bajise fiaja, Dios 1 roticOacacu yure ajitiréinurare y# isi-

sema. Jedibetiruwaroja tima. “ ‘Tire isimasiami’ ysre yimasiato
ina” yiga, lalahamanire y# yiiortigiirotire yure #jocami Dios.
To bajiri, bare jedibetijuare bojara, Dios 1 bojasere yiya mua
—inare yicami Jesus.

28 To bajiro 1 yijare, ire sénilacama ina:

—¢No bajiro yua yirotire bojati Dios? —ire yiséniiacama.

29 To bajiro ina yisere ajicoari ado bajiro inare yicadicami
Jests:

—Dios 1 cOacacure yure mua ajitiréinusere bojaami Dios
—Iinare yicami Jesus yuja.

30To bajiro 1 yijare,

—Nie {inire Dios T masise rica iaiafiamanire yuare yiiorua-
cwada mu, tire TacOari “Yure ajitirinwato ina” yuare yiga?
31 Mani fnicwa fiamasiriara yucé# manoju fiacudird, mand
vame cutisere bamasifiujara ina. To bajirone gotiaja Dios oca-
re masa ina ucamasire. Taoiasaque: “Bare Dios 1 fiaroayere
manire ecagua yivéjailumi”, yigotiaja Dios oca, masa ina uca-
masire —Jestre ire yicama. To bajiro ina yijama, “Moisés
flamasiri sworine bajiriaroja ti” yira yicama.

32To bajiro ina yisere ajicoari, ado bajiro cadicami Jests:

—Namasusere riojo muare gotiaja ya: Moisés fiamasiri me
Dios 1 fiaroayere barere inare cbacami. Y& jacune fiaami 1
flaroayere barere inare cdacacama. To bajirone bajiaja pan
quénamasusere quéne. Tire muare coami Dios. 33 Tire mua
bajama, mua rijato beroju, “Tudirijabeticbato” yigs, Dios 1
catisere isiecorgardja mua.

34 To bajiro 1 yirone,

—To yijama, pan quénamasusere yuare ecarliglima mu
—1ire yicama ina yuja.

35 To bajiro ina yijare, ado bajiro inare yicami Jesus yuja:

—Yune faja pan quénamasuse Dios 1 coase. To bajiri, no
bojagw yure ajitiréinugéima, bausucutiriigligéire bajiro bajigu-
mi. To bajiri, disejaane Dios 1 ejarémose ire rayabetirtaroja.
36To bajiro yu bajiboajaquéne, yure ajitirinubeaja mua,
yure iara fiaboarine. Jére tirene muare gotiboabu ys. 37 No
bojara yure ajitirinarama, yu jacua storine y& bojarore bajiro
quénasejuare twoiavasoariara fiaama. No bojagu yure ajitiré-
nugéire, “Mure bojabeaja”, ire yibetiractja yu. 38 Adojure
vagt, yu bojasere yira me rujiadicaju yu. Yu jaca 1 bojasejuare

yirs, vadicaju y&. 39 Ado bajiro bojaami yu jacs, yure coaca-
cu: I suorine ywure ajitiréinura fiajediro, fiatusarir@mure rojose
tamuotujabetiriaroju ina vasere bojabeami. I tuju ina fiasejua-
re bojaami. ¢ 40 No bojags, “Dios macu fiaja mu” yure yimasi-
coari, yure ajitiréinugére, Dios 1 catisere 1 caosere bojaami yu
jacw —inare yicami Jesus.

41 “Pan quénamasusere bajiro bajiga fiaja yu Dios 1 fiaroju
rujiadicacw” Jesus 1 yisere ajicoari, nagojaicama judio masa
gjara. 42 Ado bajiro gamera yicama:

—¢Adi macagu, José macu me fatique? T jacure, 1 jacore
quéne masiaja mani. To bajige haboarine, “Dios 1 faroju
rujiadicaju y&”, manire yisocaboami —gamera yicama ina.

43 To bajiro ina gamera yinajare, ado bajiro inare yicami
Jests:

—Yure Nagdomacabesa mua. 44 Yu jacu suworine yu bojarore
bajiro quénasejuare twoiavasoariarad rine flaama yure ajitiré-
nura. Natusarir@mu inare catioracuja yu. 45 Diore gotirétobo-
sariard yure ajitirinarona ina bajirotire yira, gotira ado bajiro
ucayuma ina: “Dios 1 masise sworine masirearama ina jediro-
ne”, yiucayuma ina. To bajiri y& jactt 1 masise storine y# boja-
rore bajirojuare twoiavasoacoari, yure ajitiréinarearama.

46 Masu, nijaane yu jacure lagét maami. Yu sigéine 1 tajure
rujiadicacu fiari, ire Tacacu fiaja yu. 47 Namasusere riojo mua-
re gotiaja yu: No bojaga yure ajitirinugéima, Dios 1 catisere
caogu Naami. 48 Pan quénamasusere bajiro bajiga fiaja yu.
49 Mua fiicta yucé manojt mand vame cutisere bare, Dios 1
coOartiglirere barfigliriara fiaboarine bajireajedicoasuma ina.
50 Yurema, pan quénamasusere bajiro bajigure, masa ina aji-
tirinejama, bajireacoaboarine, quéna tudicaticoari, quénaro
narfigliraarama Tna. 51 Yune fiaja pan quénamasusere bajiro
bajiga Dios 1 cbacacama. No bojara yure bara ina rijato bero-
j&, quéna tudicaticoari, quénaro fariigliraarama. To bajiro
ina bajirotire yigs, Tnare rijabosartctja y# —judio masa #ja-
rare yicami Jesus.

52 To bajiro 1 yisere ajicoari, ina masune ado bajiro game-
ra yicama ina:

€6.39 Natusarir@mure 1 yijama, adi macarucuro ti jediro tudiejacdari,
masare 1 Tabeseriréimure yiga yiyuju Jests.

—¢No bajiro 1 rujure manire ecariquida 1? —gamera yica-
ma ina.

53To bajiro ina yisere ajicoari, ado bajiro inare yicami Jests:

—Namasusere riojo muare gotiaja yu: Yure, Dios 1 roticoa-
cacure, yt rujure mua babetijama, yu riire quéne mua idibeti-
jama, mua rijato beroju “Tudirijabeticoato” yigw, Dios 1 cati-
sere caobetirwardja mua. 54 No bojagu yu rujure bags, yu rii-
re idige fiaami Dios 1 catisere caogt. To bajicoari, 1 rijato
beroju Natusarirémure tudicaticoari, quénaro fiartigliracami.
55 Yu ruju fiaja bare fiamasuse. To bajicoari, yu rii fiaja idire
flamasuse. 56 To bajiri y& rujure bacoari, yu riire idigama, yu
racagu hagtmi. Yujua quéne, 1 racaga Naja yu. 57 Yu jacwy,
yure coacacu catirere caoga iaami. To bajiri 1 swtorine catiaja
yt. To bajirone bajiracumi yure ajitiréinugé quéne. Y suori-
ne 1 rijato beroju quéna tudicaticoari, ya raca quénaro nacoa
farfiglirecami. 58 To bajiri pan quénamasusere bajiro bajigs,
Dios 1 fiaroju rujiadicacu fiaja y&#. Yama mua fiiceare 0 vecaye
bare Dios 1 cOare mand vame cutisere bajiro bajige me fiaja.
Mua fiicka, mand vame cutisere bariara naboarine, bajireaje-
diyuma ina. No bojaga yure ajitirinugéima, 1 rijato beroju
quéna tudicaticoari, ya raca quénaro facoa fHarligliracami
—Iinare yicami Jesus, judio masa wjarare.

59 Ado bajiro 1 gotimasio fiajama, Capernaum vame cuti
maca narivi, Dios ocare ina bueriviju fiacoari, inare gotima-
siocami Jesus.

“Yu ocare ajitirinugéirema, ‘Tudirijabeticoato’ yigu, Dios 1
catisere isirucuja”, Jestis 1 yire queti

60 To bajiro 1 gotisere ajicoari, jajara ire sayara, ado bajiro
gamera yicama ina:

—To bajiro 1 yigotimasiose, no bajiro yimasiriaro maja.
Tire ajivariquénag& magémi —gamera yicama ina.

61 To bajiro ina gamera yisere masicoacami Jesus. To baji-
ri, ado bajiro inare yicami:

—To bajiro muare yu yigotimasiosere ajitebesa mua.
62 “Riojo me yami” mua yitaolajama, Dios 1 roticéacacu 0
vecaju yu vadicatojure quéna yu tudimujatore facoari, “Riojo
yiyumi”, yiteoiaboarwaraja mua. 63 “Yu rujure ina base stori-
ne, ina rijato beroju ‘Tudirijabeticoato’ yigw, Dios 1 catisere

caortarama masa” y yijama, yt rujare yight me yaja yu. Yare
masa ina ajitirénusejuare yiga yaja. Yure ajitirénurarema
Espiritu Santore inare céaructja y#, ina rijato beroju, “Tudiri-
jabeticoato” yige. 64 To bajiro yu yigotisere, “Soctt yami”,
yiteoiaja mua sigéri —inare yicami Jesus.

Rémojune, “Ina flarwarama ‘Socu yami’” yure yitaoiara, to
yicoari, “I Naracami yure isirocaroca” yimasigé fiari, to bajiro
inare yicami.

65 To bajiro yigajanocoari, ado bajiro inare gotiquénocami:

—“Yure suyara sigéiri, ‘Soca yami’, yure yitaoiaama”
yimasigé fari, “Nimara yure ajitiréinura maniborama, ys jacu
sworine quénasejuare ina twoiavasoabetijama”, muare yibu
y&. To bajiri yu jaca sworine quénasejuare tuwoiavasoarda me
fiari, “Soct yami”, yure yaja mua sigéiri —inare yicami Jesus.

66 To bajiro 1 yisere ajicoari, jdjara ire swyaboacana ire
camotadicoari, juaji 1 rdca vacudibeticama ina yuja. 67 To
bajiro ina bajiro acéari, jaadmo coro, gubo jua jénituarirdcu
flarare ado bajiro yuare séniiacami Jesus:

—:Mua quéne, “Ire camotadito mani”, yure yituoiati mua?
—yuare yiséniiacami.

68To bajiro 1 yisere ajicoari, ado bajiro ire yicadicami Pedro:

—Nimujua mure bajiro bajige magémi. Yua rijato beroju,
“Tudirijabeticoato” yigs, Dios 1 catisere yuare mu isisere gotia-
ja mu. 69 Mure ajitirinuwaja ywa. “Rojose yige me, Dios 1 cOari
flaja m#”, mure yimasiaja ywa —Jesure ire yicami Pedro.

70 To bajiro 1 yisere ajicoari ado bajiro yaare yicami Jests:

—Msuarema, jjgaamo coro, gubo jua jénituariraca Narare
yune muare bese juabeticati yu? To yu yicana mua naboaja-
quéne, mua vatoare flaami sigé vatia wjure cudige —yuare
yicami Jests.

71 To bajise 1 yijama, Simén macs Judas Iscariotere yigsa
yiyumi Jesus, yaa jaadmo coro, gubo jua jénituaro racagu
fiaboarine, ire isirocaroct 1 Najare.

Jestis bedera iniaboarine, ire ina ajitiréinubetire queti

1 To bajiro 1 yiro bero, quéna Galilea sitaju yware timato
7 vacudicami Jesus. Judea sitaju fiarwabeticami, ti sitana
judio masa sjara ire ina siarwajare. 2 Yucé manojt ina ficua
ina facudimasirere tuwolariarémuri, Enramadas vame cuti

boseréimu conacaju. 3 To bajiri, Jesis bedera ado bajiro ire
yicama:

—Judea sitaja mure sayaboacana, jajara fiarama. To bajiri
adojure tujabesa. Tojuane tudicoasa mu, ina quéne, “Iaiafia-
manire mu yiiorigiisere iato ina” yige. 4 No bojags, jdjara
masa ire Tna ifamasirotire 1 bojajama, masa mojoroaca fiaroju-
re yifocudibecumi. Taiafiamanire yifomasigé fiari, jajara ina
flarojuare yiioaya m# —ire yicama ina, Jesus bedera.

5Jesis bedera faboarine, “‘Rotimuor&igéracumi’ yigs,
Dios 1 coari iaami”, ire yitaoiara me fiacama. 6 To bajiri ado
bajiro inare yicami Jesus:

—Judeaju yu varoti ejabeaja maji. No bojaririma mua vaja-
ma, muarema quénacoaja. 7 Diore ajimena mua fiajare, muare
iatemenama. Yarema iateama ina, “Mua yirtigiise, rojose naja
ti” inare yu yijare. 8 Enramadas boseréimu iard vasa muama.
Yurema, yu varoti ejabeaja maji —1i bederare yicami Jesus.

9 To bajiro inare 1 yiro bero, Galilea sitajure facoacaju yua
maji.

Enramadas vame cuti boseréimure Jests 1 gotimasiore queti

101 bedera ina vato bero, Jesis quéne, Enramadas boseri-
mu {imato Tagé vacami. To bajiboarine, yayioroaca yuare
fimato ejacami. 11 To fiacama judio masa sjara quéne. ire
macaboacama.

—¢Noju fiati 1? —yicudiboacama.

12-13 Tiréimurire jajard masa Jesudre fiagbjai lacama na.
Sigéiri ado bajiro yicama:

—Quénaro yigs nagémi —yicama ina.

Gajerajuama:

—Queénaro yige me nagémi. Masare yitoga fiagéimi —boca
yicama. Yjarare giiira nari, iIna masune yayioroaca gamera
flagdcoa nacama ina, Jestre gojara.

14Enramadas boseréim# ina yi gudareco cuatiato, Diore
yiréicubuoriavire sdjacoari, masare inare gotimasiocami Jesus
yuja. 151 gotimasiosere ajicéari, no yimasibeticama judio
masa gjara:

—Buebetiri naboarine, ;no yigt to bajise gotimasiomasiati
i? —yicama ina.

16 To bajiro ina yisere masicdari,

—Yu gotimasiosema yu ye me fiaja. Yare cOacact ye naja ti.
17 Dios 1 bojasere mua yirtajama, “Dios 1 yerene gotimasioami”,
yimasibordja mua. 18 No bojagu no 1 tuoiasene gotigema, masa
quénase ire ina yirticabuosere bojagumi. No bojagu ire coacacu-
re Diore masa quénase ire ina yirficibuosere bojaguma, riojo
masune gotigu fiagémi. Nie finijaare masare inare yitobecami.

19 ;Moisés hamasiri Dios 1 rotimasirere muare ctibesujari-
que 1? Tire cuora fiaboarine no bojagst mua vatoare Dios 1 roti-
masirere cadijeoge maami. Rojose yu yibetiboajaquéne yure
siar#aja musa —masare yicami Jesus.

20To bajiro 1 yisere ajicoari, ado bajiro ire cadicama ina
masa:

—Vati mu usujure sajacoari, rojose mure yitoga yigami.
Nimujua mure siarsaga magémi —ire yicama ina, Jesture.

21 To bajiro ina yijare,

—UYsusdjariaréimu flaboajaquéne, sigé rijagure yw catioro
facoari Tarcacaju mua, “Ysusdjariaréimu iaboajaquéne moami”
yilatera. 22 Moisés fiamasiri sticacare circuncision yirere muare
rotiyumi 1. T masu me tire rotissoyumi. Jére i fiicaajune to baji-
rone yicoadimasifiujara ina. To bajiro rotimasire fiajare, astsa-
jariarimut ti fiaboajaquéne, siicare circuncision yaja mua.
23 Moisés fiamasiri 1 rotimasirere cudirad fari, ususajariaréimu
ti naboajaquéne siicare circuncisién yaja mua. Yajuarema ast-
sdjariaréimu ti fiaboajaquéne sigé rijagure yu catiojama, ¢no
yird yure jlinisiniati mu#a? 24Nie manone rujajine quénaro
taoiabetiboarine, “Rojose ire fiaja”, yure yibesa mua. “Rojose
ire iaja” mua yijama, quénaro tuoia rijoro yicoari, “Rojose ire
fiaja”, yure yiya mua —inare yicami Jesus, masare.

“Dios i narojure vadicacu naja yu”, Jests1yire queti

25To bajiro 1 yisere ajicoari, Jerusalén macana sigéri ina
masune gamera séniiacama ina:

—¢Slarwara, ina macaga me faruyuati 1? 26 Ado mani
jediro rijorojuare flagofiaami 1. To 1 bajiboajaquéne sig# ire
boca yimatags maami. Adoana #jard, “Cristo Dios 1 coagé,
mani #ju fagémi 17, jyiteoiardda ina? 27 “Ti macagu vayu-
mi”, yimasiaja mani. Cristorema, “I ejaro, ‘Toaga vayumi’
yimasibetir#araja mani”, yiadire fiaja —ina masune gamera
yicama ina, Jerusalén macana sigéri.

28To bajiro ina yisere ajicoari, Diore yir&icubuoriaviju
gotimasio fiacact, oca tutuase raca nagocami Jesus yuja:

—Yure Tacoari, “Ti macaga Naami”, yure yitaoiaboaja
mua. To bajiro mua yiteoiajama, yure céacacure riojo ylgare
masibeaja mua. 29 Yama ire masiaja. I coacacune fiaja yu. I
flarojune vadicaju y# —inare yicami Jesus.

30To bajiro 1 yijare, buto ire ajijtinisinira fiari, ire fiiaraa-
boacama ina, judio masa #jara. To bajiboarine ire fiiamasibe-
ticama 1na, “To corone fiiaecorgcami” Dios 1 yiriarém# ti eja-
betijare. 31 Gajerama jajara ire ajitirinecama ina. To bajiri
ado bajiro yicama ina:

—Cristo, Dios 1 coari nag#mi ani. No bojagu 1 rétoro iaia-
flamanire yige manirgcami —yicama ina, ire ajitirénura.

Jestire ire fiiaruara, Diore yiréicubuoriavire coderimasa ina
ejare queti

32Masa Jests 1 bajisere yayioroaca ina gotiro ajiyuma
fariseo masa. To bajiri, Diore yiréicubuoriavi coderimasare
Jestre ire fiiarotiyuma ina, paia wjard quéne. 331na ejaro
facoari ado bajiro yicami Jesus:

—Yure cOacact tejt quéna tudiaracaja yu. To bajiri yoaro
meaca adore masa tujure Naractja yu. 34 Yure macaruaraja
mua. To bajiboarine yure bujabetirtaradja mua. Yu fiarojure
no bajiro yi vamasibetirtaraja mea —masare inare yigoticami
Jests.

35To bajiro Jesus 1 yisere ajicoari, judio masa sjara ina
masune gamera séniiacama ina:

—¢Nojure variquida 1, ire mani bujabetirotojurema? Mani
faro sojuaju vacoari griego masa raca vasara taja varg yigami,
iyijama. Tojure vacoari, gajera masare, o mani yarare gotima-
siogtt vara yigumi, 1 yijama. 36 “Yuare macaboarine yure buja-
betiraardja mua. To bajicOari yu farojure vamasibetirtardja
mua” 1yijama, jno yire tinire yati 1? —gamera yiflagocama ina.

“Masa Dioraca quénaro narsara, ado bajiro bajirama”, Jestis 1
yire queti

37 Masa manoju ina fiicta Ina hacudimasirere twoiatusa-
riarémas, tiréimu flacaja rujarémya masuma. Tirémure vému-
réigiicOari, oca tutuase raca flagdocami Jesus:

—Sig# 1 oco idireajama, oco sénigémi. Tire bajirone, no
bojagt Diore 1 masiraajama, y twjure vadicoari ire yw catio-
rotire sénigé ejato 1. 38 Ajiya mua. Ado bajiro gotiaja Dios
ocare masa ina ucamasire: No bojara yure ajitiréinurarema,
“Ina wusuriju oco masare catiose, riagare bajiro imayucoa
narwaroja, ‘Dioraca quénaro nacoa hartiglirdjaro’ yiro”, yigo-
tiaja Dios oca —masare inare yigoticami Jesus.

39To bajiro 1 yijama, “Yure ajitiréinurare ina usurijure,
Dios 1 coag# Espiritu Santo ejacdari quénaro inare ejarémocoa
flarliglirecami, Ina rijato beroju tudirijabeticéari, Dioraca
quénaro faronare” yiga yicami Jests. O vecajure, quénase ire
yirficabuoriajujure Jesus 1 tudiejabetijare, Dios 1 coagi Espiri-
tu Santore adi macaracurore Jesure ajitiréintcanare coabesu-
mi Dios maji.

Ricatiri rine masa ina tuoiare queti

40 Jesus 1 nagosere ajicoari, sigéiri ado bajiro yicama:

—Diore ire gotirétobosarimasa, Dios ocare ucara, “To baji-
recami” masa ina yiucamasiri masune fiaami —yicama ina,
sigéri.

41 Gajerdjeama ado bajiro yicama ina:

—Cristo, “Rotimuorégdracami” yigw, Dios 1 coari masune
nacdaami —yicama ina.

Gajerama ado bajiro yicama:

—Cristo me flaami. No bajiro yigw, Galileagune Cristo
fiabecumi. 42 Dios ocare masa ina ucamasire ti gotijama, ado
bajiro yaja: “bju David fiamasiri janerabatia janami fiaracami
Cristo. To bajiri David fiamasirire bajirone Belén macagune
narucumi 1 quéne”, yigotiaja Dios oca —yicama ina.

43 Ado bajise ricatiri rine Jestire ire yitaoiacama ina.
44 Sigéri ire niareaboacama. To bajiboarine ire fiiamasibeti-
cama.

Judio masa sjara, Jestre ina ajitiréinubetire queti

45 Diore yir&icubuoriavire coderimasa Jestre ire fiiamasi-
beticbari, fariseo masa, paia #jara tujure tudiacama ina. Nie
manane 1na ejaro Tacoari ado bajiro inare yiséniiafiujara ina
paia gjara:

—¢No yira ire amiadibeti mua? —inare yiyujara ina.

46 Ado bajiro inare yicudiyujara Diore yir&icubuoriavire
coderimasa:

—Ire bajiro fiagora manicama ina —yiyujara ina.

47 To bajiro ina yijare, fariseo masajua ado bajiro inare
yiyujara:

—:To yitogu 1 yiserene ire ajiri mua? 48 Mua gjara naja yua.
Ywama sigt ire ajitirénugé maja. Mani #jara quéne sig ire aji-
tirinug& maami. 49 Adoana masa Moisés fiamasiri 1 rotimasire-
re masibeticoari, Jesure ire ajitirinarama. To bajiro na bajija-
re, Tnare reartcami Dios —yiyujara ina fariseo masa.

50 Nicodemo fiamiju Jesire ire fag# ejari, fariseo masu
fafiuju 1 quéne. I babarare ado bajiro inare yiyuju 1:

51 —jMajique! Moisés fiamasiri manire 1 rotimasirere yira,
i gotisere ajicoari, ire séniiabetiboarine, “Rojose fiaja ti, ire”,
yimasibeaja mani —yiyuju Nicodemo, 1 babarare.

52 To bajiro 1 yijare,

—¢Mu quéne Galileagua fiatique mu? Dios ocare masa ina
ucamasiriatutire faiasaque mu. Tire mu buero bero, “Diore
gotirétobosarimasu Galileaju vadiri maniracami” yiucaturere
masirtctja mu quéne —ire yiyujara ina, Nicodemore tudira.

53 To bajiro ire yicoa, na ya viriju tudijedicoasujara ina.

Romio manaju cutiboarine, gaji raca ajeri cutigo Jests tujure
so ejare queti

1 Macaju yua tujarone, Olivo vame cuti buroja majacoaca-

mi Jests. 2Gajeréimu#, busurijg, Diore yir&icabuoriavija
tudiejacami quéna Jests. I ejaro iacOari jajard masa 1 ture
réjacama. To bajiro ina bajijare, rujicéari yware gotimasioca-
mi Jestus.

3 To bajiro yuare 1 yigotimasio fiarone, fariseo masa, Dios 1
rotimasire gotimasiorimasa quéne ejacama. Sigoé romio mana-
ja catiboarine gaji raca ajeri cuatigore y#a iaro rijorojuare sore
jiaejocama na. 4 To yicoari, ado bajiro Jesure ire yicama ina:

—Yuare masiog#, adio romio manaju catiboarine gaji raca
so ajeri cutisere Tamu yua. 5 Moisés fiamasiri 1 rotimasire ado
bajiro yirotiaja ti: “To bajiro yirdrema gétane inare reasiafia”,
yaja ti. Mama, ;no bajiro twoiati ma? —Jesure ire yicama.

6 “Moisés 1 yiriarore bajirone Jestis manire 1 cadibetijama,
‘Jestis, rojose yimi’” gjarare yi ocasaruard, Jesure séniiatoboa-

cama ina. To bajiro ina yiséniiatoboajaquéne, mubiacoari 1
amo vasoane ucacami Jesus, sita tiicurojure. 7 Ire na séniiatu-
jabetijare, véimurtig#icoari, ado bajiro inare yicami Jesus yuja:

—M=ua racags, “Rojose yibecu fiaja yu” yigh, géitane muare
timato rocavastoato —inare yicami Jesus.

8 To bajiro yicda, quéna mubiacoacami Jests. Mubiacdari,
sita tlicurore ucacoa fiacami quéna. 9 To bajiro 1 yisere ajicoa-
ri, “Rojose yibeticaju” yige manicami. To bajiri, sore géitane
rocavamenane, buacura vasto, tijia bero gajera vajedicoacama
ina. To ina baji veogo, so sigone Jestiraca tujacamo so. 10 To
ina bajiro bero, véimuréigéicoari, so sigdone so faro facoari, ado
bajiro sore séniiacami Jesus:

—¢:Noju fati ina yuja, “Rojose yimo” mure yirama? ;Rojo-
se mu yise vaja, sigéjgama mure siamenane, vacoajari ina?
—sore yicami Jests.

11 To bajiro 1 yijare,

—Yure siamenane, vacoajama —Jesure yicamo.

To so yisere ajicbari, ado bajiro sore yicami Jests:

—Y# quéne, “Rojose m# yire vaja rojose tamuortocoja”,
yibeaja ya. Vasa. Quéna game rojose yibeja mu yuja —sore
yicami Jests.

“Yu suorine Diore masire fiaja”, Jestis 1 yire queti

12 Quéna ado bajiro masare inare yigoticami Jests:

—Y4u suorine Diore masiama masa. Yure ajitiréingmasura-
ma, Diore masimenare bajiro bajibetirtarama ina. Yure ajiti-
réinurare catioaja yu, ina rijato beroju, “Quénaro catijedicoa
farfiglirdjaro” yiga —inare yicami Jesus.

13To bajiro 1 yisere ajicdari, ado bajiro yicama fariseo
masa:

—“To bajiro bajiga fiaja y&” mu yiboajaquéne, nijaane gaji
mami, “Riojo gotiami” mure yigama. To bajiri to bajiro mu
yiboase vaja maja ti. To bajiro yitocdagé yaja mu —Jestre ire
yicama.

14 To bajiro ina yijare, ado bajiro inare yicudicami Jests:

—Yu vadicatojure masiaja ya. Y& varotore quéne masiaja
yt. To bajiri y& masune yu gotise fiaboarine, socase me fiaja
ti. Maama, yu vadicatojure, to yicOari, ya varotore quéne
masibeaja mua. 15 Masa fiari, riojo masimenane, “Rojose yira

flaama”, gajerare yilabesertigliaja mu#a. Yama, masa ina yisere
iabesegt me yaja. 16 To bajiboarine masa rojose ina yisere yt
iabesejama, yu sigéine Tabesebeaja yu. Yu jacw, yure cbacact,
yu racane iabeseami. To bajiri, masare, “Rojose yira fiaama”
y# yijama, riojo masune inare gotiaja yu. 17 Mua flicua ina
rotimasirere ado bajiro yiucamasire fiaja ti: “‘Rojose yimi’
jwara ina yijama, inare ajiya”, yaja ti, mua fiicea ina rotimasi-
re. 18 To bajiri, “To bajiro bajiga fiaja y&”, masare yiioriigliaja
y#, y& masu quéne. Y jact ydre cOacact quéne, 1 masune,
“Yu macu yu cOagé Naami” yigu fiari, masa ina ajimasirotire
inare coartigiami —inare yicami Jesus.

19To bajiro 1 yisere ajicoari, ado bajiro ire séniiacama ina:

—:Noju fati m# jaca? —ire yicama, Jesure.

To bajiro Tna yijare inare cadicami Jestis:

—Yure lamasibeaja mua. To bajiri yu jacure quéne masi-
beaja mua. Yure mua ilamasijama, yu jacare quéne masibordja
mua —inare yicami Jesus.

20 Diore yiréicubuoriaviju, masa ina gajoa sariaju tajure
ritigocoari, to bajise masare inare yigotimasiocami Jests. Toju
judio masa #jara ina moarija ti naboajaquéne, Jestre fiama-
sibeticama, ire Tna fiiaroticu maji ti ejabetijare.

“Yu vatojure no bajiro yi vamasibetiruarija mua”, Jesds 1 yire

21 Quéna ado bajiro masare yigoticami Jesus:

—Varucyja ya. Yu vato bero, yare macaboaruwardja mua.
Yure b#jamena rine rojose mua yise racane bajireacoaruaraja
mua. To bajiri ya vatojure vamasibetiraardja muaa —inare
yicami Jests.

22To bajiro 1 yisere ajicari, ado bajiro gamera yicama
ina, judio masa gjara:

— I masune siayayirua yati 1, “Yu varotojure vabetiraaraja
mua” 1 yijama? —gamera yicama ina.

23 To bajiro ina yisere ajicoari:

—Mauama, adigodoana fiaja. Yuma, 0 vecaguju faja. Adi
macartacuaroana Diore ajimena fiaja m#ama. Yama, adi maca-
racuroaga me faja ya. 24 To bajiri, “Rojose mua yise racane
bajireacoaruardja mua”, muare yibu yu. “Ine fiaja yu” yu yiro-
re bajiro yure mua ajitiréinubetijama, rojose mua yise racane
bajireacoarsardja muaa —inare yicami Jests.

25To bajiro1yisere ajicoari, ado bajiro ire s€nilacama ina:

—:Nimu igé fiati ma? —ire yicama ina, Jestre.

To bajiro ina yirone, inare cudicami Jesus:

—Muare gotiswogujune, “I flaja yw” muare yiswoadicaju
yt. 26 Jairo muare yu gotiroti flaboaja ti. Rojose mua yisere
facoari, “Ado bajiro rojose yaja mua” cojoji me muare yu
yiborotine bajicoaja ti. To bajiboarine masare adi macaracu-
roanare muare ya gotijama, yure cOacact 1 gotirotise rine
gotirtigliaja yu —inare yicami Jests.

27 To bajiro 1 yiboajaquéne, “‘Yure coacacw’ yigs, ‘Diore, 1
jacure’ yiga yami”, yiajimasibeticama ina. 28 To bajiri ado
bajiro inare yigoticami Jests:

—Dios 1 roticbacacune fiaja yu. Yuctétéroju masa yure ina
jajuturo bero bajisere 1acoari, “Riojo yiyumi. To bajiro masu-
ne bajigu fiafiumi”, yure yimasiraardja mua. “I masurione 1
tuoiasere me gotirtiglifiumi. I jacu ire T gotimasiorotisere goti-
rugtiiumi”, yimasiraardja mua. 29 Yure cOacaca yu racane
facoa fartigliami. T bojase rine yaja yu. To bajiri yure vaveo-
betirtigiami —masare yigoticami Jesus.

30To bajiro Jesus 1 yisere ajicoari, jajara masa ire ajitiré-
nacama.

“Dios ria me faama rojose yira”, Jestis i yire queti

31 To bajiri judio masare ire ajitiréinurare ado bajiro goti-
cami Jestus:

—Mauare yu gotimasioriiglisere mua ajitiréina twjabetija-
ma, yu buerd masune fiarwaraja mua. 32 To bajiro bajira rine
Dios ocare socabetire ajimasirwardja mua. Ti ocare ajimasi-
coOari, rojose m#a yisejasere yitajarearaja mua, Dios 1 bojase-
jaare yirwara —inare yicami Jesus.

33 To bajiro 1 yijare, ado bajiro yicama ina:

—Abraham fiamasiri janerabatia fiari, Dios yara fiaja yua.
To bajiri, sno bajiro yigs, “Rojose mua yisejasere yitujaraara-
ja mua, Dios 1 bojasejuare yirwara”, yuare yati ma? —Jestre
ire yicama ina.

34 To bajiro ina yisere ajicoari, ado bajiro yicami:

—Namasusere riojo muare gotiaja yu: No bojara rojose
yirama, rojose yisejara fari, rojose yitgjamasibeama. 35 Sig#é
1 wjure moabosarimasu, “Ado yure moarotigt racane fiacoa

flarliglirecyja yu”, yimasibeami. Yju macujwama, 1 racane
flacoa nardiglirecami. To bajiri, Dios riama, 1 racane facoa
fiarfigliraarama. 36 To bajiri, rojose mua yisejasere yu suori-
ne “Yitgjarwardja” mua yijama, “Rojose maja inare”, muare
yiracuja yu yuja. 37 “Abraham fiamasiri janerabatia fiaja yua”
mua yisere masiaja yu. To bajiro yira fiaboarine, yu gotisere
ajitirénubeticOari yure siartaja mua. 38 Y jacu yure 1 yiioca-
tire muare gotiaja ya. M#ama, mua jact rojose yiga 1 rotisere
cudird fiaja —inare yicami Jesus.
39To bajiro 1 yisere ajicoari, ado bajiro yicama ina:

—Abraham fiamasirine fiaflumi, “ysa jacw” ywa yigama
—Jestre ire yicama ina.

To bajiro ina yirone, ado bajiro inare yicami Jests:

—Abraham 1 yirligliriarore bajirone yiboraja mua, 1 ria
mua fiajama. 40 Yu jacu, Dios oca socase mere 1 gotirotirore
bajirone muare yu gotimasioboajaquéne, yure siaraaja mua.
Abraham fiamasirima ti Gnire yibetirtigiimasifiumi. 41 Yure
siartara, mua jact masu rojose yigs iadiri 1 yir{igiirore bajiro-
ne yira fiaja m#a —inare yicami Jesus.

To bajiro 1 yijare, ado bajiro ire yicama:

—Yua jaca masuma, Dios fiaami. G&ji mami ywarema. I ria
masune fiaja ygama —Jestire ire yicama ina.

42 To bajiro 1na yisere ajicéari, ado bajiro inare cadicami
Jests:

—Maua jact masune Dios 1 fiajama, yure maiboriardja
mua. Y& masu me vadicaja yu. Dios yure 1 c6ajare vadicaju
yu. Dios tuju vadicoari adone fiaja y&. 43 ;No yira yu gotise-
re ajimasibeati mua? Yu gotimasiosere ajireaamena fiari, tire
ajimasibeaja mua. 44 Mua jacuma, vatia wju faami. I ria
flaja mua. To bajiri 1 bojasere bajirone mua quéne yirwa
teoiaja mua. Rémojune masare siarimastne facoayumi
vatia #ju. Riojo gotibetirligliami. Yitorimass, socase jacw
flaami. T gotijama, socariigiiami. Rémojune to bajirone baji-
coayumi. 45 Yarema socabeti quetire gotigu yu fiajare, yure
ajitirinubeaja mua. 46 Sigé#, “Ado bajise rojosere yicaju
mu”, yare yimasigé mami. To bajiri, riojo muare yu gotiboa-
jaquéne, ;no yira yure ajitirinabeati muwa? 47 Dios ria mua
fajama, 1 ocare ajiboriardja mua. I ria me fiari yure ajirua-
beaja mua —inare yicami Jesus.

“Abraham fiamasiri rijorojune facoadicaju yu”, Jestis i yire

48 To bajiro 1 yirone, cadicama judio masa sjara:

—*“Samaria sitagu, vati sanag# Naja mu” mure yua yirtigl-
se riojone yiyuja ywa —Jestire ire yicama judio masa #jara
yuja.

49To bajiro ina yisere ajicoari, ado bajiro inare yicami
Jests:

—Vati sanagé me fnaja yuma. Yu jaca Diore quénase ire
yirficabuoaja y&. Muama, yure réicabuobeaja mua. 50 “Queé-
naro yure yiréicibwoato ina masa” yige me vadicacu haja ys.
Sigéine fiaami, quénaro masa yure ina yiréicabtosere bojagu-
ma. Yure ridcabuomenare Tamasigé fiaami. Tamasicoari, rojose
yure ina yise vaja rojose tAmuorotirucumi. 51 Namasusere
riojo muare gotiaja y&. No bojara yu gotisere ajitiréinurama,
bajireabetirtarama ina —inare yicami Jests.

52To bajiro 1 yisere ajicoari, ado bajiro Jestre yicama
judio masa wjara:

—To bajiro mu yisere ajicoari, “Vati sanagé masune faa-
mi”, mure yimasiaja yaa yuja. Abraham famasiri, Diore goti-
rétobosarimasa fiamasiriara quéne, bajireajedicoasuma ina.
To bajiro ina bajire ti fiaboajaquéne, “Yure ajitirinurama
bajireabetirtarama ina”, yiboaja mu. 53 Yua fiice Abraham
flamasiri, lamasugé fiamasifiuju ima. I rétoro Namasugé
flatique mu? Abraham quéne, Diore gotirétobosarimasa qué-
ne bajireajedicoasuma ina. To yijama, ;iimu lg& fati mu?
—Jestre ire yicama ina.

54 To bajiro ina yijare, inare cadicami Jests:

—Yu masurione, “Quénag# fiaja yu. Quénase yiga naja
y&” yu yiboajama, fiie vaja maja ti. Y& jacat naami quénase
yure yir@cubuogu, “Ine fiaami yua Dios” mua yiboagu. 55 Ire
masibeaja mua. Yuma, ire quénaro masiaja. “Ire masibeaja”
y# yijama, muare bajirone socagt nabogtja y&. Yuma, qué-
naro masune ire masic6aja yu. I yirore bajirone ire cudiaja
yu. 56 Mua masa fiict, Abraham fiamasiri, “Cojorému ejaru-
cumi Dios 1 cOag#, fiajediro masa #ju” yigs, variquéna yuna-
masifiumi. To bajiri adi macaracurojure yu ejaro iacoari,
variquénamasucéacami —inare yicami Jesus, judio masa
#jarare.

57 To bajiro 1 yisere ajicoari, ado bajiro ire yicama ina,
Jestire:

—Bucu me fiaja mu. Cincuenta céimari caobetiboarine,
¢no yigw, “Abraham fiamasirire ire facaju yw”, yati ma? —ire
yicama ina.

58 To bajiro ina yijare, ado bajiro inare yicami:

—Namasusere riojo muare gotiaja yu. Abraham fiamasiri 1
fiaroto rijorojune jére nacoacaju yu —inare yicami Jesus.

59 To bajiro 1 yisere ajicOari, géitari juacama, ire rearuara.
To bajiro ina yirone, inare rudicoa budiacami Jesus, Diore
yiréicubuoriavire fiaboacacs.

Caje iabecu ruyuarire Jests i iarotire queti

1To bajivacune, sigé rémone caje iabect ruyuarire ire
9 iabujacami Jests. 2To 1 bajisere iacoari, ado bajiro ire
séniiacaju yua, 1 buerimasa, Jesure:

—Gotimasiog#, ;no yigte rémone iabect ruyuayujari ima?
;I jacuajua o 1 masu ye suori bajiyujarique? —Jestire ire yisé-
niiacaju yua.

3To bajiro ywa séniiarone, ado bajiro yware cudicami
Jests:

—1 masune rojose 1 yire vaja me, 1 jacaa quéne rojose ina
yire vaja me, to bajiga ruyuayumi i. “Dios 1 masisere masirdja-
ro masa” yigu, to bajige ruyuayumi. 4 Bmua ti iaro moama-
siaja mani. Raioro berojuma moamasibeaja mani. To bajirone
bajiaja mani catise quéne. Ado fiarama, moamasiaja mani. To
bajiboarine, no bojariréims# mani bajireacoajama, moamenaja
mani. To bajiri, yare cbacacu 1 rotirore bajirone quénaro yiri-
gliroti iaja. 5 To bajiri adi macaracurojure masa rujure bajiro
ruju cuticoari, yu fiasere 1acoOari, to yicoari, ya gotimasiosere
ajicoari, Diore masiama masa. Ti naja y# moare —yicami
Jests.

6 To bajiro yigajanog#ne, sita tiicurojure gooco eoreactica-
mi. To yicoa, 1 goocone sitare yierocami. To yicoari, labecure
tine tucami, 1 cajere. 7 To bajiro ire yicoari ado bajiro ire yiro-
ticami, iabecure:

—Siloé vame cutirita, masa 1na guartigiiritaja vasa. Toju
ejacoari, mu cajere coeba —ire yicami Jests, iabecure.
(Hebreo oca raca “siloé” ina yijama, “coari” yira yicama.)

To bajiri Jesus 1 coerotisere ajicoari, 1 coerotirore bajirone
i cajere coegu vacoacami iabecu. I cajere coegajanogéne,
facoasuju. To bajiri 1 ya viju tudicoasuju. 81 tudiejaro Tacoari,
i yara, ire iartigiiriara, ado bajiro ire yiyujara ina:

—“;Yure iamaicoari, yure isifia” yirujirtigligé me nati
ima? —yiyujara ina.

9 To bajiro ina yirone,

—Ine flaami —yiyujara ina sigéri.

G3jerajuama:

—1 me fiaami. Ire bajigune fiaami, bajigajuma —yiyujara
gajerajua.

To bajiro ina yisere ajicoari 1 masune,

—Ine fiaja ya —yigotiyuju 1.

10 To bajiro 1 yigotijare ado bajiro ire yiséniiafiujard masa:

—No bajiro yicoari, Tacoati mu yuja? —ire yiyujara ina.

11 To bajiro ina yijare,

—Sig#, Jesds vame cutiga 1 goocone sitare yierocoari yu
cajere tumi. Tire tucdari, ado bajiro yure yirotimi: “Siloé
vame cutiritaju vacoari, mu cajere coeba”, yure yimi. To baji-
ri tiraju ejacoari, y cajere coebs y&. To bajiro yigune, facoaju
y# yuja —Inare yiyuju 1.

12 To bajise inare 1 yigotijare, ado bajiro ire yiséniiafiujara
masa:

—:Noju fiarojari, to bajiro mure yirima? —ire yiséniiaboa-
yujara ina.

—Ba. Masibeaja y& —yiyuju 1abecu fiaboari.

13To bajiro 1 yisere ajicoari, fariseo masa tujure iabecu
naboarire ire jiasujara ina. 141 goocone sitare yierocoari iabe-
cure Jesus 1 caje iaroticatirimuma, judio masa ina ususajari-
rému fiacaju ti. 15To bajiri Tabetiboacacure ina amiejaro
iacodari, ado bajiro ire yiséniiafiujara fariseo masa:

—¢:No bajiro yicoari, Tabetirtigliboagune, Tacoati mu yuja?
—1ire yiséniiafiujara fariseo masa.

To bajiro ire ina yirone,

—T1 goocone sitare yierocoari, yu cajere tumi. Tire coegune
iacoaju yu yuja —inare yigotiyuju 1.

16 To bajiro 1 yirone,

—Mare to bajiro yirima, Dios 1 coari me fiagémi. Ysusdja-
riaréimure rétcubuobesumi —yiyujara ina.

Gajerdjeama ado bajiro yiyujara ina:

—Rojose yigu 1 iajama, ado bajiro faiafilamanire yibetibo-
rimi —yiyujara gajerajeama.

To bajiri ricatiri rine twoiafiujara ina fariseo masa. 17 To
yicoari bero, quéna game séniiafiujara ina, iabecu faboarire:

—Mauma, ¢no bajiro tuoiati mu, “lato” mure yirire? —yiyu-
jara ina.

To bajiro ina yirone,

—“Diore gotirétobosarimast fiagéimi”, yaja yama —yiyujui.

18 “Tabecu ruyuari fiaboarine, Tacoasumi yuja”, yiraabesu-
jard ina maji. To bajiri 1abetiboari jacuware jicbaniujara ina.
191na ejaro, ado bajiro inare yiséniiafiujara ina:

—¢Mua macu, iabect ruyuacact mua yigune fati anima?
¢No bajiro yicoari iabect fiaboarine, Tacoasujari 1 yuja?
—yiséniiafiiujara ina, 1 jacuare.

20To bajiro ina yiséniiajare, inare gotiyujara ina:

—Ine fiaami yua macune, iabecu ruyuacacune. 21 To baji-
boarine, “Ado bajiro yicoari, laami yuja”, yimasibeaja yua. I
cajere iarotirire masibeaja yua. Ire séniiafia mua. Buca fiaami
jére. T masu muare gotiato —yiyujara 1 jacua.

22 Judio masa wjarare inare giiira fiari, “Jesine faami ire
iarotiri” inare yitera fari, to bajise yiyujara 1 jacwa. Judio
masa #jara ado bajiro yitwoiafiujara ina:

—“Jesus naami ‘Rotimuoréigoracumi’ yiga, Dios 1 coari,
mani #ju” yirare sajarotibetirearaja mani, Dios ocare ina bue-
rivirijare —yitwoiafiujara ina.

23 To bajiri, “Manire sdjarotibetoma” yira, “Buct fiaami.
ire sénifafia”, inare yiyujara iabetiboari jacua.

24 To bajiro ina yijare, Tabetiboarire ado bajiro ire yiyujara
ina quéna:

—Dios sigéirene quénase ire yiréicibtoya, mu cajere iaroti-
ri 1 fiajare. Jestijuarema, “Rojose yiga flaami”, ire yimasiaja
ywa —ire yiyujara ina.

25 To bajiro ina yisere ajicoari, ado bajiro yiyuju i:

—“Rojose yigh, quénase yigta fiagéimi”, ire yimasibeaja ys.
“fabecu fiaboacacu, yucurema iagé fiaja yu yuja”, yimasiaja
y4, tirema —yiyuju 1.

26 To bajiro1yisere ajiboarine, quéna ire séniiafiujara ina:

—¢No bajiro mure yiri 1, “Iato 1” mure yigu? —ire yiyujara
ina.

27 To bajiro ina yijare, ado bajiro inare cudiyuju 1:

—Jére muare gotiboabu y&. Yure ajibeaja mua. ;No yirua-
ra quéna game gotire bojati mu#a? ;Mua quéne 1 buera harua-
tique? —inare yiyuju 1.

28 To bajiro 1 yisere ajicoari, ire tudiyujara ina:

—Mauma, 1 buegu fiaja m#. Yeama, Moisés fiamasiri 1 roti-
masirere buera naja yaama. 29 “Moisés famasirire fiagéonumi
Dios”, yimasiaja y#a. Mure catiorirema masibeaja yuwa. “Toju
vadiri fiagimi”, yimasibeaja yta, irema —yiyujara ina.

30To bajiro ina yisere ajizcacoari, ado bajiro inare cadiyuju i:

—Yu cajere 1 iarotiboajaquéne, “Toju vadiri fiaflumi”,
yimasibeaja mua. 31 “Rojose yirdrema ajibecumi Dios. ire
réicabuocoari, 1 bojasere yira rirene ajigami Dios”, yimasiaja
mani. 32 “Jabecu ruyuarire sigi ire Taroticbafuju” yire ajiya-
manicaju ti. 33 Yure iarotigama, Dios 1 coagé& me 1 Nhajama,
yure no yimasibetiborimi —inare yiyuju 1.

34 To bajiro 1 yijare, ado bajiro ire yiyujara ina:

—Ré&mone rojose raca ruyuari fiaja mu. To bajiga haboari-
ne, “Inare gotimasiorucuja yw”, ;yituoiaboati mu, yuare?
—ire yiyujara ina, iabecu fiaboarire.

To yicoa, ire bucbafnujard ina, Dios ocare ina bueriviju
fiaboagure.

“Yure ajitirinemenama, caje iamenare bajiro bajiama”, Jests i
yire queti

35Iabecu fiaboarire ire ina bucdasere ajicaju yua, Jestira-
ca. To bajiri ire Tabugjacdari, ado bajiro ire yicami Jests:

—:Dios 1 roticOacacure ajitirinwati mu? —ire yicami
Jests.

36 To bajiro 1 yirone, ado bajiro ire cadicami:

—Yure gotiya. “I flaami”, yiya. Ire ajitiréinuraaja —Jesire
ire yicami.

37 To bajiro 1 yirone, ado bajiro ire cudicami Jesus:

—Jére ire Taja mu. Ine fiaja yu, ado mu raca fnagogiine —ire
yicami Jests.

38To bajiro 1 yirone,

—Yu yju, mure ajitiréineaja ya —Jesure ire yicoa, 1 rijoro-
juare gusomuniari tuetucami, “Namasug#& masune fiaja mu”
ire yirécubuogu.

39To 1 yiro bero, ado bajiro masare yicami Jests:

—Tlamenare bajiro bajira fiaama Dios ocare ajitiréinamena.
“Quénaro Diore ajitirinwato ina” yig#, adi macarucurojure
vadicajt yu. To bajiboarine Diore ajitirinemena faboarine,
“‘Diore ajitirinura Naja yua’ yirama, rojose tamuotujabetiria-
roja varsarama ina” yigwage vadicajuw ya —inare yicami
Jests.

40 To bajiro 1 yijare, to iacana fariseo masa sigéri, Jestire
ire sénilacama ina:

—¢:“Dios ocare masimena fiaama ina quéne” yig#, yware
yati ma? —Jestre ire yicama ina.

41 To bajiro ina yirone,

—“Dios ocare quénaro masibeaja y#a” mua yigotijama,
rojose maniboriaroja ti, muare. “Jére Dios ocare masiaja yaa”
yira fiari, yare mua ajitiréinubetijare, rojose fiac6a faja muare
—Iinare yicami Jesus.

Ovejare iatiréinugiire bajiro Jests ire ajitirénurare i codese

1 1 Quéna masare gotimasiog# ado bajiro yicami Jesus:

O —Namasusere riojo muare gotiaja ya. No bojagu oveja
ina fiarisanirore, sojere sdjabect, soje manijurene joresdjagi-
ma, juarudirimasa o gajera yarare émacudirimaste hagémi.

2 Sojene sdjagéima, inare coderimass faami. 3 Ovejare code-
rimasure, “Sdjajaro 1’ yiga ire soje janabosaguami, ti saniro
sojere codegu. I sdjatone 1 oca jedisere ajimasicoarama ina
oveja. Ina vamene inare jibugumi, inare masigé nari. 4Inare
jibujeocoari, inare rijoro cuti vacumi. I ocare ajimasicoari, ire
swyarama ina. 51na ajimasibecarema suyamenama ina. I oca-
re ajimasibeticoari, ire rudirearama ina —inare yicami Jesus,
masare.

6 Ado bajise inare yigotimasioboacami Jesus. Inajaama
boca ajimasibeticama.

“Oveja ina sajarisojere bajiro bajigu fiaja yu”, Jests 1 yire queti

71na ajimasibetire masicGari, ado bajiro inare goticami
Jesus quéna:

—Namasusere riojo muare gotiaja yu. Yu fiaja soje, oveja
ina s3ajarisojere bajiro bajige. Ovejare bajiro bajira fiaama
masa. 8Yu rijoro ejariarama, “‘Rotimuoréigéruacumi’ yigy,
Dios 7 cOagit fiaja yu”, yisocariarama. Ina fiaro cérone juarudi-
rimasare bajiro bajird fhacoayuma ina, yure ajitirénuriarare,
“Ajitiréinubeticbana” yira. To bajiro inare ina yiboajaquéne,
yure ajitiréinurdjeama, inare cadibesuma ina. 9 Y« fiaja sojere
bajiro bajiga. No bojarare yure ajitiréinurare, rojose tamuotu-
jabetiriaroja ina vaborotire inare yirétobosartctja ya. Oveja-
re coderimasure bajirone quénaro inare iacoderiigliractja ys.
To bajiri fiie gliiose mano quénaro fiacoa Aartiglirearama ina.

10Juarudirimasa, masare juarudirward, inare siama ina.
Yuwjuama, “Sigé ruyabeto catireayere quénaro cuojedicoato

San Juan 10.2-4

ina” yigs, vadicaju y&. 11 Yu fiaja ovejare quénaro coderimasu-
re bajiro bajiga. Ovejare quénaro coderimasture ire ina siaraa-
boajaquéne, quénaro inare codec6a fiaracumi. re bajiro bajigu
fiaja yu. Yure ajitirinura rojose ina yise vajare yune inare vaja
yibosarocu fiaja yu. 12Sig#, vaja bojagt rine 1 moajama, qué-
naro ovejare codetirinubecumi. Buyairo 1 ejaro facéari, ovejare
vaveocoacumi 1, ire rudigu. T yara oveja me ina fiajare, inare
vaveocoacumi. To bajiri, buyairo jiaejacoari, ovejare inare ago-
batereacoagtimi. 13 Vaja bojage masune moag# fiari, ovejare
inare maibecune, inare vaveoracumi, 1 yara me ina fiajare.

14-15Y+w faja ovejare quénaro coderimasure bajiro baji-
gt. Dios, yu jacu yure 1 masirore bajirone y& quéne ire masia-
ja. Tire bajirone yure ajitiréinurare quéne inare iamasiaja ys.
Inajua quéne, yure Tamasiama ina. Inare rijabosarocu fiaja yu.
16 Yure ajitiréinurona, sigéri, judio masa me narwarama. Ina-
re quéne inare jiréorucuja yu. Ina quéne yure cudirsarima
ina. To bajiri cojoréim# cojo masare bajirone bajicéa fiartigi-
rearama ina, gamera iamaira. To bajiri yu sigéine quénaro ina-
re coderligliracyja yt.

17 Yure ajitir@nurare nare rijabosaruaja yu, “Ina rijato bero-
je rojose tamuotwjabetiriaroju vatoma ina” yiga. Yu rijato bero-
j& quéna tudicatiractja yu, bajigujuma. Yure ajitirinurare yu
rijabosaruajare, yu jactt buto yure maiami. 18 Masare y# rijabo-
saraabetijama, no bajiro yic6ari yure siabetiborama ina. Masa-
re yu rijabosartase fiaja yu bojarore bajirone y# yiroti. To baji-
ri, quéna y# tudicatireajama, caticoa masiaja ys. To bajiro yu
yimasirotire yure clicami y# jackt —masare yigoticami Jesus.

19To bajiro 1 yisere ajicoari, judio masa sjara ricatiri rine
twoiacama ina. 20 Jdjara ina rdcana ado bajiro yicama:

—Vati safiag#, mecurimasu 1 faboajaquéne, ¢no yira ire
ajiati muwa? —inare yicama ina.

21 Gajerajwama, ado bajiro yicama ina:

—Vati safiagé 1 iajama, to bajise iagdbetiborimi; to yicoa-

ri, caje Tamenare quéne inare Tarotibetiborimi —yicama ina.

Judio masa #jard, Jestire ina ajirwabeti queti

22 Jerusalénju Diore yirticubuoriavijure farare Diore
rétccebiomenare Tnare bucodari, ina quénorere twoiariarémauri
flacaju ti, tirmuri. Juebucuréimuri fiacaju ti. 23 To bajiri Dio-

re yiricabuoriaviju sdjacoari, Salomén vame cutijacatuajuare
vacaju yua Jestiraca. 24 To bajiro yua bajifiarone, Jesus tuju
judio masa wjara réjacoari, ado bajiro ire séniiacama:

—:No coroju, “I me fiaami. Ine fiaami”, mure yimasirati
yua? “Rotimuoréigéracumi” yigs, Dios 1 coari mu fiajama,
yucune riojo yuare gotiya —Jestire ire yicama ina.

25To bajiro Tna yisere ajicoari, ado bajiro cadicami Jesus:

—Jére muare gotiboaja yu. Yure ajibeaja mua. Y jaca 1
rotisene cojoji me muare yiiocoariigiiboaja yw. Tire iacoari,
“Ine fiaami”, muare yiroti farfigiboaja ti. 26 Yu yara me faja
mua, bajirdjuma. To bajiri yure ajitirinubeaja mua. 27 Oveja
ina #ju ocare Tna ajimasirore bajirone yu yara yure ajimasia-
ma Tna. Y& quéne quénaro inare masiaja. To bajiri yure ajiti-
réing sayaama ina. 28 Dios 1 catisere inare isiaja yu. To bajiri
nijgane yure jicAmoto ecobetiracami. To bajiri, Tna rijato
beroj&, quéna tudicatijedicoari y& rdca quénaro fiacoa fiarii-
gliruarama. 29 “Inare cuoato” yigw, yu jaca yure clicami.
Nijuane 1 rétoro masig#& magémi. To bajiri nijeane yure jica-
moto veomasibetiracami. 30 Y4, yu jacu raca sigéne faja yaa
—yicami Jests, judio masa #jarare.

31 To bajiro 1 yirone, géitarire juacama ina, ire rearuara.
32To bajiro ina yisere facoari, ado bajiro inare yicami Jests:

—Y4u jacu 1 masisene cojoji me mua iaro rijorojua iaiafiama-
nire yiiortigim# y#. ;Di vame y# yiiosere 1acoari, “Rojose yiga
yami” yira, géitane yure reartati maa? —inare yicami Jesus.

33To bajiro 1 yirone, ado bajiro ire cadicama ina judio
masa gjara:

—Tafafiamanire mu yiiose suori me géita rica mure rearua-
raja yaa. Rujajine Diore mu yise vaja mure rearsardja yua.
Yuare bajiro masu fiaboarine, “Dios fhaja yw”, yiboaja mu
—ire yicama ina, Jestre.

34 To bajiro ina yijare, ado bajiro inare yicami Jesus:

—“‘Yure bajiro bajira fiaja mua’ yiyumi Dios”, yiucamasire
Naja, mua nicuka Ina rotimasire. 35 “Dios ocare masa ina ucama-
sire riojo fiamasuse fiaja”, yimasiaja mani. “ ocare ajitirénura-
re, ‘Yure bajiro bajird fiaja mua’ yiyumi Dios”, yimasiaja mani.
36 “Mu sigiine Naja mu, yure bajiro bajigs” yigw, adi macaracu-
rojure yuare coacami Dios. To bajiro 1 yicact y& fiaboajaquéne,
“Dios macu haja y&” yu yirone, ;no yira, “Diore yiajegt yaja

mu”, yuare yati mua? 37 Y jacu 1 yirore bajirone y# yibetijama,
yure ajitirinubesa. 38 Yu jacu 1 yirore bajirone yu yijama, yure
ajitirinubetiboarine, yu yiiosere Tacoari, “Dios mact fiaami”,
yitwoiaroti fiaja muare. To bajiri, “Yu jaca riacane fiaja yu. I
quéne yu racane naami” ys yigotimasiosere ajicoari, “Riojo
gotiami”, yure yimasirona fiaja mu#a —inare yicami Jesus.

39To bajiro 1 yisere ajicoari, ire fiareaboacama ina. Jesu-
jeama boca rudicoacami.

40To bajivacu, Jorddn vame cutirisa gajejacatwaju yuare
timato jéacoacami Jesus. Toju ejacOari, masare oco raca Juan 1
bautiza fiacatojure tujacaju yua yuja. 41 Tojure jajard masa ire
iara ejacama. Jestre ire facoari, ado bajiro gamera yicama ina:

—Tafafiamanire yiiobetiboarine, jediro Jesis 1 bajisere
gotigs, soct mene gotiyumi Juan —gamera yicama masa.

42 Tojure jajara masu, Jesture ire ajitirine sayastocama
ina yuja.

Lazaro i bajirocare queti

1-2Sigé nacami Lazaro vame cutigw. I bedera romiri
1 1 fnacama Maria, gajeo Marta. Ina facama Betania vame
cati macana. Maria facamo so, Jesuis guborire sutiquénase
tucdari so joa najone vejacarocaco. Buto rijayuju Lazaro.
3Lazaro 1 rijaro iacoari, 1 bedera rémiri Jestre ire oca coafiu-
ma Ina:

—Mau baba Lézaro buto rijami —ire yi oca coafiuma ina.

4 Tire ajicoari, ado bajiro yuare yicami Jestis:

—Rijaye ire siabetoja. “ ‘Quénarétogi iaami Dios. T corone
quénagé naami 1 mace quéne’ yiréicubuwordjaro masa” yigs,
rijaga bajigumi —yuare yicami Jests. “Ire rijaye ire siabetoja”
yigs, “Rijayayicoa twjabetiracami” yirune yicGafiumi.

5L4azarore, 1 bedera romiri Martare, to yicoari, Mariare
quéne inare maicami Jesis. 6 To bajiboarine, “Buto rijami
Lazaro” ina yisere ajiboarine, vabeticami Jestis maji. Tone
yua flacatone jwaréimu fiacOacaju ywa maji, Jesturadca. 7 To
baji, juarimu bero yuare 1 buerdre ado bajiro yuare yicami
Jests:

—Ita quéna, Judea sitaju. Lazaro 1 fiaroju vajaro mani
—yuare yicami Jesus.

8To bajiro 1 yisere ajicoari, ado bajiro ire séniiacaju yua:

—Canubusane toana judio masa #jara géta raca mure rea-
reacama ina. ;Tojure quéna tudivaroti teoiati mu, yware goti-
masiog#? —ire yiséniiacaju yua, Jesure.

9To yua yirone, ado bajiro yaare cudicami Jests:

—Adi macaracurojure mani catiro coro quénaro coiama-
siami Dios. T bojaro coro catiraaraja mani. No bojara Diore
masira, Dios 1 bojasere yitujabeama, yure ajitiréinura fiari.
10 Diore masimenajeama, Dios 1 bojasere yiraabeama, yure
ajitirinemena flari —ywuare yicami Jesus.

11 Tire yuare goticoa, quéna gajeye yaare gotirémocami:

—Mani baba Lazaro, canicoarimi. To bajiri ire yujiogaacu
yaja ya —yicami Jesus.

12To bajiro 1 yijare, ado bajiro ire yicaju yua:

—Canig# 1 bajijama, caticoarecami —ire yicaju yua, Jesu-
re.

13 “Canigé bajigumi” Jests 1 yisere ajicoari, “I ususdjarere
yigami”, yicGacaju ywa. To bajiro ywa yitwoiaboajaquéne,
Jestjwama, “Bajirocacoarimi” yirune yicoafiumi Jesus. 14 To
bajiri, “Yure quénaro ajimasibeama ina” yigs, riojo yuare
goticami Jests:

—L4zaro bajiyayicoarimi —yicami yuja. 15—Variquéna-
ja. Quénaro 1 tyjure vabeju yu, “Riojo Dios macune fiaami”
mua yirécabuorotire yigu. To bajiri, ita. Iato, Ldzarore —yua-
re yicami Jesus.

16 Jestis buerimasu yua racagya, Tomds vame cutiga fiaca-
mi. Cojoji ruyuarane, jwara ruyuari ywa yicace nacami. Ado
bajise yuare yicami:

—Ita mani quéne. Jesdracane bajiyayirdsa —yuare yicami
Tomés.

“Yu fiaja masare catiomasig#”, Jestis 1 yire queti

17 To bajiri, Betaniaju yua ejarone, —Babariréimuri tusa-
j&, Lazarore Tna yujero bero —yuare yigoticama masa.

18 Jerusalén macaju flacoari, vajama, tres kilémetros vae-
jariaro fhacaju Betania maca. 19Jerusalén maca vadiriara
judio masa jajara ejayuma, Lazaro 1 bajirocajare otira. “Qué-
nabeti bajiaja ti mua gagu 1 bajiyayise” Martare, to yicoari
Mariare quéne yiotira ejayuma ina. 20 To bajiro ina yifiarone,
“Vadiami Jests” ina yisere ajicoari, yaare bocago, vadicoayu-

mo Marta. To so bajiro tinone, so bedeo, Mariajaama, vadibe-
sumo. Vijune fiacoafiumo so. 21 Jesuds tajure ejacoari, ado
bajiro ire yicamo Marta:

—Yu uj4, adone mu fiajama, yu gagua bajiyayibetiborimi.
221 bajirocato bero ti fiaboajaquéne, “Diore mu sénijama, mua
sénirore bajirone mure cudiracumi Dios”, yimasiaja yu
—Jestre ire yicamo so, Marta.

23 To so yisere ajicoari,

—Mau gage quéna caticoaracami —sore yicami Jesus.

24 To bajiro 1 yijare,

—Socua me yaja mu. Natusariré@mu masare Dios 1 catioriré-
muj#, quéna caticoaracami ys gaga —ire yicamo so.

25-26To so yisere ajicoari, ado bajiro sore yicami Jesus:

—Yu fiaja masare catiogt masuma. No bojara yure ajitiré-
narama bajiyayicoaboarine, quéna tudicaticbars#arama ina.
To 1na bajiro bero, juaji tudirijabetirearama. ¢ Tire ajitiréinua-
ti mua quéne? —Martare sore yiséniiacami Jesus.

27 To bajiro 1 yisere ajicoari,

—“Yu #ju, mu yirore bajirone bajiaja ti. Mune fiaja, ‘Roti-
muor&igoracumi’ yige, Dios 1 coari, masa fiajediro #ju. Dios
macune fiaja my, adi macaracurojure vadiri”, mure yimasiaja
yu —Jestire ire yicamo so.

Lazaro masa boero tuju Jestis 1 otire queti

28To yicoa, so bedeore Mariare, sore jigo, tudicoacamo
Marta. So tujure ejacoari, ado bajiro Mariare sore gotirudiyu-
ju so, yayioroaca:

—Manire gotimasiorimass tone fiaami. “Vadiato”, mure
yimi —sore yiyuju Marta, so bedeore.

29To sore so yigoticoarojuma, guaro vému budi vadicoa-
yumo so Maria, Jestire ire iagoago. 30 Jestiraca ti macajure
ejabeticaju y#a maji. Marta yaare so bocacatojune facoacaju
yua maji. 31 Maria raca fiafiuma ina judio masa, so gagu 1
bajiyayijare otird. To bajiri Maria guaro so vému vado iacoari
sore styayuma ina quéne. “Masa boero tajt otigo, vaco baji-
gomo” yira baji ruyuyuma ina.

32 Maria, Jesus tuju ejacoari, 1 gubori taja gusomuniari
tuetucamo so, ire réicabwogo. To yicoari, ado bajiro ire yica-
mo so:

—Yu uju, canyju mu ejajama, yu gagu bajiyayibetiborimi
—Jestre ire yicamo so, Maria.

33 Maria so otisere Tacoari, so raca vadicana judio masa
quéne ina otisere iacdari, Jesus, buto sutiriticami. 34 To baji-
coari Inare séniiacami Jesus:

—¢Noju ire yujemasiri maa? —inare yiséniiacami Jesus.

To bajiro 1 yirone,

—Adojua 1agit vadiiasa yua #j# —ire yicama ina.

35To bajiro ire 1na yirone, oticami Jests. 36 Jests 1 otisere
facoari, ado bajiro yicama na judio masa, sigéri:

—Iaiasaque. Lazarore buto ire maiboayumi —gamer3 yica-
ma ina.

37 To bajiro ina yirone, gajera sigéri ado bajiro yicama:

—Caje Tabecure iaroticacu fiaboarine, ;no yige Lazarore-
ma, “Rijabeticoato”, yimasibesujari? —gamera yicama ina
sigiiri, to nacodecana.

Lazaro i tudicatire queti

38 Buto sutiritigune, ejaréigéicami Jesus, Lazaro masa boe-
ro tajure. Géitavi nacaju ti, bajirocarire ina yujeriaju. Géitane
bibe ecoyuja. 39 Tojure ejagune,

—G#itare tlinuo gocdana —inare yicami Jesus.

To bajiro 1 yirone ado bajiro ire yicamo so, Marta, Lazaro
fiaboari bedeo:

—iYu ©ju, majique! Babaricaracaréimu tasacoaju 1 bajiya-
yiro bero. J€re #ni suticoacami —Jesure yicamo so.

40To so yiboajaquéne, ado bajiro sore yicami Jesus:

—Ywure mu ajitiringjama, rétoro namasusere Dios 1 yimasi-
sere Targocoja mu, mure yib# y# —sore yicami Jesus.

41-42To bajiri yuja, giitare tlinuogocama masa. Ina
tinuogorone, 0 vecajuare iamuocoari, ado bajiro yicami
Jesus:

—Cacu, “Quénaja” mure yaja, yare mu ajise fajare. Toca-
racajine mure y séniro ajirtigiaja mu. To bajiri, “ ‘Dione fiaa-
mi Jesure ire coari’ yimasiato ina” yigs, ina iaro rijorojaa yu
yimasirotire mure séniaja yu —Diore yicami Jesus.

43 To yigajanog#ine, tutuase avasacami Jests yuja:

—Lé&zaro, budiaya ma —yicami Jests.

44To bajiro 1 yirone, bajirocarire ina yujeri faboarine,
budicoadicami Lazaro. I ricarire to yicGari, 1 rujuare quéne
sudine dureari fiacami. I gubori, 1 rujoa quéne sudine giimari
flacami. To bajiri,

—Ire Gjana mua. Vajaro 1 —inare yicami Jests.

“¢No bajiro yicoari, Jestire ire siarati mani?”, ina yire queti
(Mt 26.1-5; Mr 14.1-2; Lc 22.1-2)

45To bajiro Jesus 1 yiiosere iacoari, jajara judio masa,
Mariare baba cuticana, Jesure ire ajitiréinge seyassocama ina.
46 Gajerama, Jesus 1 yiiosere iacOari, fariseo masare gotira
vasujara Tna. 47 Ina gotisere ajicoari, fariseo masa, paia sjara
raca réjafiujara ina. R€jacoari, judio masa sjarare, Dios 1 roti-
masire gotimasiorimasare quéne jir€ocoafiujara ina. To bajiri
ina raca ado bajiro gamera fiagoéfiujara ina:

—¢:No bajiro ire yirati mani? Bato masune iaiafiamanire
yilog& yami. 48 To bajirone ire mani yiboa twjajama, masa
jediro ire ajitiréinurearama. To bajicoari, Diore yiréicabuoria-
vire caguereacOartarama romano masa. To yicoari mani fiari-
macarire reajeocoargarama ina —gamera yiyujara ina.

49 Ti céimare paia #ju# namasugé Caifds vame cutiga naca-
mi. To bajiro ina yisere ajicoari, ado bajiro inare gotiyuju 1:

—Masibeaja mua. 50 Mani ye jedirore ina reajama, quéna-
betoja. To bajiri Taiaflamanire yiiog#, manire rijabosato 1
—yiyuju Caifés.

51-521 masurione to bajise twoiacoari, yibesuju Caifds.
Paia wju famasugé fiari, Dios suorine to bajiro gotiyuju,
Jestre ire siarwagu iaboarine. “Judio masa rirene inare rija-
bosabetirecami Jestis. No bojara Jesure ire ajitirénsrona
Dios ria haronare adi macaracaroanare inare rijabosarucu-
mi Jesuiis” yimasibecu fiaboajaquéne, 1 tuoiasere Caifére coa-
fiuju Dios. 53 To bajiri, Caifés 1 gotiriarétmune, “;No bajiro
yicOari Jestre ire siarati mani?”, gamera yiswoyujara ina,
judio masa ujara.

54To bajiri, judio masa ina fiarorema fiacudibeticami
Jesus yuja. To fiabecune, yucé manoju fiarimaca, Efrain vame
cuti macajua yware timato vacoacami Jesus.

55Pascua boseréimu ina yiroto mojoroaca rayacoadicaju
ti. To bajiri, jajarda masa vacama Jerusalénju, “ ‘Rojose mana
flaja mua yuja’ manire yiiato Dios” yird, paia ina yirotirere
yird vana. 56 Tojure ejacdari, Jesire macaboayujara ina. ire
macaboana, Diore yiréicubuoriavijure ejacoari ado bajiro
gamera séniiafiujard ina, Jesus 1 ejabetijare:

—¢Muma no bajiro tuoiati mu? ;Boseréimu vadibetimasu-
cOagt yiguida? —gamera yiyujara ina, Jesus 1 ejabetijare.

57 Fariseo masa, to yicoari, paia #jara quéne, “Jesire mua
fabujajama, yuare gotiba. Ire fiiaruara yaja yua”, yiyujara ina,
masare.

Jestis guborire sutiquénasene romio so yuejeore queti
(Mt 26.6-13; Mr 14.3-9)

1 2 1 Cojomo cdro, coja jénituariréimuri Pascua boseréimu

faroti ti rayariituato Betania vame cuti macaja vacaju
yua, Jesturdca. Lazaro 1 fiarimaca fnacaja ti maca Betania. To
flacaju Lazarore, bajirocaboarirene Jesis ire 1 catiocato.
2 Jesus 1 ejaro 1acoari, ire récabuora ire bare quénoecacama
toana romiri. Lazaro bedeo, Marta fiacamo, yuare bare jeogo.
Lazaro quéne fhacami, yta raca bagua. 3 Yua bafiarone sutiqueé-
nase nardo vame cutisere amiejacamo Lazaro bedeo fiatusago,
Maria vame cutigo. Trescientos gramos coro facaju ti. Jairo
vaja cutise facaju. Tine Jesus guborire yuetucamo so. Yuetu-

coari so joa Najone tire vejacarocamo so. Vi jdmuarone sutijé-
mucoacajt ti.

4 Tone fiacami Judas Iscariote quéne. I quéne yuare baji-
rone Jestis buegu Nacami. T afiumi Jestre iaterare isiroca-
rocu. Jesis guborire so yueturo iacoari, ado bajiro sore
yicami:

5 —Tire sutiquénasere isicOari, trescientos faritiiri juaro-
co fiaboayumo so. Ti vaja juacoari, maioro bajirare inare mani
isijama, quénaboyuja ti —sore yicami Judajeama.

6 Maioro bajirare maibetiboarine to bajiro yicoacami 1.
Juarudirimasu fari to bajise yicami 1. I fiartiglicami yua géjoa-
re juabosarimasu. To bajiro yica yigune yua gajoare juarudi-
coartigtifiumi 1. 7 To bajiri Judas to bajise sore 1 yijare, ado
bajiro ire yicami Jests:

—Tone yicoato. Yure ina yujeroto rijoro yuejeo rijoro cuti-
go yamo so. 8 Maioro bajird mua raca fiacoa hariiglirearama,
mua ejarémorona. Yama, mua raca flacoa fabetirucaja —ire
yicami Jests.

Lazarore ina siaruare queti

9 “Betania macaju fiaami Jests” ina yisere ajicoari judio
masa jajara ejacama. Jests sigéirene ire ara ejarad me, bajica-
ma Tna. Lazarore, Jesus 1 catiorire iara rdcane vayuma ina.
10-11 Lazarore quéne siartayujara ina paia sjara, ire Jesus 1
catiore suorine, jajarabusa Jesdjuare ajitiréina sayacoari, ina-
re ina camotadise fiajare.

“‘Rotimuorégoracumi’ yigy, Dios 1 cOagé aja yw” yiiogi,
Jerusalénju Jestis i ejare queti
(Mt21.1-11; Mr 11.1-11; Lc 19.28-40)

12-13 Jerusalénju Pascua boseréimu ina yifiarore iar3, jaja-
ra masa ejayuma ina. To bajiri Maria Jestire so yuetucatirému
beroagaréimu fiacaju tirimuma. To bajiri tirmurene Jesus 1
ejarotire ajicOari, jejejii lini rujanoquerire jasurejuacodari
Jestire bocacama. Ire bocara, ado bajiro yiavasa variquénaca-
ma ina:

—i“Rotimuor&igoracumi” yighw, Dios 1 coari fiaami! jQué-
nase ire yivariquénato mani! jDiore rotibosagt quénaro 1 yiga
flaami! —Jestre ire yiavasa variquénacama ina.

El Nuevo Testamento en eduria de Colombia, 2da ed. ©2010, Liga Biblica Internacional



SAN JUAN 12 374

U IR T (VI TR U ¢
o

’}5..;/’

V/ .
7h
San Juan 12. 12-13

14 To bajiro ina yi vatone, burro vame cutigure ire bujacoari,
ire vajejacami Jesus, “To bajirone bajiracami” Dios oca, masa
ina yiucamasire hajare. Ado bajiro yiucamasifiuma ina:

15 “Mua Jerusalén macana, giiibetiraardja mua. Mua #ju
flaroct burro vame cutigu joeju jesacoari, vadira-
cumi”, yiucamasinuma.

16 Maji to bajiro ina yiucamasirere ajimasibeticaju yua, 1 bue-
rimasa. Jestis masare rijabosacoari Dios 1 fiaroju 1 tudimsjato
bero, “Dios ocare masa ina ucamasire, Jesus 1 vadirotirene
gotiyuja ti”, yimasicaja y#a yuja.

17 Jére ina yujerijure Lazarore Jesus 1 catiocatire facana,
masa jedirorene gotibatocoafiuma. 18 To bajiri, 7aiaflamanire
Jesus 1 yiiocatire ajicOari Jesture iara ejacama jdjara masa.
19 To bajiro masa ina yisere iacoari fariseo masa ina masune
gamera fagonujara ina:

—Tafia. Masa jediro 1 ocare ire ajitirinsama ina yuja. No
yiriaro maja mani —gamera yiyujara fariseo masa.

Griego masa Jestre ina macare queti

20Pascua bosertimure Jerusalénju Diore réicabuord vana
raca sigéiri viasacama griego masa. 21 Felipere séniiara ejayuja-
rd ina. Galilea sita Betsaida vame cuti macaga fiacami Felipe.
Jests buegu nacami 7 quéne. Ado bajiro Felipere yiyujara ina:

—Jestiraca hagoruwaja yaa —Felipere ire yiyujara ina.

22 To bajiro 1na yisere ajicoari, Andrére ire gotiga vasuju
Felipe. To bajiri ina juara Jesture gotira ejacama, yua tjt.
231na gotisere ajicoari, ado bajiro yicami Jests, inare:

—Yu faja Dios 1 roticoacacu. Yure ina siarotiréimu cofaja ti.
Yure Tna siaro bero, “Rétoro quénagit filaami”, yure yimasiraa-
rama masa. 24 Namasusere riojo muare gotiaja yu: Yu rijabosa-
betijama, masa fiajediro, Dioraca quénaro nabeticoari, ina baji-
rearo bero, rojose tamuotujabetiriaroja var#arama. Trigo aje
oteriarore bajirone bajiaja ti. Trigo ajea, sita éferoca tiare ina
coactibetijama, judibetoja ti. Tiare ina coaciijama, judicoari,
jairo rica cutirsaroja ti. To bajirone bajirwaroja yure quéne.
Yure ina yujejare, yu saorine ina rijato bero quénaro catijedi-
coOa nartiglirearama jajara yure ajitiréinarona. 25No bojara, no
ina bojarone fare cutirama adi macarucaro nasere iavariqué-
nacoari, Diore taoiamenama, Dios 1 catisere ctiomena nartara-
ma ina. To bajiboarine, yure ajitirinura, “I oca yua gotise fiaja-
re, yuare ina siacoajama, quénacoaroja” yirama, Dios 1 catisere
cuora narwarama. 26 No bojaga yu bojasere yirtag#, quénaro
yure ajitiréing sayaroti fnaja. To bajiro bajigema, yu raca fiacoa
fartigliracami. To bajiro bajigirema quénaro ire réicabtorucu-
mi y# jace —inare yicami Jesus.

“Masare rijabosarucuja yu”, Jests1yire queti

27 To bajiro yicoari, ado bajiro fiagdocami Jesuis quéna:

—Buto tuoiasutiritiaja ya. ;No bajiro yiguti yu? ;“‘Cacu
rojose tamuoromi’ yigs, yare matabosaya”, yiguti yu? To baji-
ro yibetiracuja yu. Tire tamuorane vadicacu fiaja ya —yicami
Jests.

28 To bajiro yicoa, Diojuare sénicami yuja:

—Cacy, mu bojarore bajirone bajiato. Masa mure récabwo-
rajaro —Diore ire yicami Jests yuja.

To bajiro 1 yirone, 6 vecaju ocaruyucaju:

—Mau swori “Masa quénaro yure yiréicabuoato” yigs,
yicoadicaju yu. To bajiri, yiractja ya quéna, mu bajirotire
—yVi ocaruyucajt 0 vecajt.

29Tire ajirane,

—Bujo fnaromi —yicaju yua sigéri.

Gajerama:

—Angel ire flagdgé yiromi —yicama ina.

30To bajiro masa ina yisere ajicoari, ado bajiro yicami
Jests:

—“Yure yiro me”, yi ocaruyuaja ti. Muare “Ajiato” yiro,
yaja. 31 Yucuacane rojose yure yirare iabesestortcami Dios.
To bajiro 1 yistorone masare inare rojose yirotigure yirétor-
grucyja yu. To yu yirone, masare 1 rotirtigliboasere rotimasi-
betirecami 1 yuja. 32 Yuctitéroju masa yure na jajutuse sori-
ne masa fiajediro #ju fiarwcwja yu yuja. To bajiro yu bajise
suorine, “Dios macy, yu #ju flaractja mu, mu masise raca
yure ejarémoroct”, yirearama jdjara adi macaracuroana.

33To bajiro 1 yijama, “Ado bajiro siaecorucuja” yigs yica-
mi. 34 To bajiro 1 yijare, ado bajiro ire cedicama masa:

—Dios ocare masa ucamasire ti gotijama, “ ‘Rotimuor&gora-
cumi’ yiga, Dios 1 charocu bajirocabetiracumi”, yigotiaja ti. To
bajiro ti yigotiboajaquéne, ¢no yiga, “‘Rotimuoréigoracami’
yigu, Dios 1 cOagéire yure jajuturtarama ina”, yati ma? ;Nimu-
jua Dios 1 roticoari masuma fhati? —Jesure ire yicama ina.

35To bajiro ina yijare, ado bajiro cadicami Jesus:

—Y#u sworine riojo fiamasusere masiama masa, ina masi-
rtajama. Yoaro mene muare vaveoguagua yaja ya. To bajiri
yare quénaro ajitirénutusaya mua, “I yirore bajirone yirasa
mani” yira. To bajise mua yijama, rojose tamuotyjabetiriaroju
vabetiraaraja mua. Diore masimenaj#ama, rojose tamuotja-
betiriaroju Tna varotire masibeama. 36 To bajiri, mua raca yu
farone yure ajitiréinuiia, “Ire bajirone Diore masicoaruaraja
mani” yird —inare yicami Jesus.

To bajiro masare inare yigotigajanocoa, ina masibetojua
vacoari, Inare yayicami Jesus.

Judio masa Jestire ina ajitiréinubetire queti

37 Jests, jairo iaiafiamanire Tnare 1 yiioboajaquéne, ire aji-
tirinubeticama masa. 38“To bajiro bajirwaroja ti” Isaias

El Nuevo Testamento en eduria de Colombia, 2da ed. ©2010, Liga Biblica Internacional



377 SAN JUAN 12

flamasiri, T yimasire fiajare, bajicaj ti. Ado bajiro yiucamasi-
Aumi:

“Yua #ju, mure yua gotirétobosasere ajiboarine, to
yicoari, mu yiiosere iaboarine, mure ajitiréinugé
maami”, yiucamasiinumi Isaias namasiri.

39Dios 1 cdarocure ajitiréinabetironare yiga ado bajiro

ucamasinumi Isaias Namasiri quéna:

40 “Ire Tna ajitir@nubeti vaja ina masiboasere inare masi-
riojeocoaracami Dios. To bajiro 1 yise fiajare, ire
ajimasibetirearama. Riojo ina ajimasijama, rojose
ina yirtiglisere twoiasutiriticoari, teoiavasoabora-
ma ina. Yure ina sénijama, yure ina camotadicoa
tujaborotire inare yirétobosabogtja yu, yigotiami
Dios”, yiucamasifiumi Isaias fiamasiri.

41 “Cristo rétoro fiamasug& maami” Dios 1 yiiosere iacoari, to
bajiro yiucamasifiumi Isaias.

42“To bajiro bajiruaroja” Isaias 1 yiucamasire fiaboajaquéne
jajara judio masa, to yicoari ina #jara quéne sigéiri Jestire ire aji-
tirintcama 1na. To bajira fiaboarine, masa ina ajiro rijorojua,
“Jestire ajitirinura fiaja”, yibeticama ina bajirajuma, fariseo
masa, “Jesure ajitirinurare sdjarotibetirtardja mani, Dios ocare
mani buerivijure” ina yire fiajare. To bajiri Tnare giiira, “Yuare
masiroma” yird, tire gotibeticama ina. 43To bajiro yird fiari,
Dios ye rétobusaro masa yejuare rétccabtorere bojacama na.

“Yure ajitiréinemenare rojose ina tamuotajabetiriaroju inare
coaracumi Dios”, Jestsiyire queti

44 Ruyugoaro goticami Jesus:

—Yure ajitirBnurama, yu sigérene ajitirinura me yama. Y
jaca yure cOacacare quéne ajitiréinura yama. 45 Yure larama, ys
jacare quéne Tara yama. 46 Yu storine Diore masiama masa. Adi
macaracurojure vadicaju yu, “Yure ajitiréinucoari, rojose yitgja-
to” yiga. 47 Yu ocare ajiboarine yure na ajitirinubetijama, yu
me fiaja rojose timuotujabetiriaroju inare coarocama. Adi maca-
ractroanare rojose yigaaga vadicact me fiaja yama. Yure ajiti-
réinurare ina fiaro cOrone rojose tamuotyjabetiriarojt ina vabo-
rotire inare yirétobosaguage vadicaju yu. 48To bajiboarine,
yure ritccabuobeticOari, y# ocare ajitirinemenama, natusariré-
mu rojose tAmuotyjabetiriaroju varearama ina. 49 Ya masurione

twolacoari, tire gotige me yaja yu. Yu jacu yure cOacacu 1 gotiro-
tise rine gotiaja yu. 50“Y# jacu 1 rotisere 1na ajitiréingjama, ina
rijato beroju, tudirijabeticoari, y&# rdca quénaro nacoa fartgi-
rearama ina”, yimasiaja ys. To bajiri y& gotijama, yu jact yure 1
yirotirore bajirone gotiaja y&# —masare yicami Jesus.

I buerimasare ina guborire Jests i coere queti

1-3Pascua boseréimu ywa batusaroto rijoro, jére, “Yu
1 3 jacu tyju adi macaracurore yw vaveoroto mojoroaca
rayaja yuja”, yimasicoacami Jests. Simén macure, Judas Isca-
riotere, “Jesds vajanare inare ocasirucuja yu, ‘Ire fiiato ina’
yigw” yirere ire cOafiumi i, vatia gju. Jére tire masicoaiumi
Jestus. “Dios tuju vadicacu fiaja yu. To bajiri 1 taju quéna
tudiaractja ya. Rémojune, ‘No yiyamag# flaja ma. No mu
bojasere yimasiaja m#’ yure yicoadicami Dios”, yimasicoaca-
mi Jesds. Rémojune adi macaracuroanare, ire ajitiréinecana-
re, yaare maicoadicami “Muare maimasucdaja yu” yigy, ado
bajiro bajicami Jestis adi macarucurojure 1 fiatusacatiréimuri.
Tire muare gotigwaga yaja yu.
4Ywua batusafarone, vémuriigéicoari, joeado 1 sanaritore
veacami Jesus. To yicoari, 1 ruju gadarecore toallare siatucami.

San Juan 13.4-6

El Nuevo Testamento en eduria de Colombia, 2da ed. ©2010, Liga Biblica Internacional



379 SAN JUAN 13

5To yicoari, rujabajaju ocore jiocami. Jiojeo, yua guborire coe-
cami Jesus. Coecoari, toalla raca yua gaborire carocami.

6 Pedro guborire 1 coegtadone, ado bajiro ire boca yicami:

—:Yu wju naboarine, yu guborire coeguwagu yati mu?
—yicami Pedro.

7 To bajiro 1 yijare, ado bajiro ire cadicami Jesus:

—Yucuacarema mua guborire yu coesere twoiamasibeaja
mua maji. Bero tire ajimasirtardja muaa —yicami Jesus.

8To bajiro 1 yiboajaquéne:

—Yu guborire coebetiractja mua —Jestre ire yicami Pedro.

To bajiro 1 yirone,

—Mau guborire yu coebetijama, yu racaga me haractja mu
—Pedrore ire yicami Jesus.

9To bajiro1yisere ajicoari, ado bajiro ire cedicami Pedro:

—To mu yiro {inoma yu gubori rine coebesa. Y& amorire
quéne, yt rajoare quéne coeya —Jestire ire yicami Pedro.

10 To bajiro 1 yisere ajicoari, ado bajiro ire cadicami Jesus:

—Jére guacoOarirema, jediro 1 rujure coere maja. Gubori
rine coejama, quénaja. Yeri manare bajiro bajira fiaja mua. To
bajiboajaquéne sigé faami mua racagu seri cutigure bajiro
bajige —yuare yicami Jesus.

11 “ faami yure Tsirocarocu” yimasicoari, “Mua jedirone
teri mana fiajedicoa bajibeaja mua”, yuare yicami Jesus.

12Yua guborire coegajanocodari, quéna 1 veacticatiasere
saflacami Jesds. To yigajano, quéna game ejartijucodari ado
bajiro yuare goticami Jests:

—:Mua guborire yu coesere ajimasiati mua? 13 “Yuare
gotimasiog#, yua uju”, yure yaja mua. I masune faja yu. To
bajiro yare mua yijama, quénaja. Riojone yaja mua. 14 Y,
mua #ji, muare gotimasiog#é fiaboarine, mua guborire yu
coejare, m#a masu quéne, mua gamera gubori coejama, qué-
naja. 15“Yw yirore bajirone yato ina” yig#, muare yiiogé
yaja yu. 16 Namasusere riojo muare gotiaja ya: Sigé moabo-
sarimasa Namasug#é me flaami 1. T #jujuama fiamasugé faa-
mi. Sigé gaji 1 coari 1 iajama, Namasugé me flaami. Namasu-
gtijeama ire céari faami. To bajiri mua wju fiari, “Yu yirore
bajirone mu#a masu quéne gamera ejarémofla mu#a”, muare
yaja ya. 17 Y gotisere ajicoari, quénaro m#a yijama, vari-
quénarwaraja mua.

18 Mua jedirorene yige me yaja ya adirema. Yu besecana-
re, mu#are quénaro masiaja ya. Yucuwacane yu bajiroti Dios 1
goticlicati ejarwaroja ti. Ado bajiro yigotiaja ti, Dios ocare
masa ucamasire: “Yu raca baga naboarine yure isirocaroct
flaami”, yigotiaja Dios oca. 19Ti bajiroto rijoroaca muare
gotiaja yu. To bajiro ti bajiro facoari, “ ‘Rotimuoréigoracami’
yiga, Dios 1 coari flaami”, yure yiajitirinureardja mua.
20 Namasusere riojo muare gotiaja yu: Yu coarare ajitirénura-
ma, yare quéne ajitiréinarearama. No bojara yure ajitirénura-
ma, yare coacacure quéne ajitirineama —yware yicami Jests.

“Sig#t mua rdcagu yure iaterare yure isirocaracami”, Jesus 1
yire queti
(Mt26.20-25; Mr 14.17-21; Lc 22.21-23)

21 To bajiro yigoticoari bero, buto twoiasutiriticami Jests.
To bajiri quénaro riojo yuare goticami:

—Namasusere riojo muare gotiaja yu. Sigé mua racagy,
yure iaterare yure isirocaracumi —yuare yicami Jesus.

22 To bajiro 1 yisere ajicoari, y#a 1 buerimasa, ys#a masune
gamera Tacaju yua, “;Nimujuare yati?” yird fiari. 23 Yure 1
buegure buto yure maicami Jesus. To bajiri yaa batusacatire 1
tuaca barujicaju yu. 24 “‘;Nimujuare yati mu?’ ire yiséniiato”
yigw, yure sdjucami Pedro. 25To bajiro 1 yiro iacoari, Jesus
tubusaca varaacaju yu, ire séniiag:

—Yu u#ju, ;Aimujua Nati mure Iaterare isirocarocuma?
—1re yiséniiacaju y#.

26 To yu yirone, ado bajiro yure cadicami Jesus:

—Pan yosecoari, yu isigéine Naracumi yure isirocarocama
—yicudicami Jesus.

To yic6a yuja, Simén macu Judas Iscariotere, isicami 1 yuja.
27 Tire bocaamicoari, 1 barone 1 a#sujure vatia gja sajacoa ruyu-
cami Judare. To bajiro 1 bajijare, ado bajiro ire yicami Jests:

—Ma yirua teoiasere yidaya m# —Judare ire yicami Jesus.

281 rica barujicana sigiijaama to bajiro 1 yisere ajimasibe-
ticaja ywa. 29 Yua ye gdjoare coderimasu 1 hajare, “‘Boser-
mu flaro mani baroti vaja yiaya’ ire yiga yigumi Jesus”,
yitaoiaboacaju yua sigéri. Gajeyerema, “‘Maioro bajirare
gdjoa isiaya’ yiga yigami 1 yijama”, yicoacaja ya.

30Bagajano, vacoacami Judas yuja. Jére famiju facaj ti.

“Gamera iamaifna”, Jesdsyire queti

31 Judas 1 budiato bero, ado bajiro yuare yicami Jesus:

—Yucuacane, “Quénamasugé fiaami Dios 1 roticoacacy”,
yimasiroti fiaja. To bajiro yure yira fari, “Quénamasugi fiaa-
mi Dios quéne”, yimasiroti fiaja ti. 32 Diore masa ina réicebuo-
jama, yure quéne, “Ire réicubuoruarama”, yiracumi Dios. Yoa-
ro mene to bajiro yigeaga yami Dios. 33 Y riare bajiro bajira
flaja mu#a. Mua raca yoaro nacoa fiabetirligliractja yu. Yure
macaboaruardja mua. Cans judio masa gjarare yu gotimasiro-
re bajirone muare quéne gotiaja y&. “Yu varotore vamasime-
naja mua”, muare yaja ya. 34 Yucine mame rotisere muare
gotiaja y&: Ado bajiro bajilama mua: Muare y& iamaiadicato-
re bajirone mu#a quéne gamera iamaina. 35Mua gamera
famairo iacoari, “Jestiis buerimasa fiaama”, muare yiiaruara-
ma ina, masa jediro —yware yicami Jesus.

“‘Jestire masibeaja y&’ yirucaja mw”, Pedrore Jesus i yire queti
(Mt26.31-35; Mr 14.27-31; Lc 22.31-34)

36 To bajiro 1 yisere ajicoari, Jestre séniiacami Pedro:

—Yu #j4, jnojuwa vact yati ma? —ire yicami Pedro.

To bajiro 1 yijare,

—Yucuacarema yu varotojure vamasibectja muma maji.
Ado beroju yure sayaractja ma —Pedrore ire yicami Jesus.

37 To bajiro 1 yirone,

—Yu #ju, ¢no bajijare yuctacarema mu raca sayamasibe-
cuwada yu? Mu siaecoroti fiaboajaquéne, ytjua siaecoructja y
—Jestre yicami Pedro.

38To bajiro 1 yirone, ado bajiro ire cudicami Jesus:

—Socabetiboatime mu? Namasusere riojo mure gotiaja
y&: Gajabocu 1 fagoroto rijoro idiaji, “Jestire ire masibeaja
y#”, yirtctja ma —Pedrore ire yicami Jesus.

“Yu suorine Dios tujure ejamasire fiaja”, Jestis 1 yire queti
1 4 1To bajiro Pedrore ire yigajanocdari ado bajiro yuare

yigoticami Jesus quéna:

—Buto tuolarejaibeticoafia mua. Diore ire ajitir&nucoari,
ydre quéne ajitirénuna. 2 Yu jace ya vijare jairo mua naroti-
jaurifiaja ti. To ti bajibetijama, muare gotibetibogtja yu. Toju

El Nuevo Testamento en eduria de Colombia, 2da ed. ©2010, Liga Biblica Internacional



SAN JUAN 14 382

mua fNarotire muaare quénoyugs vart bajiaja ya. 3 Toju mua
flarotijatrire quénogajanocodari, quéna game vadiracyaja yt.
“Tojure yu Naro yu raca narajaro” yige muare juagt ejaracgja
yt quéna. 4 Yu vaejarotore masiaja mua. To bajiri toju vaeja-
ria maare masiaja mu#a —ywuare yicami Jesus.

5To bajise 1 yiboajaquéne, ado bajirojua ire yicami Tomas:

—Yua #ju#, mu varotore masibeaja ysa. ;No bajiro yicoari,
to varia maare masirtarada ywa? —Jestre ire yicami.

6 To bajiro 1 yirone ado bajiro ire yicudicami Jests:

—Yune fiaja varia maare bajiro bajigama. Yu saorine Dios
tajure ejare naja ti. Yu sworine riojo namasusere masire fiaja
ti. “Ina rijato beroju tudirijabeticoato” yigs, Dios 1 catisere
masare inare isigé naja yu. To bajiri, yure ajitiréinura rine yu
jacu tajure ejarwarama. 7 Yare maa masijama, yu jacare queé-
ne ire masiruardja mua. Yure ara fari, “I jacare masiaja yua”,
yimasira#ardja mua —yuare yicami Jesus.

8To bajiro 1 yirone, ado bajiro ire yicami Felipejaama:

—Yua #ju, mu jacure yuware iofia m#. To mu yicOarojs,
“Riojo gotiami yware”, yimasirwardja y#a yuja —Jestre ire
yicami Felipe.

9To bajiro Felipe 1 yijare,

—Tirémyjune mua raca fiacoa swoadicaju yu. ;No yigh to
y& bajiboajaquéne yure famasibeati mu maji? No bojagu yure
fagfima, yu jacure iag#é flaami. To bajiri, “Mu jacure yuare
iofna”, yibeticbafia mu. 10 “Yu jacu racane fiac6aja yu. I quéne
y& raca fiaami”, muare yaja ys. Tire ajicoari, ; “Riojone gotia-
mi”, yare yibetimasucoati mua, yure ajitirinura? Muare yu
gotirligliserema y& masune y# teoiase mere muare gotiaja ys.
Y jacy, yu rdcane facoariigligé 1 yise fiajare, jediro yicoadi-
caju yu. 11 “Yu jacu racane faja yu. T quéne yu racane fiaami”
yu yisere yure ajitiréinuna. Yu gotisere ajicoaboarine yure
mua ajitiréinabetijama, Taiafiamanire ys yiioadirtiglicatire
tuoiacoari, yure ajitiréinufia mua. 12 Namasusere riojo muare
gotiaja yu: No bojagu “ ‘Rotimuoréigéracumi’ yiga, Dios 1 coa-
ri flaami” ywre yiajitirinugéima, yu yirore bajirone yiracumi.
Yucuacane y jact te vaguagh yaja yu. Dios ta yu tudiajare,
falafiamani ys yilocati rétobusaro iaiaflamanire yilorawaraja
mua quéne. 13 Yure ajitiréinara nari, giiimenane sénirtigiima
mua. To bajiro mua yijama, no mua bojasere mua séniro coro-

“e

ne muare isirigliractja y4, “ ‘Quénamasugé fiaami’ yu jacure
yimasiato ina” yiga. 14 Yure ajitiréinura fiari, gliimenane yure
mua sénijama, no mua sénirore bajirone muare cudirtctdja yu
—1 buerare yuare yicami Jestus.

“Espiritu Santore coarucumi Dios”, Jestis 1 yire queti

15To bajiro yigajanocoari, ado bajiro yware goticami
Jesus quéna:

—Yure mu#a maimasucoajama, yu rotisere cudiraaraja mua.
16To bajiro mua yijama, yu jacure ire sénirtacuja yu, “Yure
navasoarocure ire coato 17 yigu. I coaroca fiaami Espiritu Santo
riojo gotiga. Mua raca nacoarligiracumi, muare yirémogs.
17 Diore ajimena Dios 1 coag# Espiritu Santore masibeama ina.
To bajiri ina usurijure ire sdjarotimasibeama. Mua raca 1 faja-
re, ire masira fiaja meama. Mua usurijure facoartigiracami.

18 Vaguagu yaja y&. Mua raca fag# vadiracgja ya quéna.
19 Yucuacane vaguagua yaja yu. To bajiri yure ajimenama,
yure iabetirsarama. Mua raca yu nariiglirotire masiraaraja
muama. Y rijato bero quéna game caticoarocu yu fiajare mua
quéne, yure ajitiréinura, mua rijato beroja quéna game cati-
cOari nacoartiglireardja maa quéne. 20 Yu jact raca fiacoaja
y&. Mua riaca quéne facdaja ya. Muajaa quéne, “Yu racane
flacoaja mua” yu yirore bajirone, yu tudicatirirému, “Socu
mene yiyumi Jesds”, yimasirearaja mua yuja. 21 Yu rotisere
cudiguma, yure maigé naami. Yare maigéirene ire mairacami
y jact quéne. Yu quéne ire mairacuja yu. Ire maicoari, 1 raca
fiagt ejaracyja yu. To yu bajiro yure iabetiboarine 1 racane yu
flasere “Masiato” yigh ire rotiracgja yu —yware yicami Jests.

22 To bajiro1yisere ajicoari, Judas Iscariote me, gdji Judas
vame cutigy, ado bajiro ire séniiacami:

—Yua #j4, Jno yiga gajerare inare yiiobecune, yua rirene
yuare yiioractada mu? —Jesure ire yiséniiacami Judas.

23 To bajiro 1 yirone, ado bajiro cadicami Jesus:

—No bojara yure maira, yu gotisere ajitirinurearama. To
bajiri yu jaca inare mairacumi. To bajiri ya quéne, yu jacu
quéne, ina tu fiard vadireardja yua. 24 No bojags yure maibe-
cama, yu gotisere ajitirinubecami. Muare yu gotisema yu
masune y# tgoiarujeose mere muare gotiaja ya. Yu jacua yure
coacact 1 gotirotisere gotiaja y#.

25 Maji mua raca fiag fari, tire muare gotiaja yu. 26 Yure
navasoarocure, Espiritu Santore ire coaracumi yu jaca. Naje-
diro muare yu gotiadicatire, “Masiritiroma” yig#, muare eja-
rémoruwcumi —yuare yicami Jesus.

27 Gajeye quéna ado bajiro yuare goticami Jests:

—Muare vare gotigeagt yaja yu. Muare yu rijabosaroti fiaja-
re, Dioraca quénaro narwaraja mua. Yare ajimenajsama, “Ado
bajiro mani yijama, quénaro fiarearaja mani” yiboarine, Diora-
ca quénaro hamasibetirtarama. To bajiri, teoiarejaibesa mua.
To bajicoari, giiibesa. 28 “Vaguagt yaja yu. To bajiboarine mua
raca fiagé vadirtcyja ya quéna” yu yisere ajibu mua. Socara
mene ydre mua maijama, “Yu jacu tgjure vaguags yaja yu” ya
yisere ajicari, quénaro variquénaboriardja mua. I fiaami yu
rétobusaro fiagét. 29 Y bajiroto rijoro tire muare gotiaja ys. To
bajiri to ti bajiro facoari, butobusa yure ajitiréinuraaraja mua.

30 Gajeye jairo muare fiagorémobetiractja yu. Diore aji-
menare rojose yirotigs, vatia #ju, jére vadicoagumi. To baji-
boarine, yure rotimasig& me fiaami ima. 31 Y jacu 1 rotirore
bajirone yaja yu. To bajiro yu yisere iacoari, “I jacare maigé
masune fiacOaami”, yimasirsarama masa —yuare yicami
Jests.

To bajiro yigajanocdari,

—Ita. Vajaro mani —ysare yicami Jesus yuja.

“Yyebu hamasuribure bajiro bajigu fiaja”, Jesds 1 yire queti

1 —Yyebu fiamasuribure bajiro bajiga fiaja yu. Tibure
1 5 iatirinugéire bajiro bajige flaami yu jacw. 2To bajiri
tibu rujuri ti rica manijama, jasurereacoaracumi. Ti rica cuti-
jama, quénaro iatiréinaracumi. “Jairobusa rica cutiato” yigs,
sinirirwjurirema, tire bejareacéaracumi. 3Rica cuti rujurire
bajiro bajira fiaja mua, muare yu gotimasiosere ajitirénura
fiari. To bajiri y& jacua suorine jére rojose mana facoadicaju
mua. 4 Quénaro yu raca facoariigima mua. To bajiro mua
bajijama, mua racane fiacoartigliracygja yu. Yyebu ruju tibuju-
re ti tuyabetijama, rica manoja ti. To bajirone bajirwaraja
mua. Yu raca mua fabetijama, quénase yimasibetiraaraja
mua yuja.
5Yu fiaja wyebure bajiro bajigama. Tibu rujurire bajiro
bajira fnaja mua. No bojara yu raca flarama, ina raca yu naja-

re, quénase rine yiretarama ina. To bajiro ina bajijama, jairo
rica cutirare bajiro bajira fiar#arama ina. Y& manijama, ina
masurione Dios 1 favariquénasere yimasibetirtarama ina.
6 No bojagu yu raca fiabecurema ire rocacoargcuami yu jact.
Sinirirejure amicoari, jeameju tiarocagure bajiro ire yicoaru-
cami yu jacu.

7 Yu racane fiacoari, muare yu gotimasiosere masiritibeti-
coOari, mua bojasere yure mua séniro corone muare isiractja
yta. 8 Quénase rine mua yirtiglisere acoari, ya jacare quénase
ire yiricubuorwarama masa. To bajiri, “Jestre ire ajitiréinura
faama”, muare yimasiraarama ina. 9 Yu jaca yure 1 mairore
bajirone muare quéne maiaja yt. Y& maira fiaja mua. To bajiri
quénase rine yirliglina mua, y& bojarore bajirone yira. 10 Yu
rotisere mua cudirigiijama, y& maira fiartigiraardja mua. To
bajirone yaja y& quéne. Yu jacu yure 1 rotisere cudirtigliaja yt.
To bajiri yare mairfigliami y# jacs.

11 “Yure bajirone quénaro variquénaro fiato ina” yigu
muare gotiaja ya. 12 Ado bajiro muare rotiaja ya: Muare yu
maiadicatore bajirone gamera maifia mua. 13 Sigé 1 babare
maig# Nari, 1 rijabosajama, tijaa faja iamasuse gamera mai-
reayema. 14Yw rotirore bajiro mua cudijama, ya babara
flarearaja mua. 15 To bajiri, “Yure moabosarimasa fiaja mua”,
muare yibeaja yu yuja. Moabosarimasama ina #ju 1 yisere
masimenama na. “Yu babara fiaja muaa”, muare yaja y& yuja.
Jediro yu jacu yure 1 gotiadicatire muare gotimasiocoadicaju
yu. To bajiri yu babara fiaja mua. 16 Yure besecana me fiaja
muama. Ydjua muare besecaju yu. “Quénase rine yato ina”
yigh, muare besecaju y&. To bajiro mua yijama, gdjera muare
facOari, muare ajicOari yure ajitirinurs#arama ina quéne. To
bajiri Dios 1 catisere cetort#arama ina quéne. To bajiri, quénase
mua yijama, yare mua sénirore bajirone muare isiracami yu
jacua. 17 Ado bajiro muare rotiaja ys: Gamera iamaifia mua
—yuare yicami Jesus.

“Diore ajimena, muare iatudirsarama”, Jests 1 yire queti

18 Quéna ado bajiro yuare gotimasiocami Jesus:

—Diore ajimena muare ina iatudijama, “Ywa rirene atudi-
ra me yirama ina. Jestre quéne ire iatudicoadicama ina”,
yiteolamasiraardja mua. 19Diore ajimenama, inare bajiro

twolarare maiama ina. To bajiri inare bajiro mua twoiajama,
muare quéne maiboriarama ina. Diore ajimena raca mua
flarore muare besecaju yu, “Twoiavasoacoari, yure ajitiréing-
rajaro” yigua. To bajiri muare iatudiama Diore ajimena yuja.
20 Muare yu gotisere masiritibesa mua: “Moabosarimasuma,
Namasugé me faami. Yjajeama hamasuga naami ima” yigy,
muare gotibu yu. Diore ajimenama, mua #jure, yure rojose
yisstyartigiiama. To bajiri m#are quéne rojose yisayartarama.
To bajiboarine twoiavasoacoari, yu gotimasiosere cudirtigiia-
ma. To bajiri muare quéne muare cudirearama. 21 Yure coa-
cacure quéne masibeama Diore ajimena. To bajiri yure ajitiré-
nura mua Najare, muaare quéne rojose yissyargarama ina.

22 Masare gotimasiog# ya vadibetijama, “Rojose yira fiaja
mani. Dios 1 rotiriarore bajirone cadibeaja”, yimasibetiboria-
rama, Diore ajimena. Inare yu gotimasioro bero fiajare, “Rojo-
se mana fiaja”, yimasibeama ina yuja. 23 No bojara yure iatu-
dira, yu jacure quéne iatudira yama ina. 24 Ina iaro rijorojua
Dios 1 masise raca iaiahamanire y# yiiobetijama, “Yuare Dios 1
masise raca iaiafiamanire 1 yiiobetijare, ‘Dios 1 coari, Cristo
flaami’ ire yimasibeaja ywa”, yiboriarama ina. Dios 1 masise
raca iaiafiamanire ys yiloro iacana naama ina. Tire Tacana
flaboarine ina iatiréinubeti vaja rojose inare fiacda fiaja. To
bajiri, yure Iateama ina. Yu jacure quéne ire teama ina.
25 Dios ocare masa ina ucamasire ti gotirore bajirone bajiaja
ti yuja, yucurirema. Ado bajise gotiaja ti: “Nie manone yure
iateama 1na”, yigotiaja ti —yware yicami Jests.

26 To bajiro yicoari, gajeyere quéna ado bajiro yuare goti-
masiocami Jesus:

—Dios 1 coag#t Espiritu Santore socabecure muare coars-
chja yd, ya gotimasirtiglisere “Ajimasiato” yigs, muare ejare-
morocure. 27 Yu gotimasiostorojune yu racane facoadicaju
mua. To bajiri, y& gotimasiocatire ajicana fiari, Taiaflamanire
y# yilocatire Tacana nari, masare gotimasiomasirtaraja mua
—yuare yicami Jests.

1 1 Quéna ado bajiro yuare gotimasioriituacami Jesus:

6 —“Yure ajiquejeroma” yigw, adire muare gotiaja y:
2 Dios ocare mani buertiglirivij# mua fiarore muare bucoarua-
rama 1na. To bajiro yicoari muare siardne, “Dios 1 bojasere
bajiro anoare ire siabosaja mani”, yitwoiaboarwarama ina.

3 To bajiro Ina yijama, yare quéne, y& jacare quéne masimena
flari, yirearama ina. 4“‘“To bajiro masune bajirwaroja ti”
yiquida1Jesus’ yiteoiamasirdjaro ina” yigs, muare gotiaja y#.

Espiritu Santo i ejarémorotire Jests i gotimasiore queti

Rémojure muare gotiswogu, muare gotibeticaju yu maji, “ina
raca fiaracyja ya maji” yiga fiari. 5 Yure cOacacu taju vaguagsa
yaja y& yuja. To y& bajiboajaquéne, “;Noju vaguags yati mu?”,
yure yisénilabeaja mua. 6 S€nilamenane, muare y yigotisere-
ne tuoiasutiritiaja mua. 7 To bajiri, riojo muare gotiaja yu. Yu
vacoajama, muare quénarsaroja. Yu vabetijama, muare ejaré-
morocy, Espiritu Santo mua raca flagé vadibetibogumi. Yu
vajama, ire cOartcyja yu. 8 Espiritu Santo 1 vadijama, 1 ejaré-
mose raca, “Riojo manire yiyumi Dios. Rojose yira fiaja mani”,
yimasirsardma masa. I ejarémose rica quénase masune yirere
masirtarama ina. Gajeye quéne, 1 ejarémose raca ado bajiro
twolamasirearama masa: “Diore mani cudibeti vaja rojose
tamuotujabetiriaroju manire coartcami Dios”, yimasiraarama.
9Ywure ina ajitiréinubeti vaja rojose tamuotwjabetiriaroju ina
varotire Espiritu Santo 1 ejarémose raca masirtarama. 10 Yw
jacu 1 flarojure yu varoti ti Najare, yure iabetiraaraja mua. Yu
jacu ta acoari, ya coagé Espiritu Santo 1 ejarémose raca, “Queé-
naro riojo yiga nailumi”, yimasirearaja mua. 11 “Masare rojose
yirotigure vatia sjure rojorojg, rojose tamuoato” yigh, ire y
coarotire Espiritu Santo 1 ejarémose raca masirearaja mua.

12To bajiro yigajanocoari, ado bajiro yuware yigotimasio-
cami Jestus:

—Jairo muare yu gotiroti fiaboaja ti. To ti bajiboajaquéne
yucane muare yu gotijeocOajama, ajimasimenaja mua maji.
13 Dios 1 coagit Espiritu Santo mua ta ejacoOari, 1 ejarémose
rica riojo masu ajimasijeoruardja mua. I sigéi T ejarémose rine
bajibetirtaroja. Y& jaca 1 rotise raca ejarémorsacumi. To
yicoari, “Ado bajiro bajirwaroja” 1 yise raca ajimasiruaraja.
14 To yicoari, mua raca yu yihartgiicatire mua ajimasirotire
muare ejarémoracuami Espiritu Santo, “‘Jests, quénamasug
flaami’ ire yiricubuoato ina” yigu. 15 Najedirone yu jaca yure
1 rotirore bajirone muare gotiaja y& quéne. To bajiri, “Mua
raca yu yiadicatire muare gotimasiortcami Espiritu Santo”,
muare yiba yu —yuare yicami Jesus.

16 To yigune, quéna ado bajiro goticami Jesus:

—Yucune yt jact teju vagaagt yaja ya. To bajiri yure 1abe-
tiraardja mua. To bajiboarine quéna yoaro mene yure iacoa-
raardja mua —1 buerare yuare yicami Jesus.

“Twolasutiritira iaboarine, variquénaruaraja mua”, Jesus 1
yire queti

17 To bajiro 1 yisere ajicoari, sigéri 1 buerda, ado bajiro
gamera yiséniiacaju yua:

—¢No yire tinire yigsa yati 1? —gamera yicaju yaa. —“Yu
jaca tuju vaguags yaja yu. To bajiri yure iabetiraardja mua.
To bajiboarine quéna yoato mene yure acOarwardja mua”,
manire yami —gamera yicaju ywa. 18 —“Yoato mene yure
farsardja” manire 1 yijama, ;no bajiro bajira yati? “Tire yiga
yami”, yiajimasibeaja mani —gamera yicaju yua.

19To yua yinharone, “Yure séniiartama ina”, yimasicoaca-
mi Jestjueama. To bajiri ado bajiro yuare yicami:

—“Yoaro mene yure iabetiroana yaja mua. To bajiboarine
quéna yoato mene yure iacoartardja mua”, muare yiba yu. To
bajiro yu yiserene, ;jmtta masune gamera séniiati maa? 20 Rio-
jo Namasusere muare gotiaja yu. Taoiasutiritira fiari, otirearaja
mua. Diore ajimenama, variquénarsarama ina. Muama, taoia-
sutiritira flaboarine yoaro mene quéna variquénacoarsaraja
mua. 21 Adire bajiro bajirwaroja ti: Sigé romio, macu cutigoa-
g0, teoiasutiritigomo so, “Josari tamuorgocoja” yigo. So mact
cutiro berojuma, tire twoiasutiritibecone, variquéna masirio-
cdagomo so. 22 Tire bajirone mua quéne yucuarema tuoiasutiri-
tiaja mua. To bajiboarine quéna muare iagé vadiracgja yu.
Yure Tacoari, buto variquénartsaraja mua quéna. To bajiro mua
variquénasere gaji, “Variquénabeticoafia mua”, yibetiracuami.

23 Tiréimu ti ejarone yuja, fiiejueare yure séniiabetiraaraja
mua yuja. Jére masicoarwardja mua. Riojo namasusere muare
gotiaja yu: “‘Rotimuoréigéracumi’ yiga, Dios 1 coari fiaami”
yure yiajitirinurd fiari, yu jacure mua sénijama, mua séniro
corone muare isiracumi. 24 “Jesdre ajitiréinura naja ywa”,
yisénibeticaju mu#a maji, yu jacare. Ado beroma yuja, “Jesure
ajitirinura fiaja ywa”, yiséniriglinia mua. To bajiro mua yija-
ma, muare isirecami y# jact, “Quénaro variquénato ina” yigsa
—yuare yicami Jests.

“Rojose yure ina yiboajaquéne, rojosere yibeticoari, Dios 1
bojasejuare yicoadicaju”, Jests1 yire queti

25 Gajeye quéna ado bajiro yuare yigoticami Jests:

—Muare yu gotijama, gotimasiore rdca muare goticoadica-
ju yu maji. Bero muare yu gotijama, gotimasiore raca me
muare gotiracyja yu. To bajiro yu jaca yere muare yu gotijare,
quénaro ajimasiraardja mua. 26 Yu jacu tajw yu tudiejato
berone, “Yuare sénibosaya m#”, yure yibetiraaraja muaa. Mua
masune, y# jacure gliimenane, “Jestre ajitiréinurd fiaja yua”,
ire yisénirtigiraardja mua. 27 Muare maiami yu jacu, yure
mua maijare. “Dios 1 coari iaami” mua yiajitiréingjare, muare
maiami 1. 28 Y# jacw tu fiari, adi macarucurojure vadicaju ys.
To bajiri adi macartctaroanare vaveocoaractja ys, quéna yt
jacw ta tudiace —yware yicami Jesus, 1 buerare.

29To bajiro 1 yisere ajicoari ire cadicaju yaa yuja:

—Yucurema gotimasiore raca me, mu gotisere quénaro aji-
masiaja yua yuja. 30 “Najediro masigé fiaja mu”, yilamasiaja
y#a yuja. Muare yua séniiaroto rijorojune jére ywa sé€niiarotire
masicoaja mu. To bajiri, “Dios ta vadiri faja m#”, mure yiaji-
tirinwaja yuaa yuja —Jestre ire yicaju ywa.

31 To bajiro ywua yijare, ado bajiro yaare cudicami Jests:

—:Socara mene, “Quénaro mure ajitiréinuaja yua”, yure yati
mua? 32Riojo muare gotiaja yu: Yucune yure camotadijedicoa-
raaraja mua. To bajiro mua bajiboajaquéne, sigéine nabetirucu-
ja yu. Yu racane fiacoa fiarwcami yu jack. 33Ti jediro muare
gotiaja yu, “Yure ajitiréinucoari, quénaro nacoarwaraja mua”
yiga. Adi macaracuroana, Diore ajimena, rojose muare ina yija-
re, rojose tdmuorwaraja mua. To bajiboarine, twoiatimama:
Masa rojose yure ina yiboajaquéne, rojose yibeticoari, Dios 1
bojasejuare yicoadicaju yu. To bajiri, m#a quéne yure bajirone
yimasirtardja muaa —yuare yicami Jesus, 1 buerare.

I buerimasare Diore Jestis i sénibosare queti

1 1To bajiro yicodari bero, 6 vecajuare ilamuocoari, ado
7 bajiro yicami Jests:

—Cacy, mu tyju yu tudiaroti mojoroaca ruayaja ti yuja.
Masa, “Quénamasug# naami” ydre ina yimasirotire yigs, eja-
rémona. To bajiro mu yijama, yu suaorine, “Quénamasugi

flaami”, mure quéne yirwarama Ina. 2Mua mact naja ys.
“Masare fiajedirore rotimasiato 1” yiga ydre coacaja mu. Mu
suorine yure ajitirénura, “Ina rijato bero quénaro catijedicoa
farfiglirdjaro” yiga yure c6acaju mu. 3 Ado bajiro bajiama ina
tudirijabetirere cuorama: Dios fiamasugéire, mure masiama.
To yicoari, mu roticOacacuare quéne yure masiama.

4 Adi macaracuroja yu faro, yu suorine quénase mure
yiricabsocoadicama Tna masa. Yare mu yirotiriigiiro corone
jére mure yibosagajanoaja yu. 5 Adi macarucuro ti ruyuaroto
rijorojune mure bajirone réicubuo ecogu flacoadicaju yu. To
bajiri, mu tuju yu tudiejaro, quéna yure ina yiréicubuorotire
yigy, yure yirémona ms.

6 Yu buerimasa mure ajimena raca ina fnarore mu besecana
fama. Inare besecdari, yure isicaju mua. To bajiri yu suorine
mure masiama ina yuja. Mu yara facoéari, mu ocare cudira
flaama. 7 To bajiri jediro y& gotimasiose, to yicoari, iaiafiama-
ni yu yiiosere iacoari, “Dios sworine yami”, yimasiama ina.
8 Mu ocare yure mu gotiroticatore bajirone inare goticoadica-
j& yw. Tire ajicoari, “Dios ta vadiri, Dios 1 coari iaami”, yure
yimasiama ina yuja.

9 Mure inare sénibosaja y&. Mure ajimenarema inare mure
sénibosabeaja yu. Yure mu isicana fiajare, sénibosaja ys.
10 Yw yara fiard fiari, ma yarane fiard bajiama. Ina suorine
yure quénase yiréicabtoama masa.

11 Yucuacane mu raca niagé vaguags yaja y&. To bajiri adi
macartctrore vaveoact yaja ys yuja. Yure ajitiréinarama, adi
macartcuroju tujacéara yama ina. Cacs, rojose yiga me naja
mu. Mua masise, yare mu isicati racane anoare inare Iatirénu-
fia. Cojoro coro tuoiara fiaja mani. Manire bajirone ina quéne
“Sigtire bajirone tuoiato ina” yigw, inare Tatiréinufa. 12 Adi
macargcarojare ina raca nag#é yu yimasirotire yare mu isicati
fiajare, quénaro inare iatiréinucoadicaju ya. “Sigé& rojose
tamuotyjabetiriaroju vatomi” yige quénaro inare iatiréing-
coadicaju yu. To bajiboarine sig# fiaami rojose tAmuotujabeti-
riaroju varoct. “To bajiro bajirtaroja” mu yicatire masa ina
ucamasicati ti goticatore bajirone yige bajirecami ima.

13 Yucuacane mu tu vagaagh yaja y& yuja. Adi macaracs-
rojure Nag#é maji adire mure séniaja yu, “Yure ajitiréinura, yu
variquénarore bajirone ina quéne quénaro variquénajedicoa-

toina” yiga. 14 Anoa yu buera, yure mu gotiroticatire ajicoari
teoiavasoacana fiaama ina. To bajiri mure ajimena ina taoiare
bajirone taoiabeama ina yuja. Yure bajirone twoiara fniama. To
bajiro bajird ina fiajare, inare iateama masa, mure ajimena.
15Yure ajitiréinurare, “‘Mure ajimena raca vatoaja fhabeti-
cOato 1na’ yigs, inare juacoasa m#”, mure yibeaja ya. Ado
bajiroj#ta mure séniaja y&. Quénaro inare yirémona, “Vatia
gjure ire cadiroma ina” yiga. 16 Mure ajimena ina taoiarore
bajirone twoiagé me fiaja y&. To bajiri, yure ajitiréinura quéne,
mure ajimena ina twoiarore bajiro twoiard me fiaama ina.
17 Riojo fiamasuse fiaja ti m# oca. To bajiri yure ajitiréinurare
inare yirémofia m#, m# ocare “Quénaro ajimasiato ina” yigs.
Mu ocare ajimasicOari, “Quénase rine yird fiato” yigs, inare
yirémofia. 18 Mure ajimena vatoajure yure cOacaju mu. Ya
quéne, to bajirone mure ajimena vatoajure yure ajitiréinurare
inare cOaguagu yaja yu. 19 “Yu bajirotire m# tuoiacatore baji-
rone bajiruaroja ti”, mure yaja yu, “Yu st#orine quénase inare
ejarwaroja” yimasigé nari. To bajiro mure yaja yw, “Yure
facoari, ‘Dios ocare socabetire Jests 1 cadirore bajirone cudi-
rasa mani’ yato ina” yige —yicami Jests, Diore sénigi.
20 Gajeye ado bajiro Diore sénicami Jesus:

—Yu rdca fiacoari, yure ajitiréinura rirene inare sénibosag
me yaja yu. Anoa ina gotimasiose ti fiajare, “Gajera quéne, yure
ajitirinurearama” yigs, inare quéne sénibosaja yu. 21 “Yure
ajitirinura najediro sigéire bajiro fiato ina” yigs, mure s€niaja
y#, to yicOari, “Mani raca quéne fiacoa nato ina” yiga. Cacy, ya
raca fiaja mu. Y& quéne, mu raca iaja. To mani bajirore bajiro-
ne sigéire bajiro ina flasere bojaja y#. To bajiro ina bajiro facoa-
ri, “Soctt mene Dios 1 cOari nahumi Jests”, yituoiavasoaruara-
ma masa. 22“‘Dioraca fiaami’ masa yure yiréicabuoato” yigs,
yure ejarémoadicaju mu. To bajirone yure ajitiréinarare quéne,
yure mu ejarémocatore bajirone inare ejarémortctja yi, masa,
inare acoOari “‘Dioraca fiaama’ inare yiréicabuwoato” yiga. To
bajiro inare yiractja y&, mani bajirore bajirone, “Sigéire bajiro
fato ina” yigw. 231na raca nartigiiaja ya. Mu quéne, yu raca
farfigliaja mu. To bajiri sigéire bajirone twoiarwarama ina. To
bajiro ina bajiro Tacoari, “Dios 1 c6arine fiafiumi Jesds”, yimasi-
raarama masa. “I macure 1 mairore bajirone inare quéne maia-
mi Dios”, yimasirearama masa.

24 Cacu, yure ajitirénura yare mu isicana faama ina. To
bajiri yu raca ina fiarotire bojaja y&, mu raca yu rotiflarore
“Tarajaro ina” yigu. To bajiri, mu rica yu rotisere iacoari, “Adi
macartcuro ti ruyuaroto rijorojune Jesire maicoayumi Dios”
ina yimasirotire bojaja y&. 25 Cact rojose yige me fiaja mu.
Maure ajimenama, mure masibeama ina. Yuma, mure masiaja
y#. Anoa yu buerd quéne, “Dios 1 céarine fiaami”, yure yima-
siama ina. 26 “Ado bajiro bajiga fiaami Dios”, inare yigotima-
siocoadicaju yu, yure ajitiréinarare. To bajirone inare gotima-
siocOaja yu maji, yure ma mairore bajirone “Gajerare maiato
ina” yigs. To yicoari, “Ina raca yu Nacoa fiarfiglirotire masiato
ina” yige to bajiro yure ajitirinurdre inare gotimasioaja y
—Diore ire yicami Jesus.

Jestire ina fiare queti
(Mt26.47-56; Mr 14.43-50; Lc 22.47-53)

1 1To bajiro Diore Jests 1 yiséniro bero, Cedrén vame
8 cuti cora gajejacatwaju vacaja yua, 1 raca. To vanane,
olivo vame cutisere oteriavesejure jiacaju yaa. 2 Tocaracajine
ti vesejure réjacaju yra. To bajiri Judas, Jestire iaterare isiro-
cacact quéne, yaa raca r€jartiglicact fnari, tojare quénaro
masicami. 3 To bajiri ti vesere masig# fiari, surarare, to yicoa-
ri, Diore yir&icubuoriavi coderimasare timato ejacami Judas.
Paia wjard, to yicoOari, fariseo masa ina cdariard fiacama.
Jariaserine besu cwocama ina. Sigéri siabusuoriari, gajera
yure yirtardma” yigoticacu fiari, inare bocagwacami Jesus.
Inare bocacoari ado bajiro inare séniiacami:

—;Nimure macati maa? —inare yicami Jesus.

5To bajiro 1 yirone,

—Jests Nazaret macagure macaja ywa —ire yicadicama ina.

To bajiro ina yirone,

—Yune fiaja —inare yicadicami fjaama.

Judas, Jesure iaterare gotiyirori quéne ina raca fiacami.
6 “Yune fiaja yu” Jesus 1 yirone, judavéjacoacama ina. 7 To
ina bajirone, inare tudiséniiacami Jests:

—;Nimuare macara bajiati maa? —inare yicami Jesus.

To bajiro 1 yirone,

—Jesuds Nazaret macagare macaja yea —yicama ina.

8To bajiro ina yisere ajicoari:

—“Yune fiaja y&”, jére muare yibs y&. Yurene mua macaja-
ma, yt radcanare inare varotiya maji —inare yicami Jesus.

9To bajiro 1 yijama, “‘To bajiraaroja ti’ 1 yigoticatore baji-
ro bajiato” yige yicami. Ado bajise Diore ire yicami: “Cacy,
yure mu isicanare quénaro inare iatiréinacoadicaju yu, ‘Sigé
bajiyayiromi’ yige”, yicami Jesus.

10 Jestire ina fiiarwaro facoari, 1 jariasere yoveacami Pedro.
Tiasene paia #jt fiamasugtire moabosarimasure, Malco vame
cutigure riojojacatwaga gamorore ire jatarocacoacami Pedro.
11 To bajiro 1 yijare, ado bajiro Pedrore ire yicami Jesus:

—Ma4 jariasere tudisuacoafia quéna. Rojose yt tamuorotire
yu jaca 1 bojacatire, “Tamuorwabecumi”, ;yure yiboatime
mu? —Pedrore ire yicami Jests.

Ands ya viju Jestire ina amiejare queti
(Mt 26.57-58; Mr 14.53-54; Lc 22.54)

12To bajiro1yirone surara, ina s#j raca, Diore yir&cubuoria-
vi coderimasa quéne Jestire fiiacama ina. Ire fiacoari, T amo-
bearire siacama ina. 13 To yicoari, Ands ya viju ire amicoaca-
ma 1na yuja. Caifés Gimafiica fiacami Ands. Ti cémare paia uju
namasugé flacami Caifés. 14 Caifas fiafiuju: “Ire mani siabetija-
ma, mani flaro corone siajeocOarsarama ina romano masa. To
bajiri manire rijabosagure bajirone bajiato 1”, yigotiri fafiuju 1.

“Jestre masibeaja yu”, Pedro i yire queti
(Mt 26.69-70; Mr 14.66-68; Lc 22.55-57)

15Pedro raca, Jestire ina amivato suayacaju yua. Paia sju
flamasugéire quénaro 1 masigé fiacaje ya. To bajiri josari
mene paia #ju ya vi ta biberiasaniro rétosdjacoacajt.
16 Pedrojuama ta biberiasaniro suyarojwajune sajabecune
tujacoacami. To bajiri paia #ju Namasugéire masigé fiari, ta
biberiasanirore coderimaso raca fiagogé tudibudicoacaju yt.
To yicoari Pedrore ire jisdcaju ya. 17 To corone ta biberiasa-
nirore coderimaso, Pedrore ire séniiacamo so:

— ¢ Jests buerimasa racags me fiati m&? —ire yicamo so,
Pedrore.

To so yirone,

—1 me fiaja yu —sore yicami Pedro.

18Ti usajare, paia uju iamasugére moabosarimasa, Diore
yirticubsoriavi coderimasa quéne jea riocdari, siimafiacama
ina. Pedro quéne ina raca stimafacami.

Paia uju Namasugi, Jestire i séniiare queti
(Mt 26.59-66; Mr 14.55-64; Lc 22.66-71)

19 Jestire ina amiejaro, iacOari, paia #ju# Namasug#, ado
bajiro ire séniiafiuju:

—:Nocaracu fiati mu buera? ;Nie {inire inare gotimasiorti-
gliati mua? —ire yiséniiafiuju 1, Jesure.

20To bajiro 1 yijare, ado bajiro cadiyuju Jesus:

—Masa iaro rijorojua gotistoadicaju y#, Diore yiréicabuo-
riavijure, to yicOari, 1 ocare mani buertigiirivirijure quéne.
Disejuane yayioroaca yu gotimasiore maja. 21;No yiga
ygjuare séniiati mua? Yure ajicanajuare inare séniiaiasaque.
Yu gotirtiglicatire mure gotirtardma ina. Tire masirdma ina
—Iire yiyuju Jesus, paia #ja iamasugére.

22 To bajiro Jests 1 yisere ajicoari, sigi, Diore yiréicabuo-
riavi coderimasu Jestis riogare jayuju. Ire jacoari,

—To bajiro mu yicadijama, paia #j& Namasugtre ire récu-
buoga me yaja mua —Jesure ire yiyuju Diore yir&icabuoriavi
coderimast.

23 To bajiro 1 yirone, ire cudiyuju Jesus:

—Riojo me yu yijama, “Ado bajiro yaja mu”, yure yigotiya
m#. Riojo yu yiboajaquéne, sno yigu yure jati ma? —ire yiyu-
ju Jesus.

24 To bajiro ire yiséniiacoari bero, ire ina siarere jojioroti-
becune paia #ju iamasug# Caifds vame cutigu tujuare Jestre
coafiuju Anés.

Quéna, “Jestire masibeaja yu”, Pedro i yire queti
(Mt26.71-75; Mr 14.69-72; Lc 22.58-62)

25To ina yifiaro {inone jea stimacda fiacami Pedro. T rica
jea stimafiara ado bajiro ire yiséniiacama ina:

— I buerimasu me fiati ma quéne? —ire yiséniiacama ina.

To bajiro ina yirone, —Bajibeaja. T me fiaja ya —yicami
Pedro.

26To bajiro 1 yirone, sigé paia sjure moabosarimast
Pedrore ire séniiacami:

—Olivo vame cutisere oteriaveseju, 1 rdca mu faro, mure
famu yu# —ire yicami. I fiacami Pedro 1 gdmoro jatacacu.

27 To bajiro 1 yiséniiasere ajicoari,

—1 me fiaja yu —yicGacami quéna Pedro.

To bajiro 1 yiririmarone, gajaboct fiagocdacami yuja.

Pilato tuju Jestre ina Amiejare queti
(Mt27.1-2,11-14; Mr 15.1-5; Lc 23.1-5)

28 Tiju bero, Caifés ya vi fiariara, Pilato ya vijuare Jestre
ire amivacama. Judio masa #ju flaboarine, Roma vame cuti
macagu fiacami Pilato. To corone busumujacoacaja yuja. I ya
vire sdjabeticama ina judio masa, “Gajera masa ya vi mani
sdjajama, Pascua bare bamasimenaja mani” yitwoiara fari.
29 To bajiri, Pilato na raca fagora budiacami 1 yuja:

—Nie rojose 1 yise suori ire ocasati mua? —yicami Pilato,
judio masare.

30To bajiro 1 yiséniiarone, ado bajiro ire cadicama ina:

—Rojose 1 yibetijama, mu tu ire amiejobetiboriaraja yua
—Iire yicama ina.

31 To bajiro ina yirone,

—Iire amicoasa mua. Mua masune rojose 1 yisere iacoiajeo-
coari, rojose 1 yise vaja rojose ire yiba mua yuja —inare yiboa-
cami Pilato, judio masare.

To bajiro inare 1 yirone,

—Yua, judio masama, masare siamasibeaja —Pilatore ire
yicama ina.

32“Yucdtéroju yure jajutusiacéarwarama masa” Jesus 1
yicatore bajirone bajicaju ti. 33 Quéna sajacoari, Jestre ire
jiyuju Pilato. To yicoari, ado bajiro Jestire ire yiséniiafiuju:

—¢Judio masa #j# masune nati mu? —Jestre ire yiyuju
Pilato.

34 To bajiro 1 yirone,

—¢Mu masu tuoiarine, to bajise yure yiséniiati mu? ;Gaje-
ra mure 1na gotijare, to bajise yure séniiatique ma? —ire yiyu-
ju Jests, Pilatore.

35To bajiro 1 yijare,

—Judio masu me fiaja y4, tia. Mu yarane, paia gjara raca,
yu ta mure dmiejoama ina. ;Nie {ini rojose yirori mua? —Jesu-
re ire yiyuju Pilato.

36 To bajiro1yisere ajicoari, ado bajiro ire cadiyuju Jests:

—Masa #ju mu yigare bajiro bajige me faja yu. To bajiro
bajige yu fajama, yure suyarimasa yure iaterare ina raca
gamera quéaboriardma ina, “Yure fiiaroma ina” yira. To baji-
ri, masa #j& mu yigure bajiro bajige me fiaja yu. Yure rotise
adone nabeaja —Pilatore ire yiyuju Jesus.

37 To bajiro 1 yirone,

—To yijama, juju Nati ma? —yiyuju Pilato.

To bajiro 1 yirone ire cudiyuju Jesus:

—NMa yirore bajirone bajiaja y&. Hjune fiaja yu. Adi maca-
racurojure vadicOari ruyuacaju, riojo iamasusere gotirt. No
bojara yu gotisere ajivariquénarama, yure ajitiréinurd fiaama
—Pilatore ire yiyuju Jests.

38To bajiro 1 yirone,

—Nie {inire yigu yati mu, Namasuse fiaja mu yiserema?
—Jestre ire yiyuju Pilato.

“Jestire siaroti fiaja”, ina yire queti
(Mt27.15-31; Mr 15.6-20; Lc 23.13-25)

To bajiro Jestre ire yiséniia gajanocoari, budiejacami Pila-
to, judio masare gotigaagt quéna:

—Yu Iajama, fiie rojose yiga me fiaami. 39 Tocaraca céma-
ri Pascua mua yiro coro, sigé tubibe ecorire muare bubosarii-
gliaja yu. To bajiri, ;mua judio masa ujure yu bubosasere
bojati m#a? —inare yicami Pilato, judio masare.

40To bajiro nare 1 yijare, ado bajiro ire avasacuadicama ina:

—iIrema bubesa mu! jBarrabdjuare ire bucoafia! —yiava-
sdcama ina, Pilatore.

Barrabdjuama, juarudirimass Hafiuju.

1 1To bajiro Tna yisere ajicoari, Jestre ire bajerotiyuju

9 Pilato yuja. 2 Jestis rgjoa joere jotabedo suariabedo ire
jeoyujara surara. To yicoari, #jara ina sanarito tinore stiariva-
jorore ire safujarad ina. 3 To bajiro ire yigajanocoa, 1 tubusa
ejarigéicoari, ado bajiro ire yiyujara ina:

—Judio masa #jure mure quénarotiaja ywa yuja —yiajatu-
diyujara ina, Jestire.

To yicOari 1 riogare ire jayujara ina.

4 To bajiro ina yiro bero quéna budiejacoari judio masare
ado bajiro inare yicami Pilato yuja:

—ifafia mua! Yu Tajama, fiiejua rojose yiga me fiaami. Mua
quéne ire iacoari, “Yure bajiro twoiato” yigw, ire buaja yu
—inare yicami Pilato.

5To bajiro 1 yirone, jotabedo jesacoari, stiarivajorore
sanacoari budiadicami Jesus. To corone yuja ado bajiro masa-
re yicami Pilato:

—ijlafia mua! Ani fiaami T yuja —inare yicami Pilato.

6 To bajiro 1 yirone, Jesus 1 budiadore Tacoari ado bajiro
avasdcama ina paia sjara, Diore yir&icubsoriavi coderimasa
quéne:

—iYucitéroju ire jajutuya! jIre jajutuya! —yiavasacama ina.

To bajiro ina yirone,

—iMua masune ire amivacoari yuc#téroju ire jajutuaya
mua! Yajua ya 1ajama, niejua rojose yige me fiaami —inare
yicami Pilato, judio masare.

7 To bajiro 1 yisere ajicoari, ado bajiro ire cudicama judio
masa:

—Yua fiicka Tna rotimasiriarore bajirone yira “Rijacoaja-
ro” yaja ywa, “Dios macu fiaja y&” 1 yise vaja —Pilatore ire
yicama ina.

8To bajiro ina yisere ajicoari butobusa giiiyuju Pilato. 9 To
bajiri quéna viju ire jicoari ire séniiafiuju Pilato:

—¢Noagu masu fati mu? ire yiséniiafiuju Pilato.

To bajiro 1 yiséniiaboajaquéne —ire cudibesuju Jesus.

10 To bajiri quéna ire tudiséniiafiuju Pilato:

—¢Yure cudibeatime mu? Gajerare mure yuc#téroju yt
jajuturotiraajama, jajutu rotimasiaja y&. Mure yu buraajaqué-
ne bucdoamasiaja yu. ¢Tire masibeatique mu? —Jesire ire
yiyuju Pilato.

11 To bajiro 1 yirone,

—No bajiro yicoari rotimasibetibogtja mu, Dios 1 bojabeti-
jama. Masare rotiroctre mure clicami Dios. To bajiri mu tuju-
re yure cOagéire, mu rétoro rojose masu fiacoaja ti —Pilatore
ire yiyuju Jests.

12 To bajiro 1 yisere ajicoari, “;No bajiro yicoari, Jestre ire
bucodaroti fiaboati ti?”, yitwoiafiuju Pilato yuja. To bajiro 1
yiteoiaboajaquéne, ado bajiro yiavasdcama judio masa:

—Ire mu bucbajama, wju fiamasugé César vame cutigu
racaga me fiaractja mu. No bojagu ire sénibecune, “Yju fiaru-

cyja yu” yigama, César 1iatega naami. To bajiri, ire mu buja-
ma, quénabeaja —Pilatore ire yiavasacama ina.

13To bajiro ina yisere ajicoari, Jestre ire jiburoticami
Pilato yuja. To yicoari, rotigtt 1 rujirijure ejariijlicoacami Pila-
to. Gabata vame cuticaju hebreo ocarema. “G#itane buoriaju”
yire Gini flacaju ti. 14 Pascua boseréimu bare basworiaréimu
rijjoroagarému, fiacaju ti. Omurecaji fiaro ado bajiro inare
yicami Pilato, judio masare:

—Ani laami mua #ju —Iinare yicami.

15To bajiro 1 yisere ajicoari, buto avasdcama ina quéna:

—iSiacoaroti fiaja! jSiacOaroti fiaja! jYuc#téroju ire jajutu-
siarotiya mu! —Pilatore ire yiavasa cadicama ina.

To bajiro ire Ina yise fiajare, ado bajiro inare yicami Pilato:

—:No yiga mua #jure jajutusiarotiggada yu? —inare yica-
mi Pilato.

To bajiro 1 yijare, ado bajiro ire cadicama paia gjara:

—César sigéine Naami ywa s#juma. Nimujuwa gaji maami
—yicama 1na, Pilatore.

16 To bajiro ina yisere ajicoari, “Yucttéroju ire jajusiato
ina” yigw, Jestre inare isicami Pilato. To bajiri Jestre ire ami-
coacama ina yuja.

Yuc#téroju Jestire ina jajusiare queti
(Mt27.32-44; Mr 15.21-32; Lc 23.26-43)

17 Ire ina amiato, yua quéne suyacaju yua. ire amivacoari,
yuc#térore ire gajaroticama ina. Hebreo ocama Gélgota vame
cuti buroju ire amivacama na. “Rgjoco Buro” yire ini fiacaju
ti. 18 Toju ire amiejacodari, Jesdre yucttéroju ire jajutucama
ina. T tu gdjera juara inare jajutucama. Sigére 1 riojojacatua,
gdjire 1 gdcojacatua Inare jajutucama ina. 19 Jesus 1 tuyarité-
rojure 1 rgjoa vecare 1 vamere ucaturotiyumi Pilato. Ado baji-
se yituyacaju: “Jests Nazaret macags, judio masa s#ju” yiuca-
ture fiacaju ti. 20 Jajara judio masa tire Tacama ina. Maca tua-
cane fiacaju ti, Jestire ina jajutucato. I rajoa veca vame tuyase
griego oca, hebreo oca, latin oca quéne fiacaj# ti. 21 To bajiri
judio masa paia #jara ado bajiro ire yicama, Pilatore:

—“Judio masa #ju faami” mu yiucarotiboare quénabeaja
ti. “‘Judio masa #ju Naja y&#’ yiboami”, yiucavasoarotiya mu
—Pilatore ire yicama ina.

SanJuan 19.17

22To bajiro ina yiboajaquéne, ado bajiro inare cudicami
Pilato:

—Jére uca ecocoam#. To bajiro fiacbato —inare yicami
Pilato.

23 Yuc#téroju Jestre jajutugajanocoari, 7 sudi safiaboarere
juacama ina surara. Babaricaracaja vocoari, gadmera batoca-
ma ina. To bajiri, cojasene rayacaju ti, ina amirotiase. Jesus 1
sanarito joeado tiayamano fiacaj ti. Riojone suamujagajano-
riaro facaju ti. 24 To bajiri ado bajiro gamera yicama surara:

—Tiasere vobeticbato mani. “Nimujua tiasere 1 amiujaro
lardsa mani” yira, gétariacane reaclilacama ina.

To bajiro na yijama, Dios ocare masa ina ucamasire ti goti-
riarore bajirone bajicaju ti yuja, ado bajiro ti yimasire fajare:
“Yu ye sudire gadmera batorwardma ina. ‘Nimujua tiasere 1
amiwgjaro iaiarasa mani’ yireaarama ina. To yirane géitariacane
reaclilarearama ina”, yigotiaja Dios ocare masa 1na ucamasi-
re. To bajiri, to bajirone yicama surara.

25 Jests yucitéroju 1 tuyaro tuju adocaricu nacaju yua: 1
jaco, to yicoari, so yo Cleofas manajo Maria vame cutigo,
gajeo Maria Magdalena, fiacaju ywa. 26 Yu Jesus 1 buecacy, 1

maigé quéne fiacaju yu. T jaco raca yu fiasere Tacoari ado baji-
ro yicami Jests:

—Caco, 1 haracami m# macure bajiro bajige —sore yicami
Jests, yujuare.

27 To yicoari, yajuare ado bajiro yicami:

—DMa jacore bajiro bajigo iaretocomo so —yure yicami Jesus.

To bajiro 1 yise hajare, y& ya vija sore timato fiartiglicaju yt
yuja.

Jests i usutadire queti
(Mt27.45-56; Mr 15.33-41; Lc 23.44-49)

28 Jestis, to bajise ywuare 1 yiro bero, “Dios 1 bojadicatore
bajirone jére adi macarucurojure yijeocoaja yw yuja” yigw
fiari, Dios ocare masa ina ucamasire, “Ti gotirore bajirone
bajiato ti” yigs,

—Bogoaja yure —yicami Jesus yuja.

29 To fiacaju uye oco jiase. Tire, sudiro buruane fiiabiacoa-
ri, hisopo vame cutirict gajane siatucama ina, tiburaare. To
yicoari, Jesus rise tajure numuotucama ina. 30 HYye oco jiase
veroiacoari ado bajiro yicami Jestis:

—Dios 1 roticoacatore bajirone jére yijeocoaja yu yuja. To
corone fiaja —yicami Jesus.

To yigune, murocayo, usuatadicoa tajacami Jestus yuja.

Surara, Jesus varubure i sarejorare queti

31Pascua boseréimu bare basuworiaréimu rijoroagaréimu
flacaju ti. Gajeréimu yua judio masa ususdjariaréimu facajs.
To bajiri yuc#téroju rijariard rujuri tuyasere bojabeticama
ina. To bajiri Pilatore ire sénifiujara judio masa sjara:

—Yuc#téroju tuyarare ina fiicag#ri goare jatérerotiya mu,
“Guaro rijacoajaro” yigs. To yicOari Ina rujurire rujio rotiya
—ire yiyujara ina, judio masa sjara.

32To bajiri Pilato 1 rotijare, 1 yara surara vacdari, yucétéroju
Jesus tuju juard tuyarare ina ficugéiri géare jatfirecama ina.
33 Jests tujure ejaréigiicoari, “Jére usutadicoasumi anima”, ire
yilacama ina. To bajiri 1 fiicugéiri goare jatéirebeticama ina.

34 To bajiboarine Jestis varubure sigé surara sarejoracami. I
sarejorarone, rii, oco raca budicaja. 35 Y, tire gotigs, tire 1aca-
ca masune nacoaja y&. “Riojo gotiaja tire”, yimasiaja ya. Muare

quéne, quénabusaro “‘Jests fiaami Dios mact mani #j4, 1 masi-
se raca manire ejarémog#’ yimasiato ina” yig, riojo tire gotiaja
yt. 36 To bajiro ti bajijama, Dios ocare masa ina ucamasire ti
gotirore bajirone jediro bajicaju ti. Ado bajiro gotiaja Dios oca:
“Cojo goaro ire gbaro jajeabetirtarama ina”, yigotiaja ti Dios
oca. 37 Gajeju Dios oca ti gotijama, ado bajiro gotiaja: “Sarejo-
ra ecorire Tartarama masa”, yigotiaja Dios oca.

Jestire ina yujere queti
(Mt27.57-61; Mr 15.42-47; Lc 23.50-56)

38To ina yiro bero, Arimatea vame cuti macaga José,
Jesus rujurire amira Pilatore sénifiuju i. Jesure ire ajitiréina-
cacu iacami José. To bajiboarine gajerare gotibatobeticami,
judio masa wjarare giiiga. To bajiri, “Amifia” Pilato 1 yijare,
Jests rujurire rujioga vasuju José. 39 Nicodemo fiamiju Jesu-
raca Nagog# ejari quéne ejayuju. Treinta y cuatro kilo coro
réicuse sutiquénasere juaejayuju i. Mirra vame cutise, dloe
vame cutise raca vaore fanuju ti sutise. 40 To bajiri José,

to bajiro yirtiglicaju yua, bajirearare yujera. 41 Jesure yucite-
roju ina jajutusiacato, ote vese tuju Nacaju ti. Ti vesejure masa
yujeriavi g@tavi mame quénoriavijure 1 rujurire clifiujara.
G3jerare yujeianamanivi nanuju ti vi. 42UYsusdjariaréms,
Pascua bare basuoriarimu ti ejaroto mojoroaca rayacajt ti.
To bajiri ti vija Jesus rujurire cliiujara ina, s6j& me ti fiajare.

Jestis 1 tudicatire queti
(Mt28.1-10; Mr 16.1-8; L.c 24.1-12)

2 1 Gaje semana ina moasuoriaréimu busuriju jéju rétia-
O busarojune vasuju so Maria Magdalena. Jesire ina
yujeriavi ta ejacoari, so iajama, géita tlinuobibeboaria mafiu-
ju. 2To ti bajiro 1acéari, imadi, yua taju ejacamo so. Pedro,
y4, Jesus buto 1 maicacy, Nacaju yuwa. Yua tujure ejacoari, ado
bajiro yaare goticamo so:

—Mani #ju rujurire amicoasuma ina. “Toju 1 rujurire
cliriarama Tna”, yimasibeaja y& —y#are yicamo so.

3To so yisere ajicoari, Pedro rdca iara vacoacaju yua.
4 Ywua juara, cojoro coro timacaja yua. Pedro rétobusaro tima-

caju yajua. To bajiri, yujua 1 rijoro ejacoacaju yu. 5 Mubiacoa-
ri, ti vire Tas6caju yu. Ire ina glimaboare rine Nacaju. Sdjabeti-
caju yu, bajigujuma. 6 Yu beroju ejacami Pedrojuama. Ima ire
ina yujeriaviju sdjacoacami. I quéne, Jesire ina glimaboare
rirene Tacami. 7 Jesus rujoare ina glimariaro ricatiju ti jesaro
facami. Ire ina dureariaboare gajeroju jesacaju ti. 8 To corone
y& quéne 1 rijoro ejaseocaca quéne sajacoacajt yu. Tire 1acoa-
ri, “Tudicaticoasumi Jesuis”, yimasicaja y& yuja. 9 “Rijacoa-
boarine tudicaticoaracumi Jesis” Dios ocare masa ina ucama-
sire ti yigotisere ajimasibeticaj& y#a maji. 10 To bajicoa, yua
ya viju tudicoacaju yua yuja.

Maria Magdalenare Jests i ruyuaiore queti
(Mr16.9-11)

11 Maria Magdalenama, Jestre ina yujeriavi twjune oticoa
tujasumo so. Otifiagone, mubiacdari, ti vire fasdcoafiuju so.
12Tas6coagone, juara dngel mesa, botiquénase sanacoari ruji-
rare fafiuju so. Sigé Jesus rujoa Nariarojuare rujiyuju i. Gaji, 1
gubori fariarojware rujiyuju. 13So otiflaro iacOari, sore
séniiafiujara ina, Maria Magdalenare:

U b,

SanJuan 20.15-17

—¢No yigo otiati mua? —sore yiyujara dngel mesa.

To bajiro ina yirone,

—Y# #ju rujurire amicoasuma 1na. “Toju 1 rujurire cliriara-
ma ina”, yimasibeaja ya# —yiyuju so.

14 To bajiro inare yigotigajanocdari, judaréigéigone Jesire
fafiuju so. Ire Taboarine, “Jestine fiaami”, yimasibesuju so.
15To corone ijua sore séniiafiuju i

—:No yigo otiati ma? ;Nimure macati mu? —sore yiyuju
Jests.

“Adi vese coderimasu fiagfimi”, yiteoiacoafiuju so. To baji-
ri ado bajiro ire yiyuju so:

—I rujurire mua amiciijama, “To ciimu yw”, yure yigotiya.
Amigo varuo yaja yu —ire yiyuju so.

16 To so yirone, ado bajiro sore yiyuju Jesus yuja:

—Maria —sore yiyuju.

To bajiro 1 yirone hebreo ocane ado bajiro ire yiyuju so:

—Rabuni —yiyuju so. “Gotimasiog#” yire tini fiaja ti.

17 To so yirone, ado bajiro sore cadiyuju Jests:

—Yure moaiabesa maji. Yu jact tuju mujabeaja yu maji.
Vasa. Yu yarare inare gotiaya: “Dios mani jack#, mani récu-
bwogu, 1 fiaroju vact yimi”, inare yigotiaya —sore yigotiroti-
yuju Jesuds, Maria Magdalenare.

18 To bajiro 1 yirio, yuare gotigo ejacamo so. “Mani gjure
famu yw”, yaare yicamo so. To yicoari, Jesus 1 gotiroticoaria-
rore bajirone yuare goticamo.

I buerimasare Jestis i ruyuaiore queti
(Mt28.16-20; Mr 16.14-18; Lc 24.36-49)

19 Moasuoriaréimu raioati fiamire ywa Jesdis 1 buecana
vijure réjacoari, nacaju ywa. Yua yara judio masare inare giii-
ra fari, sojere tubibecoari fiacaja yua. To bajiro ywua bajifiaro
ya vatoane ruyuarggéicoacami Jesus:

—Nati mua? Quénaro fiana mua —yuare yicami Jesus.

20To yigune, 1 amorire 1na jajucatire, 1 varubure ina sare-
catire yuare iocami Jesis. Yua 1 buecana yua sjure iacdari,
buto variquénacaje yua yuja. 21 To bajiri quéna ado bajiro
yuare gotirtituacami Jesus:

—~Quénaro fiafia mua. Yu jact masa tuju yare 1 cOacatore
bajirone y& quéne muare coaja yt yuja —yuare yicami Jesus.

22To yigune, yuare jutijeocami. Jutijeogune, ado bajiro
yicami:

—Dios 1 coagiire Espiritu Santore bocadmifia mua. 23 Tre
bocadmicoari, gdjera rojose ina yisere mu#a masiriojama, Dios
quéne rojose Ina yisere masirioracami. Rojose ina yisere mua
masiriobetijama, Dios quéne rojose ina yisere masiriobetirt-
cami —yware yicami Jesus.

Jestis i tudicatiro Tomas iiare queti

24 Yuare Jests 1 ruyuaiororema, Tomds yua racagu cojoji
ruyuarane, juara ruyuari yaa yicace manicami maji. 25 Jesus
i ruyuaioro bero Tomdre iabujacdari, “Mani #jure ire Tamu
yua”, ire yiboacajua yua. To bajiro ire yua yiboajaquéne ado
bajiro yuare boca cadicami Tomas:

—1 amorire ire ina jajucati gojerire Tac6ari yu tomeiabeti-
jama, to yicOari 1 varubure ina sarecatijure y# moaiabetijama,
“Ine flaami”, yimasibecuja ya —yuare boca yicami Tomds.

26 Cojomo coro idia jénituarirémuri bero quéna réjacaju
yua. Tirimu yua réjariréimure Tomds quéne fiacami yuja. Soje
turiaro ti fiaboajaquéne ywa vatoane ruyuaréigéicami Jesus
quéna.

—Nati mua? Quénaro fiana mua —yuare yicami Jesus.

27 To yicoa, ado bajiro Tomdre ire yicami:

—Yu amorire Tacoari, ma amo vasoane ydre tOmeiafia mu.
Msu amo vasoane yu varubure ina saremasirijare tomeiafia. “T
me flagémi”, yibeja yuja. “Ine laami”, yimasifia mua yuja —ire
yicami Jests.

28 To bajiro ire 1 yirone,

—Yu #ju, Dione fiaja mu# —Jestire yicami Tomads.

29To bajiro 1 yirone, ado bajiro ire cudicami Jesus:

—Tomads, yure Tagé fiari, “Ine fiaja mu”, yure yaja mu. Gaje-
rama yure iabetiboarine mu yirore bajirone yure ina yijama,
quénaro variquénarearama ina —Tomdre ire yicami Jesus.

“‘Masa, Jestire ire ajitiréinurajaro’ yigy, adi quetire ucaja yw”,
Juaniyire

30 Gajeye jairo 1aiafiamanire yiiocami Jesus, yaare 1 buerare.
Ti fharo corone ucajeobeaja y#, adi queti ucags. 31 Y ucasema,
“Mani rijato beroju, rojose tamuotyjabetiriaroju mani vaboroti-

re manire yirétobosacoari, 1 rotirotire yig#, Dios 1 cari, to
yicoari, 1 macu fiagéimi Jestis” mua yitaoiarotire yigs, ucaja yt.
To bajiro Jesire mua yitwoiajama, mua rijato beroju, “Tudirija-
beticoato” yigu, Dios 1 catisere isiecoraaraja mua quéne.

I buerimasa, cojomo coro jea jénituarirdcu narare Jesus i
ruyuaiore queti

1 Tiju bero, quéna yware ruyuaiocami Jesus, 1 buecana-
2 1 re. Tiberias vame cutira tasaroja yware ruyuaiocami 1.
Ado bajiro bajicami: 2 Adocaracu facaju yua, réjacana: Simén
Pedro vame cutigs, Tomds yta racags cojoji ruyuarane, jaara
ruyuari yua yicacua, Natanael, Galilea sitage Cand vame cuti
macagt, yaa Zebedeo ria, gdjera jaara Jesus 1 buecana fnacaju
yua. 3 To yua bajifiarone, ado bajiro yicami Pedro:

—Vai vayaguacs yaja y& —yicami.

To bajiro 1 yijare,

—Yua quéne mu rica vana yaja —ire yicaja yua.

To yi, 1 rdca vacoacaja yua. Va, climua vasajacajt yua. Ti
flamire vai vaya fnamicutiboacaja ywa. 4Ti busumujadone
uwtabucura tune yuware ruyuaiocoacami Jests. To 1 bajiboaja-
quéne, “Ine fiagémi”, yimasibeticaju yua. 5 Ado bajise yuare
yicami:

—¢Vai siabeati mu#a? —ywuare yicami Jesus.

To bajiro 1 yijare,

—Vai vayaboaja yua. Sdjabeama —ire yicaja yua.

6 To yua yirone,

—iClimua riojojacatuare bajiure rocaroaya mua! To bajiro
mua yijama, vai siarwardja mua —yuare yicami Jesus.

To 1 yirotirore bajirone yicaju yua. Jajara vai ina sajajare,
no yi téiamuo satimabeticaju yua. 7 Tire iaboacs, y4, Jesus 1
maicact ado bajiro ire yicaja y4, Pedrore:

—Mani gjune fiaami —ire yicaju y4.

Tire ajicoari, 1 sudiro veacfiicatiasere guaro safa, jatiroca-
roa, bacoa jajacami i, Jesus 1 harojuare. 8 Cien metros coro
vijariarojure jayacaju ywa. To bajiri jabua cutojure bajiure
sdjacanare vaire vejajajacaju yua. 9 Jajaeja, majacoari, jeame
fijurime vecare vai jesarare inare iacaja yta. To bajicoari, pan
quéne jesacajt ti. 10 Yua ejaro Tacoari ado bajiro yware yicami
Jests:

—Gajera vai juadirémofa yucwacane mua vayasiarare
—yuare yicami Jesus.

11To bajiro 1 yisere ajicoari, climuajure ejasdjacami
Pedro. To yicoari, bajiare boeju vejamociicami, jacara vai
sanaricure. Ciento cincuenta y tres farirdca nacama vai fiaje-
diro. Jdjara ina fiaboajaquéne, surebeticaju ti, bajiz. 12To 1
yiro bero, ado bajiro yware yicami Jesus:

—Bayujiroaya —ywuare yicami Jests.

“;Nimu fiati mu?”, ire yiséniiabeticaju yua, “Mani ujune
flaami” yira nari. 13 To yicoOa, yua tuju ejartéigét, panre yuare
isibatocami. Vaire quéne, to bajirone yicami.

14 1diaji yuare ruyuaiocoacami, 1 siaecocato bero tudicati-
coari.

Simén Pedro raca Jestis 1 fiagore queti

15 Ywa bayujigajanoro bero, Pedrore ire séniiacami Jesus:

—¢Mu racana yure ina mairo rétoro yure maiati mu Pedro,
Jonds macu? —ire yis€nilacami Jesus.

To bajiro 1 yirone,

—Yu #ju mure maiaja ya. Mure yu maisere masiaja mu
—Jestre ire yicami Pedro.

To bajiro 1 yijare,

—iOveja riare ina ecarfigiiriarore bajirone y& yarare yure
gotimasiobosaba mu! —ire yicami Jests.

16 Quéna tudiséniiacami Jesus, Pedrore:

—¢Yure maimasucoati ma Pedro, Jonds macu? —ire yica-
mi Jests.

To bajiro 1 yirone Pedrojuama:

—Yu #ju mure maiaja ya. Mure yu maisere masiaja mu
—Jestre ire yicami Pedro quéna.

To bajiro 1 yijare,

—iOvejare coderiarore bajirone yt yarare yure codebosa-
ba mu! —ire yicami Jesus.

17 To yicOa, quéna ire tudisénilaquénocami Jesus:

—¢Yure maiati mu Pedro, Jonds macu? —ire yicami Jesus.

Idiaji, “¢ Yure maiati ma?” Jesus 1 yisere ajicoari, sutiriticoa-
cami Pedro yuja. To bajiri ado bajiro Jestre ire yicami Pedro:

—Yu #ju, Najediro masigé Naja ma. Mure yu maisere
masiaja mu& —Jesure ire yicami Pedro.

To bajiro 1 yijare,

—Ovejare Tna ecarfigiirore bajirone yu yarare yure gotima-
siobosaba mu. 18 Soct mene mure gotiaja yu. Tiréimujt mamu
flagfijuma sudi safiacdari, no mu bojarone vacudirtiglicaju mu
maji. Bace mu fiatone mu amorire siacoari, mu varwabetojure
mure amirtearama ina —Pedrore ire yicami Jesus.

19To bajise Pedrore 1 yijama, 1 siaecoroti vamere gotima-
siogi#t yicami. To bajiro mu yiecosere 1acoari, “Diore récabwo-
raarama masa” yigs, to bajise goticami Jests, Pedrore. To
yigajanogéne,

—Vayd yu raca. Yure ajitiréina sayaya —ire yicami Jesus.

“Jesds 1 maimasugit iacaju yw”, Juaniyire queti

20 Judati iacoari inare yu swyaro yure iacami Pedro. Yu
flacaju Jesus 1 buecacw, buto 1 maicacu. Yune fiaja Jesus, Pas-
cua boseréimu yware 1 timato batusacatirétmu 1 tubusaca
nacoari, “;Nimu Nati, mure Taterdre isirocarocama?” Jestire
yiséniiacacu. 21 Yure Tacoari, ado bajiro Jestre ire yiséniiaca-
mi Pedro:

—Yu #j&, anima, ¢no bajiro bajirijariquida? —Jestre ire
yiséniiacami Pedro.

22 To bajiro 1 yirone, ado bajiro ire cadicami Jests:

—Queéna yu tudivadirotoju 1 catirotire y& bojajama, cati-
coa fnarfigliracemi maji. No bajiro mure yibeaja ti, m& masi-
betijaquéne. Muma yure ajitiréine sayaya ma —Pedrore ire
yicami Jests.

23 To bajiro 1 yirone, ysjuarema, “‘Rijabetirecami’ yiga
yigumi” yirene masicoacama ina. To bajiboarine Jestjuama,
“Rijabetiracami”, yibeticami. Ado bajirojua yicami i: “Yu
tudiejarijuju 1 catisere yu bojajama, caticoaracami maji. Tire
mu masibetijama, no yibeaja mure” yiga yicami Jesus. Tire
quénaro ajimasibeticoari, “Rijabetiracami Juan” yire queti
gotibatoyuma ina.

24 Juan faja ys, Jesus 1 buecacu. Yune fiaja, adi paperare
ucagt. Yu gotisere, “Riojo gotiaja ti”, yimasiaja mani.

25 Gajeye jairo faja Jesus 1 yiiocati. Jediro Jesus 1 yirtigii-
catire mani ucajeoc6ajama, adi macaracurore tijabetiboroja
paperatutiri.

To corone faja.

